
U BVULWA

LUPILA HA MUDZIM U

 Kha ri vhe ro ima lwa tshifhinganyana musi ri tshi 
 kotamisa zwifhaṱuwo zwashu uri ri ite thabelo.
2 Murena washu wa Tshilidzi, ro takala vhukuma ṋamusi 
nga iyi pfanelo ine ra vha nayo ya uri riṋe ri kuvhangane kha 
ḽifhasi U Ḓa ha Murena hu sa athu swika. Ngavhe ṋamusi ri 
tshi ṱola mbilu dzashu, nga Ipfi Ḽau, huno ra vhona uri kana 
ri kha Lutendo, uri ri kone u ḓilugisa, uri, awara ya U Bvelela 
Hawe. Uri riṋe ri vhe nga nḓila ye Luṅwalo lwa amba uri ri 
ḓo vha nga u ralo, “Ro takulelwa nṱha khathihi, na avho vho 
eḓelaho, huno ra ṱangana na Murena muyani, huno ra vha Nae 
u ya lini na lini.”
3 Ri a U livhuwa nga Muya wa vhukuma wa Tshikriste 
une wa kha ḓi vha shangoni, vhukati ha vhathu, uri vha kha 
ḓi U tenda na Ipfi Ḽau. Ngauralo ri humbela phaṱhutshedzo 
Dzau kha riṋe ṋamusi, uri U ḓo nisa kha muṅwe na muṅwe 
washu tshine ra tshi lila, uri ri kone u sheledzwa nga Ipfi, uri 
ri kone u aluwa ra vha zwishumiswa zwi no shumiswa zwi re 
zwanḓani Zwau, u itela ḓuvha iḽi ḽa u fhedzisela. Ngauri izwi ri 
zwi humbela nga Dzina ḽa Murena Yesu Kristo, Mulisa washu 
muhulwane, ane ra lavhelela uri u ḓo bvelela. Amene.
 Ni nga dzula.
4 Huno ndi ṱoḓou amba uri izwi ndi zwi dzhia sa pfanelo 
khulwane matsheloni ano u dovha u vha fhano. Huno pfarelo 
ngauri ri si na lufhera lwo eḓanaho lwa vhudzulo. Huno ri 
khou yo lingedza, madekwana a ṋamusi, zwino u vha na 
thabelo ya vhalwadze; ṋamusi, matsheloni ano, zwo vha zwi 
tshi ḓo konḓa zwiṱuku.
5 Huno—huno ndo vha ndi tshi khou yo theipha hoyu 
Mulaedza ṋamusi. Ndi…Murena o vhonala a tshi khou 
shumana na nṋe malugana nawo, oo, ṅwedzi kana mivhili yo 
fhiraho, huno ndi mulapfu. Huno a thi na tshifhinga nnḓa kha 
miṱangano lini, ngauri iyo ri i tendela tshumelo ya miniti ya 
furaru, fuiṋa. Huno zwenezwo ri…Nga nṱhani ha vhathu vha 
tshi tea u ya mushumoni na zwithu, ndo wana zwi khwine 
arali ndi tshi pfufhifhadza Milaedza yanga. Huno ngei nnḓa 
a vho ngo vha na tshifhinga tsha u u rikhoda lini, ngauralo 
ndo elekanya uri ndi ḓo tou lindela u swikela ndo no ḓa hafha 
thaberenakeḽeni huno zwenezwo nda u rikhoda u bva hafha. 
Huno wo lapfa zwiṱuku, huno ndi a ḓivha uri no ima, huno 
ndi—ndi khou yo ṱavhanyedza u ya nga hune nda kona. Huno, 

zwino, a ni nga ḓo nndzindela arali ni tshi ṋeana madzulo, 
kana zwine zwi nga vha zwone, izwo zwi ḓo—izwo zwi ḓo vha 
zwo luga lwo fhelelaho kha nṋe nga nṱhani ha uri iḽi ḽi ḓuvha ḽa 
tshipentshele ḽine ra tou ita idzi rekhodo fhedzi.
6 Huno ngauralo ri na mivhigo mihulwane ya zwe Murena 
a ita nnḓa mudavhini, fhedzi hu na khonadzeo ya uri 
madekwana a ṋamusi ri ḓo ṋea yo engedzeaho yayo musi ri tshi 
kona u i ṋea tshifhinga tsho engedzeaho, ri na tshifhinga tsho 
engedzeaho tshine ri nga tshi ṋea.
7 Huno zwino ri fulufhela uri Murena u ḓo fhaṱutshedza 
muṅwe na muṅwe waṋu. Ndi a ḓivha uri mbilu dzaṋu dzo ḓala 
dakalo, ni tshi khou lavhelela U Ḓa ha Murena. Na ḽanga-vho, 
ḽi tshi khou bwobwoṱela, u vhona zwithu zwi tshi khou bvelela 
nga nḓila ine zwa khou bvelela. Na—na khuḓano ya lushaka, 
na tshivhidzo tshi kha nyimele ine tsha vha khayo, huno ra 
vhona zwiga zwa U Ḓa Hawe, vhuvhili hazwo lu vhonalaho 
na lwa muya, nahone ri tshi zwi ḓivha uri itshi tshifhinga tsha 
U Bvelela Hawe tshi tsini nga maanḓa, zwi tou ḓadza mbilu 
dzashu dakalo u zwi ḓivha uri nga ḽiṅwe ḽa haya maḓuvha 
ri khou yo shandukiswa. Ri khou yo shandukiswa kha izwi 
zwivhumbwa zwine ra vha zwone.
8 Zwino, ndi a tenda, arali ndi tshi pfesesa, vha na 
vhuṱumani ha luṱingo huṅwe fhethu, vhune uyu Mulaedza 
wa khou dzhena Phoenix ngaho na kha—na kha zwipiḓa zwo 
fhambanaho, nga luṱingo. Huno ngauralo zwino ri fulufhela 
zwauri arali zwo ralo…A thi ḓivhi; izwo ndo tou vhudzwa 
ndi sa athu dzhena. Huno—huno vhathu vhoṱhe ngei nnḓa 
vhukuma vha khou ḓiphina nga mutakalo wavhuḓi na—na 
Vhugala ha Murena khavho.
9 Huno zwino—zwino ri khou yo vula Ipfi ḽa Murena. Huno 
zwine riṋe roṱhe ra ḓela zwone hafha ndi u ḓiphina na u thanyela 
zwine ra vha zwone…Riṋe—riṋe na kathihi a ri ḓi hafha nahone 
ri…A hu na na muthihi a re hone a no ḓivha uri muṅwe muthu 
o vha a tshi ḓo dzula kha mufhiso u no nga uyu, huno hu tshi 
tou vha muhumbulo wa u vha hafha. Ri hafha u itela ndivho 
nthihi, huno iyo ndi, “u tshimbila tsini ha Mudzimu.” Izwo ndi 
zwenezwo fhedzi zwine ri nga ita, ndi u tenda uri Murena Yesu u 
na riṋe. Huno ri hafha u—u tshimbila tsini Nae.
10 Zwino hoyu mufhiso u a nndzindela zwiṱuku. Ndo ḓowela 
zwanga uḽa mufhiso wo omaho ngei nnḓa Tucson, une wa 
vha…Muṋuṋu hafha zwino; mufhiso washu hangei u fhisesa 
u fhira hoyu, fhedzi wo oma. Tshiṅwe tshifhinga muṋuṋu 
washu u tshithihi tsha fumbili tsha phesente nthihi, khamusi, 
tshiṅwe tshi no nga tshenetsho, zwi tou fana kaṱukuṱuku na 
u tshila fhasi ha dennde ya gesedungi. Fhedzi hafha u na 
mu—mu—muṋuṋu ngomu hawo, huno u tou ni ita zwaṋu uri ni 
pfe “no ṱhafhelwa tshoṱhe,” sa zwe ra vha ri tshi anzela u zwi 

vhidza zwone. Ngauralo u a ni dzindela, ngauralo izwo ndi a 
zwi ḓivha, na vhoinwi vhomme vha re na vhushie vhuṱuku na 
vhoinwi vhathu no imaho, vho aluwaho na vhaswa, nahone 
no dzudzwa fhethu huthihi nga nḓila ine na vha ngayo. Huno 
zwino ri—ri a fulufhela zwauri Mudzimu u ḓo ni pfufha nga 
maanḓa nga tshiṱhavhelo tshaṋu.
11 Ndi pfesesa uri Mukomana Roy Borders u huṅwe fhethu 
hafha. Ndo zwi pfa a tshi ḓivhadzwa, fhedzi ndi a humbulela 
uri khamusi ho ngo kona u dzhena. Zwo luga. Uyo ndi ene 
mulangi wa miṱangano.
12 Ngauralo zwino na riṋe ri ṱoḓou ḓivhadza uri uyo muṅwe we 
a vha a tshi anzela u vha vhukati hashu o ya u vha na Murena 
matsheloni ano, munna, Mukomana Jackson a bvaho Sturgis, 
Michigan. A hu na a no ḓivha uri o ṱuwa hani kana mini-ha 
nga hazwo. O vha a tshi khou tou tshila zwavhuḓi, huno o 
tou…ndi elekanya uri vho mu wana o fa, kana tshiṅwe. A—a 
tho ngo wana tshidodombedzwa tsho fhelelaho tshazwo. Huno 
ri a livhuwa nga maanḓa Mudzimu uri Mukomana Jackson o 
vha e Mukriste. A tho ngo mu vhona lwa miṅwaha yo vhalaho, 
fhedzi o dzula vhukati hashu nahone o vha e muṅwe washu. 
Mudzimu nga a awedze muya wawe wavhuḓi! A tshi ṱuwa nga 
u ralo, ri tenda uri khamusi itsho tsho vha tshi tshiṅwe, uri ho 
vha hu tshifhinga tshawe tsha u ṱuwa. Murena ho ngo vhuya a 
ri tsivhudza nga halwo na kathihi, kana ene nga halwo, o sokou 
ṱuwa. Iyo ndi nḓila ye zwa vha zwi ngayo. Huno ndi ṱoḓou vhidza 
mufumakadzi wawe nga u ṱavhanya ndi tshi kona, huno nda mu 
vhudza nga ha u ṱungufhala hashu. Huno roṱhe ri ṱoḓou livhuwa 
Mudzimu nga vhutshilo hawe havhuḓi ha Tshikriste, na zwe a 
vha e zwone hafha kha ḽifhasi, nahone nga maanḓamaanḓa kha 
riṋe hafha khuvhanganoni iyi ya fhano.
13 Zwino madekwana a ṋamusi, ndo ḓivhadza zwauri hu ḓo 
vha na thabelo ya vhalwadze madekwana a ṋamusi, huno ndi ḓo 
amba zwo engedzeaho nga ha vhalwadze madekwana a ṋamusi.
14 Fhedzi u itela tshifhinga tshino, kha ri livhe ngomu ha 
Ipfi zwino, ngauri ho tsitsikana nahone hu a fhisa. Ri ḓo livha 
kha Ipfi. Ndi ṱoḓou vhala kha zwipiḓa zwivhili zwa Luṅwalo 
matsheloni ano, zwo lapfaho, uri zwi kone u nṋea siangane 
ṱhukhu nga ha zwine nda ṱoḓou amba.
15 Huno, zwino, ndi tama vho vha vha tshi nga fareledza 
iyo theiphi, Mukomana Sothmann na vhaṅwe, vha sa athu i 
rengisa, arali zwi tshi konadzea, huno ndi—ndi ḓo takalela u i 
thetshelesa ri sa athu…i sa athu ya kha vhathu.
16 Zwino kha…ndi ṱoḓou vhala kha Vhafilipi, ndima ya 2, 
ya 1 u swika kha ya 8; na Vhakorinta ya Vhuvhili ya 3, ri tshi 
khou thoma nga ya 6, nahone ri tshi vhala kha ndima ya 4 ya 
Vhakorinta ya Vhuvhili, u itela fhedzi siangane. Zwino kha 
Vhafilipi, ndima ya 2, ndi ḓo vhala yone u thoma.

 Ri sa athu vhala, kha ri rabele.
17 Murena Yesu, Ipfi Ḽau ndi Ngoho. Huno kha iyi awara ya 
khakhathi ine ra khou tshila, lushaka lu tshi lwa na lushaka, 
dwadze, midzinginyo fhethu hunzhi, mbilu dza vhathu dzi 
tshi fhihamelwa, nyofho, ri vhona muṅwalo wa tshanḓa kha 
luvhondo. Zwino, izwo zwi kha shango ḽa mupo, uri shango 
ḽoṱhe izwi ḽi zwi vhone. Fhedzi zwino hu na shango ḽa muya, na 
ḽone-vho, huno ri vhona zwiwo zwihulwane, nahone ri ṱoḓou 
amba nga hazwo ṋamusi.
18 Fhaṱutshedza Ipfi Ḽau kha mbilu dzashu. Ri a ḓivha uri a 
hu na muthu Ṱaḓulu kana kha ḽifhasi o fanelaho u dzhia iyi 
Bugu, u pfuṋulula Mapfundo, kana u I sedza, nahone. Fhedzi 
ho vha na Muthihi o bvelelaho, Ngwana yo vhulawaho, i re 
na malofha, ye ya ḓa huno ya dzhia Bugu, nahone yo vha yo 
fanela nahone i tshi kona u I vula. Oo Ngwana ya Mudzimu, 
vulela mbilu dzashu Ipfi Ḽau ṋamusi, u itela khuthadzo. Ri 
vhalanda Vhau. Ri hangwele milandu yashu, Murena. Huno 
tshiṅwe na tshiṅwe tshine tsha ḓo dzivhisa Ipfi u bvela 
phanḓa nga maanḓa mahulwane na ṱhuṱhuwedzo ṋamusi kha 
vhutshilo hashu, tshi ṱuwise, Murena, tshikhakhisi tshiṅwe 
na tshiṅwe, uri ri kone u vha na vhudzheno ho fhelelaho kha 
phaṱhutshedzo dzoṱhe dze ra fulufhedziswa nga Ipfi Ḽau. Ri a 
zwi humbela nga Dzina ḽa Yesu. Amene.
19 Vhafilipi 2.

Arali hu na phumudzo kha Kristo, arali hu 
na khuthadzo ya lufuno, arali hu na vhuṅwe 
vhuṱama ha Muya, arali hu na mbilu dziṅwe dza 
khathutshelo,

Ḓadzani dakalo ḽanga, uri ni vhe na ṱhalukanyo 
nthihi, ni na lufuno lu fanaho, ni na mbilu nthihi, 
na—na ṱhalukanyo nthihi.

Hu songo vha na tshi no itwa nga khani na vhugala 
vhu si ha tshithu; fhedzi nga u ḓiṱukufhadza ha 
ṱhalukanyo muṅwe na muṅwe nga a hulise avho 
vhaṅwe u fhira vhone vhaṋe.

Muthu muṅwe na muṅwe a songo sedza kha zwithu 
zwawe, fhedzi muthu muṅwe na muṅwe na kha 
zwithu zwa vhaṅwe.

Ṱhalukanyo iyi nga i vhe kha inwi, ye na yone ya vha 
i kha Kristo Yesu:

We, e nga tshivhumbeo tsha Mudzimu, a sa elekanye 
hu vhufhura u lingana na Mudzimu:

Fhedzi a ḓiita a si na bvumo, huno a dzhia 
tshivhumbeo tsha mulanda, huno a itwa nga 
tshifanyiso tsha muthu:

Huno a tshi vho wanala e na tshivhumbeo tsha 
muthu, a ḓiṱukufhadza, huno a vha a thetshelesaho u 
swika kha lufu, nahone lufu lwa tshifhambano.

20 Zwino arali zwino ri tshi ḓo vula kha Vhakorinta ya 
Vhuvhili, ndima ya 3, ri ḓo thoma nga ndimana ya 6, nahone 
ri tshi vhala iyi u swika kha ya 18, na fhasi kha tshipiḓa tsha 
ndima ya 4.

We nahone a ri ita vhashumeli vha konaho vha 
testamente ntswa; i si ya ḽeḓere, fhedzi ya muya: 
ngauri ḽeḓere ḽi a vhulaha, fhedzi muya u ṋea 
vhutshilo.

Fhedzi arali mulayo wa lufu, wo ṅwalwaho nahone 
wa vhaḓelwa kha matombo, wo vha u wa vhugala, uri 
vhana vha Israele vha si kone u vhona tshifhaṱuwo 
tsha Mushe vho ḓiimisela nga ṅwambo wa vhugala ha 
tshifhaṱuwo tshawe; vhugala he ha vha hu tshi khou 
yo fheliswa:

Naa mulayo wa muya u nga si simese u vha wa 
vhugala zwawo?

Ngauri arali mulayo wa u laṱwa u tshi vha wa 
vhugala, zwo ralo mulayo wa u luga u simesa u vha na 
vhugala.

Ngauri na uyo we wa itwa wa vhugala a u na 
vhugala kha iyi nzulele, nga nṱhani ha vhugala ho 
kalulaho.

Ngauri arali uyo we wa ḓo fhela wo vha u vhugala, 
zwinzhisa wo…uyo wo salaho ndi vhugala. 

Sa izwo ri na ḽone fulufhelo ḽo raloho, zwihulwane 
ri fanela…muambo u pfalaho, ri shumise muambo u 
pfalaho nga maanḓa.

Huno hu si u nga Mushe, we a vhea lupila kha 
tshifhaṱuwo tshawe, uri vhana vha Israele vha si kone 
u sedza vho ḓiimisela kha mafhelelo a uyo we wa 
fheliswa:

Fhedzi ṱhalukanyo dzavho dzo pofudzwa: ngauri u 
swikela ḓuvha ḽino hu tshee ho sala lwonolu lupila 
luthihi lu songo bviswaho kha u vhalwa ha testamente 
ndala; lupila lwe lwa fheliswa kha Kristo.

Fhedzi na u swika kha ḽino ḓuvha, musi Mushe a tshi 
vhalwa, lupila lu kha mbilu dzavho.

Naho zwo ralo musi hu tshi ḓo humelwa ha Murena, 
lupila lu ḓo bviswa. 

Zwino Murena ndi uyo Muya: huno hune Muya wa 
Murena…hu na mbofholowo.



6 IPFI ḼO AMBIWAHO

Fhedzi riṋe roṱhe, nga tshifhaṱuwo tsho tshaho ri 
tshi khou vhona vhunga kha tshivhoni vhugala ha 
Murena, ho shandukela kha tshifanyiso tshenetsho 
tshithihi u bva kha vhugala u ya kha vhugala, nahone 
na nga Muya wa Murena.

Ngauralo-ha sa izwo ri na uyu mushumo, nga he ra 
ṱanganedza khathutshelo, a ri neti;

Fhedzi ro khaukana na zwithu zwo dzumbamaho 
na tshidzumbe, a ri tshimbili nga vhumbulu nahone ri 
tshi shumisa ipfi ḽa Mudzimu nga vhufhura; fhedzi nga 
u vhonadza ngoho ri tshi ḓilaṱekanya kha luvalo lwa 
muthu muṅwe na muṅwe maṱoni a Mudzimu.

Fhedzi arali mafhungo-maḓifha ashu o dzumbiwa, o 
dzumbelwa avho vhane vha vha uri vho xela: 

21 Ngavhe Murena a tshi engedza phaṱhutshedzo Dzawe kha 
u vhalwa ha Ipfi Ḽawe!
22 Zwino, ṱhoho yanga matsheloni ano, ndi fulufhela uri 
iyi Mudzimu u ḓo i dzumbulula. Huno tshifhinga tshiṅwe 
na tshiṅwe, arali vhoinwi vhane na dzhia dzitheiphi na 
thetshelesa, nahone ndi a fulufhela na u fhulufhela uri—uri 
no no vha na pfeseso ya muya ya zwe Mudzimu a vha a tshi 
khou lingedza u zwi ḓisa kha Tshivhidzo nga nnḓa ha u zwi 
buletshedza. Ni a vhona? Ndi tshithu, tshiṅwe tshifhinga, ri 
tea u amba zwithu nga nḓila ine zwi nga sefa, zwi nga ḓi ita uri 
vhaṅwe vha bvele nnḓa, vhaṅwe vha ṱuwe, nahone vhaṅwe vha 
zwi—zwi—zwi dzeule. Fhedzi izwo zwi tou itwa nga khole. Zwi 
fanela u itwa nga iyo nḓila.
23 Zwenezwo zwi nga ḓi vha zwine vhaṅwe vha ḓo ri, “Ni 
amba uri Mudzimu o vha a tshi nga ita tshithu tsho raloho nga 
khole?” Vhukuma O zwi ita. U kha ḓi zwi ita.
24 O amba ḽiṅwe ḓuvha, musi E na vha zwigidi vho Mu 
kuvhanganelaho, A ri, “Arali na sa ḽa Ṋama ya Murwa wa 
Mudzimu, kana ya Murwa-muthu, na nwa Malofha Awe, a ni 
na Vhutshilo ngomu haṋu.”
25 Ndi lushaka lufhio lwa tshitatamennde lune na elekanya 
uri dokotela wa mishonga kana muongi, kana muṅwe 
muthu wavhuḓi wa nḓivho o vha a tshi nga elekanya nga 
ha tshitatamennde tshi no nga itsho, kha Muthu o vhaho na 
mushumo u fanaho na we A vha e nawo? Mulandu, o vha a 
tshi ḓo ri, “Na ḽa ṋama? Iḽo ndi ḽidyavhathu! U nwa malofha a 
muthu? Ndi munwamalofha! Nga maṅwe maipfi, U ṱoḓa ri tshi 
vha madyavhathu na vhanwamalofha.” Huno vhathetshelesi 
vhoṱhe vha ṱutshela kule Hawe.
26 Huno O vha e na nyanḓano ya vhashumeli, vha fusumbe, 
vhe vha nangiwa. Huno A rembulutshela khavho, huno A 
ri, “Naa ni ḓo elekanyani musi ni tshi vhona Murwa-muthu 



U BVULWA LUPILA HA MUDZIMU 7

a tshi gonyela he A bva e hone?” Zwino, izwo Ho ngo zwi 
ṱalutshedza. Na kathihi Ho ngo ṱalutshedza uri hani; izwo 
Paulo o zwi ita ngavhuya. O tou Zwi amba. Ni a vhona? Huno 
zwenezwo musi izwi, A tshi ri, “Naa ni ḓo ri mini,” kha avha 
vhashumeli, “musi ni tshi vhona Murwa-muthu a tshi gonyela 
hune A bva e hone?”
27 A hu na thimothimo avho vhanna vho ri, “Zwino, lwa 
tshifhinganyana. Oo, ri ḽa Nae. Ri rea khovhe Nae. Ri eḓela 
Nae. Ri—ri ḓivha he A bebelwa hone. Ro vhona vhulalo he 
A—A alutshela khaho. Huno uyu Muthu u ita hani…Iḽi ndi 
fhungo ḽi konḓaho.”
28 Huno Bivhili yo ri, “A vho ngo tsha tshimbila Nae.” Vho 
Mu ṱutshela.
29 Zwenezwo A sala na vha fumimbili. O vha o nanga vha 
fumimbili, huno muṅwe wavho o vha e diabolo, O ralo. 
Ngauralo A rembulutshela khavho.
 Huno a hu na we a vha a tshi nga kona u ṱalutshedza zwe A 
vha a tshi kha ḓi tou bvou zwi amba. “Naa vha khou yo ḽa hani 
Ṋama Yawe nahone vha nwa Malofha Awe? Huno O tsela hani 
fhasi, ngeno O bebwa henefha kha ḽifhasi?” Ni a vhona? A vho 
ngo kona u Ḽi pfesesa.
 Huno zwenezwo A rembulutshela kha vhaapostola, huno A 
ri, “Naa na vhoinwi ni ṱoḓou ṱuwa?”
30 Huno izwo ndi musi Muapostola Petro o ita itsho 
tshitatamennde tshihulwane, “Murena, ri ḓo ya kha nnyi?” Ni 
a vhona? “Ngauri ro fushea. Ri a ḓivha nga ngoho uri Iwe, 
nahone Iwe u woṱhe, u na Ipfi ḽa Vhutshilo ḽa ino awara.” Ni a 
vhona? “Huno izwo zwo ri fusha.” Ni a vhona, a vho ngo kona 
u Ḽi ṱalutshedza. Vho…
 Ni nga si kone u ṱalutshedza lutendo. Ndi tshiṅwe tshine na 
tenda, nahone tsho khwaṱha lune a hu na tshiṅwe tshithu-vho 
tshi no ḓo dzhia vhudzulo hatsho.
 Ngauralo-ha, vho zwi ḓivha uri Ipfi ḽe ḽa ṅwalelwa itsho 
tshikhathi tshe vha vha vha tshi khou tshila khatsho, tshikhathi 
tsha Mesia, uri O vha o fanelaho itsho tshikhathi kokotolo. Huno 
ndi tshini tshe vha vha vha tshi nga ita uri vha humele kha izwo 
zwivhidzo zwi rotholaho, zwazwo zwe vha bva khazwo? Ha pfi, 
“Naa ri ḓo yafhi?” Ni a vhona? “Ri a tenda tshoṱhe zwauri U 
na Ipfi ḽa Vhutshilo.” Ni a vhona? Huno a—a vho ngo kona u Ḽi 
ṱalutshedza, fhedzi vho Ḽi tenda. Ni a vhona?
31 Huno Yesu o amba izwo u fhungudza gogo Ḽawe, ni 
a vhona, u swikela A tshi nga kona u kuvhanganya itsho 
tshigwada fhethu huthihi. Huno kha avho vhathu vhoṱhe, 
vhone, vha fuminthihi fhedzi vhavho vho mbo pfesesa 
vhukuma uri O vha e Nnyi. Vho zwi ḓivha zwauri O vha e 
Mudzimu, nahone Mudzimu e eṱhe. Zwino, yone…

32 Ṱhoho yanga matsheloni ano ndi u dzumbulula, kana, u 
bvula uyo Mudzimu lupila.
33 Tshifhinga tshoṱhe Mudzimu, kha tshikhathi tshiṅwe na 
tshiṅwe, o dzumbama murahu ha lupila, zwikhathi zwoṱhe, 
fhedzi O vha Mudzimu tshifhinga tshoṱhe. Ni a vhona? Fhedzi 
O dzula o Ḓidzumba kha shango, huno u Ḓidzumbulula kha 
Vhanangiwa Vhawe, vhunga vhaapostola nga iḽo ḓuvha. Zwino, 
uyo o vha e Mudzimu we a vha a tshi khou amba e kha Kristo.
34 Zwino, muthu tshifhinga tshoṱhe, ho vha kudzulele 
kwa muthu, o ṱoḓa u vhona (lu vhonalaho) uyo Mudzimu. 
Tshifhinga tshoṱhe o ṱoḓa u Mu vhona. Muthu o ita 
zwivhumbwa zwi no nga Ene. Vha elekanya nga ha…
Vhaindia vho luvha ḓuvha. Huno—huno ri wana, kha ḽa Afrika, 
zwivhumbeo zwo fhambanaho zwa dziphukha, na zwiṅwe-vho. 
Huno nṱha…thanda dza totemo kha ḽa Alaska, na—na 
zwivhumbeo zwo fhambanaho zwine vha elekanya uri uyu 
Mudzimu u ngazwo. Vhunga Paulo o amba ngei Athene nga 
itsho tshifhinga, kha muvhundu wa Mars, huno a vha vhudza 
zwauri vha na vhutendadambi malugana na uyu Mudzimu a sa 
ḓihwi, we, vha ḓivha uri O vha e hone fhedzi naho zwo ralo a 
vho ngo Mu ḓivha.
35 Huno ngauralo ri wana na ngei murahu u swika kha Yobo. 
Yobo o zwi ḓivha uri Mudzimu o vha e hone. O zwi ḓivha. 
Huno a hu na mu—mu—muthu, o takalaho ṱhalukanyoni yawe, 
nga nnḓa ha uyo a no ḓivha uri hu tea u vha na Tshiṅwe huṅwe 
fhethu. Huno, zwino, Yobo o ṱoḓou amba Nae.
 Huno ndi ṱoḓa ni tshi dzhiela nzhele tshivhumbeo 
tshe Mudzimu a nanga u amba na Yobo ngatsho. Mudzimu 
o vha o ambara lupila musi A tshi amba na Yobo. O vha o 
ambara lupila e kha tshiḓumbumukwe, o tsela fhasi e kha 
tshiḓumbumukwe. Ni a tenda uri Mudzimu u kha ḓi ḓa e kha 
tshiḓumbumukwe a nga ḓa hune na vhona? [Tshivhidzo tshi ri, 
“Amene.”—Mudz.]
36 Hu na vhanzhi vho dzulaho hafha, tshivhalo, vhe 
vha vha vhe na riṋe nga ḽiṅwe ḓuvha musi A tshi ḓa e kha 
tshiḓumbumukwe. O ri vhudza hu tshee ho sala ḓuvha, 
Mukomana Banks Woods na vhaṅwe, musi A tshi ri, “Doba iḽi 
tombo, ḽi posele nṱha muyani, huno u ri, ‘MURENA U RALO! 
U ḓo ṱavhanyedza u ḽi vhona.’” Huno nda doba iḽo tombo, nṱha 
ṱhodzini ya thavha, nda ḽi posela nṱha muyani, huno ḽone…a 
hu na zwiṅwe, ḽi tshi tsela fhasi, ḽa thoma tshiḓumbumukwe, ni 
a vhona, u humba hatsho.
37 Ni tea u ita tshiṅwe u ita uri tshiṅwe tshi tshi tevhele. Yesu o 
dzhia tshipiḓa tsha tshinnkwa huno a tshi ṅwata, a mbo andisa 
nga itsho tshipiḓa tsha tshinnkwa. A dzhia maḓi, a a shela kha 
mvuvhelo. Eḽiya o dzhia muṋo, a u shela khalini; a rema lutanda, 
a lu posela kha maḓi. Ndi tshiṅwe tshi no fanyisa.

 Huno u doba iḽi tombo na u ḽi posa muyani, na u tsela fhasi 
zwo vusa tshiḓumbumukwe.
38 Ḓuvha ḽi tevhelaho, mulandu, ho vha hu na mushumeli we 
a vha e na riṋe lwendoni lwa u zwima. O vha o ima tsini, 
huno a ri kha nṋe, “Naa Murena u a ṋea mabono ngaurali, 
Mukomana Branham?”
39 Nda ri, “Ee, fhedzi kanzhi ndi ḓa ngeno nnḓa u awela.” 
Huno nga tshenetsho tshifhinga bono ḽa ḓa. 
40 Huno Mukomana Borders, ndi elekanya uri u nnḓa zwino, 
o vha e hone. Mukomana Banks Woods, ndi a elekanya, 
nahone, oo, vho fhambanaho vho vha vhe henengei nṱha, vha 
malo kana fumi. Huno Mukomana Banks Woods izwi o vha 
o zwi sedza. Henefho nṱha ha thavha, u buḓekanya henefho, 
kokotolo, hune ha ṱoḓou ita hafu ya maela nthihi he Vharuṅwa 
vha sumbe vha bvelela, zwe nda ṱuwa hafha uri ndi ye 
henengei, iḽo ḽa vhuya huno ḽa vhudza…nga ha Mapfundo a 
Sumbe. Hune ha ṱoḓou vha hafu ya maela u bva afho.
41 Huno zwenezwo ḓuvha ḽi tevhelaho, musi izwi zwo vha 
zwi tshi khou bvela phanḓa, mulandu, i…nda amba na 
mukomana, hoyu mukomana, nda ri, “Thaidzo yaṋu ndi ifhio, 
ni na aḽedzhi iṱoni ḽaṋu. Madokotela o lingedza lwa miṅwaha 
yo vhalaho u i imisa huno a vha koni u zwi ita. Vha ri ni khou 
yo…i khou yo ḽa iṱo ḽaṋu.” Huno nda ri, “Fhedzi ni songo 
vhilaela, Murena Yesu o tonda lutendo lwaṋu.” Huno a sokou 
wisa tshigidi tshawe. Huno nda ri, “mme aṋu,” zwenezwo zwe 
vha vha vhe zwone na zwe zwa vha zwo khakhea khavho.
 Huno a ri, “Izwo ndi ngoho.”
42 Mukomana Roy Roberson a bvaho hafha tshivhidzoni, e 
hone o ima, ndi a humbulela noṱhe ni a mu ḓivha. Ndi tshi 
ḓivha uri o vha e mudzia-tshenzhemo, nahone ndi tshi ḓivha 
zwe zwa vha zwi tshi khou yo itea, nda vhea tshanḓa tshanga 
kha shaḓa ḽawe; nda ri, “Mukomana Roberson, ni ṱhogomele, ni 
sedzese, tshiṅwe tshi tsini na u bvelela.”
43 Nda humela murahu ngei he nda vha ndo tea u ima hone, 
huno kha muya ha bva tshiḓumbumukwe, tsha tsa nga vhukati 
ha govha, tshi tshi bva nṱha, tshi tshihulwane nga maanḓa u 
swika tshi tshi kherukanya matombo, intshi dza malo kana 
fumi nga vhukati, a tshi bva ṱhodzini ya thavha, huno tsha a 
posela nnḓa tsha a phaḓaladza lwa yadi dza maḓana mavhili. 
Huno tsha bvuma luraru nga u ralo, huno Ipfi ḽa bva khatsho. 
Ni a vhona?
44 Huno vhoṱhe vho vha vho ima henefho. Mukomana Banks, 
a re hone zwino, a ḓa huno a ri, “Izwo ndi zwe na mmbudza 
mulovha?”
 Nda ri, “Ee, muṋe wanga, ndi zwone.”
 A ri, “Zwino, Ḽo ri mini?”

45 Nda ri, “Zwino, izwo zwi tou vha zwine nṋe nda tea u zwi 
ḓivha, Mukomana Banks, ni a vhona, ngauri ho vha…Zwo 
vha zwi tshi ḓo shushedza vhathu.”
46 Fhedzi Tsho bvela phanḓa, tsho tou bvelela zwiṱuku…tshi 
tshi khou endela devhula. Zwiṱuku, nga murahu ha maḓuvha a 
si gathi Tsha rwa ḓanzheni, huno no zwi vhona zwo bvelelaho 
u mona na Fairbanks. Ho vha hu tshiga tsha khaṱhulo. Zwino 
ri wana uri—uri Mudzimu u kha ḓi…Ni a vhona, zwo vha 
zwi tshi ḓo ofhisa vhathu. Huno ngauralo zwenezwo vho vha 
vhe na…Izwo zwo ḓo tea u bvelela, ni a vhona. Zwi tou tea 
u bvelela. Zwithu zwi no tea u bvelela zwi tea u bvelela, naho 
zwo ralo. Ni a vhona, zwi khou yo itea, naho zwo ralo.
47 Mushe nga tshiṅwe tshifhinga o tama u vhona Mudzimu, 
huno Mudzimu a mu vhudza uri a ime nṱha ha tombo. 
Huno, nṱha ha tombo, Mushe a ima huno a vhona Mudzimu 
a tshi fhira, huno muṱana Wawe wo vha u tshi nga muṱana 
wa muthu. Mudzimu o vha e kha tshiḓumbumukwe, nahone 
Mudzimu…musi Mushe o ima nṱha ha tombo.
48 Ndi a humbulela uri noṱhe no vhona tshifanyiso ngei 
nnḓa ḽiṅwe ḓuvha, ro ima tsini na ḽeneḽiḽa tombo ḽithihi. Huno 
ngetshi tshiḽa Tshedza, Muruṅwa wa Murena, henefho he A 
vhanda. Tsho ima…Tshi henefho kha bodo ya mafhungoswa 
zwino, hafhu.
49 Dzhielani nzhele, Yehova wa Testamente Ndala ndi Yesu 
wa Testamente Ntswa. Ni a vhona? Ndi onoyo Mudzimu 
muthihi, u tou shandukisa tshivhumbeo Tshawe.
50 Zwino, muṅwe o amba ḽiṅwe ḓuvha, mu—mu—mushumeli 
wa Baphuthisi nnḓa Tucson, “Naa vha nga amba hani 
zwauri—zwauri Yesu na Mudzimu vha ḓo vha onoyo Muthu 
muthihi?”
51 Nda ri, “Ndi zwone, zwi leluwa nga maanḓa arali na tou 
litsha ngelekanyo yaṋu i tshi ngalangala, huno na elekanya 
theme dzazwo dza Bivhili. Vha onoyo Muthu muthihi. 
Mudzimu ndi Muya; Yesu ndi muvhili we A vha o ambara 
lupila ngomu hawo. Ni a vhona?” Nda ri, “Vhunga hayani 
hanga. Kha mufumakadzi wanga, ndi munna wawe. Huno 
ndi na ṅwananyana muswa, Rebekah, ndi khotsi awe. Huno 
ndi na muḓuhulu wa mutukana, huno dzina ḽawe ndi Paulo, 
ndi makhulu wawe vha mukalaha. Ndi munna, khotsi, na 
makhulu vha mukalaha. Huno mufumakadzi wanga ha na 
mbilo kha nṋe sa khotsi kana makhulu vha mukalaha; u na 
mbilo kha nṋe fhedzi sa munna. Huno ṅwananyana wanga ha 
na mbilo kha nṋe sa munna kana makhulu vha mukalaha; u 
ṅwana wanga. Ni a vhona? Fhedzi naho zwo ralo havha vhathu 
vhararu vhoṱhe ndi onoyo muthu muthihi. Ni a vhona? Uyo ndi 
Mudzimu; Khotsi, Murwa, na Muya Mukhethwa, zwi tou vha 
mbilo dza tshikhathi.” Mudzimu u a fana, Mudzimu a fanaho.

52 Mudzimu o Ḓishandukisa, u shandukisa tshivhumbeo 
Tshawe. Arali na dzhiela nzhele hafha kha Vhafilipi, O ri, “A 
sa elekanyi uri zwi tou phagiwa, fhedzi a dzhia tshivhumbeo 
tsha muthu.”
53 Zwino, ipfi ḽa Tshigerika henefho ḽa itsho tshivhumbeo, ndo 
vha ndi tshi khou ḽi sedza ḓuvha ḽoṱhe ḽa mulovha, ndi tshi khou 
lingedza u elekanya zwe ḽa vha ḽi zwone, ndi wana, ndi ḓa na iḽi 
ipfi ḽa “en morphe.” Ḽi peleṱwa e-n m-o-r-p-h-e. Ndi tshi sedza 
kha Tshigerika, u wanulula zwe en morphe ḽa vha ḽi zwone…
Ndi nga ḓi ḽi bula nga nḓila yo khakheaho, fhedzi nḓila ine nda 
ḽi peleṱa, musi arali theiphi i tshi bviswa, vhathu vha ḓo, zwikola 
zwi ḓo, ḓivha zwine nda—nda khou amba ngaḽo. Ene, musi en 
morphe, izwo zwi amba uri O Ḓishandukisa. Ene, O tsa. Zwino, 
ipfi ḽa Tshigerika afho ḽi amba, uri, “Tshiṅwe tshe tsha sa kone 
u vhonwa, hone tshi hone, huno zwenezwo tshi a shandukiswa 
huno iṱo ḽi nga tshi fasha.” Ni a vhona?
54 Vhunga zwe Eḽiya a vha e zwone, ngei Dothani. Ni a vhona, 
mu—mulanda ho ngo kona u vhona avho Vharuṅwa vhoṱhe u 
mona henefho, huno Mudzimu o tou shandukisa; ho ngo tsitsa 
Vharuṅwa, fhedzi O shandukisa kuvhonele kwa mulanda. 
Huno henefho thavha dzo vha dzo ḓala Vharuṅwa, na mulilo, 
na bere dza mulilo, na goloi dza mulilo, hoṱhe u mona na 
muporofita Wawe. Ni a vhona, vho, O shandukisa kuvhonele. 
Tshi—tshithu tsho no ḓi vha henefho.
55 Ngauralo, izwo ndi zwine nda khou lingedza u amba, 
uri zwe Mudzimu a vha e zwone tshifhinga tshoṱhe u fhano. 
Tshithu fhedzi tshe A ita musi A tshi vha muthu, O shandukisa 
tshidzumbatshifhaṱuwo Tshawe. Ni a vhona? Ene—Ene, hohu 
en morphe, O—O Ḓishandukisa kha zwe A vha e zwone u ya 
kha zwine A vha zwone, kana tshidzumbatshifhaṱuwo Tshawe, 
luṅwe luṱa.
56 Vhunga kha ḽitambwa ḽihulwane. Sa zwe nda vha ndi tshi 
khou amba matsheloni ano, ndi tshi khou vhambedza na izwi 
zwa Shakespeare. Ho no fhela tshifhinga tshilapfu. Fhedzi 
musi Shakespeare o ṅwala ḽi—ḽi—ḽitambwa, ḽone…a tshi itela 
King James wa England, musi a…mvumbo ya Macbeth. Ni 
a vhona, Shakespeare ho ngo tenda kha vhaloi; fhedzi kha 
ḽiṱanwa, ngauri khosi yo tenda kha vhaloi, ngauralo o ḓo tea u 
katela vhaloi. Ni a vhona? Huno zwino, uri vha ite hezwi, vha 
shandukisa vhatambi.
57 Becky hafha, kha Carmen, vho tamba iḽo ngomu—ngomu 
tshikoloni tshine a kha ḓi bva u phasa digirii vhege dzi si gathi 
dzo fhiraho. Zwino, khamusi muthu muthihi o tamba zwipiḓa 
zwiraru kana zwiṋa. Uri a kone u ita izwo, o—o shandukisa 
tshidzumbatshifhaṱuwo tshawe. Zwiṅwe zwifhinga u a bva, 
u hoyu mubvumbedzwa; huno tshifhinga tshi tevhelaho a 
tshi bva, u muṅwe mubvumbedzwa. Fhedzi ndi onoyo muthu 
muthihi tshifhinga tshoṱhe.

58 Huno uyo ndi Mudzimu. O Ḓishandukisa u bva kha—u 
bva kha Khavhu ya Mulilo, uri a vhe Muthu. Zwenezwo a 
Ḓishandukisa u bva kha izwo, a vhuyelela kha Muya hafhu, 
uri A kone u dzula kha muthu. Mudzimu a tshi khou shuma 
kha muthu zwe vhukuma A vha e zwone. Yesu Kristo, o vha e 
Mudzimu a no khou shuma kha Muthu, kha ene Muthu. Kha 
ene Muthu, izwo ndi zwe A vha e zwone. O no shanduka u bva 
kha Khavhu ya Mulilo, huno zwenezwo o no dzhena; we a vha 
e lupila sogani, lwe lwa dzumba Mudzimu kha Israele. Mushe 
o vhona tshivhumbeo tsha muvhili Wawe, fhedzi vhukuma O 
vha o dzumbama tshifhinga tshoṱhe murahu ha iyi Khavhu ya 
Mulilo, ye ya vha i Logos ye ya bva kha Mudzimu.
59 Zwino hafha ri wana, zwino u bva tsha Pentekoste, 
Mudzimu ha khou shuma kha muthu, kana u shuma…
zwino U khou shuma nga kha muthu. Ni a vhona? O vha a 
tshi shuma kha Muthu zwenezwo, Yesu. Zwino U khou 
shuma nga kha muthu we A mu nangela iyi ndivho. 
Mudzimu, nga tshivhumbeo tsha muthu, O Ḓishandukisa u 
bva kha tshivhumbeo tsha—tsha…tsha Mudzimu, u ya kha 
tshivhumbeo tsha muthu.
60 O ḓa nga madzina mararu, madzina a vharwa vhararu. O 
ḓa e kha Murwa…dzina ḽa Murwa wa—wa muthu, Murwa wa 
Dafita, na Murwa wa Mudzimu; madzina a vharwa vhararu.
61 Zwino, O ḓa lwa u thoma e kha Murwa wa 
Da-…Murwa-muthu, ngauri O vha e Muporofita. Zwino, 
Yehova Ene muṋe o vhidza Hesekiele na vhaporofita, 
“murwa-muthu, u vhonani?” Yesu ho ngo vhuya a Ḓiamba 
sa Murwa wa Mudzimu; O Ḓiamba sa Murwa-muthu, ngauri 
ma—Maṅwalo a nga si kone u phunyiwa.
 A hu na tshiṅwe tshine tshi nga phunyiwa Maṅwaloni. Ipfi 
ḽiṅwe na ḽiṅwe ḽi fanela u vha nga u ralo. Iyo ndi nḓila ine nda 
zwi tenda. Iyo ndi nḓila ine Ḽa tea u vha ngayo, hu si ngauri 
ndi tshi zwi tenda lini, ngauri Ḽi Ipfi ḽa Mudzimu.
62 Zwino arali na dzhiela nzhele u rangani, Ipfi ḽithihi, 
siaṱari ḽa u thoma Bivhilini, kha Genesi ya 1, ri wanulula uri 
ḽoṱhe…Vhulwadze hoṱhe, vhuṱungu hoṱhe, maḽisambilu oṱhe, 
na zwoṱhe zwe zwa vhuya zwa bvelela kha vhathu, zwo ḓa 
ngauri muthu muthihi a songo tenda Ipfi ḽithihi, zwo vhanga 
hezwi zwoṱhe. Uho ndi u thoma ha Bivhili. Kha u fhedzisela 
ha Bivhili, Nzumbululo 22, onoyo Mudzimu muthihi o ri, 
“Ane a ḓo ṱusa Ipfi ḽithihi kha Iḽi, kana a engedza ipfi ḽithihi 
Khaḽo.” Ni a vhona, hu fanela u vha Ipfi nga Ipfi, nga nḓila 
ine Ḽa vha ngayo.
63 Ngauralo, ngauralo-ha, huno nda tou dzhia tshithu 
tshiṱuku unga ndi khou yo…muṅwe a tshi ntsala murahu 
tshifhinga tshoṱhe nga ha vhasadzi vha tshi fhungudzela 
mavhudzi avho. Zwino, kha nṋe, musi a tshi khou ḓi ita 

izwo, a thi londi uri u ita nga nḓila yo khetheaho hani na 
uri u ḓivha zwingafhani, u kha ḓi vha o khakha. U ambara 
dzishothi na izwi zwiambaro nga u ralo; a thi londi zwine 
a ita, u kona u imba u gumafhi, a nga rera zwavhuḓi hani, 
tshiṅwe na tshiṅwe tshe a kona u ita, u tshila vhutshilo ha 
lushaka-ḓe, hu kha ḓi vha iḽo Ipfi ḽithihi ḽo phunyiwaho. Ni 
a vhona? Ni a vhona, hu tea u vha Ipfi ḽiṅwe na ḽiṅwe. Hu si 
fhungo; Ipfi, Ipfi ḽithihi! Ngauralo, Bivhili a si ṱhalutshedzo 
ya u dzumbetshedzwa. Hu tea u vha Ipfi nga Ipfi, nga nḓila 
ye Ḽa ṅwalwa. Ri fanela u ḽi tenda Iḽo.
64 Huno hu si u Ḽi tenda fhedzi, fhedzi u Ḽi tshila. Arali ri 
sa Ḽi tshili, zwenezwo a ri Ḽi tendi; ri sokou amba uri ri ralo. 
Vhunga ndi…Ndi tshi khou zwi tea murahu kha zwe nda 
amba, avho vhafunziwa a vho ngo kona u Ḽi ṱalutshedza, 
fhedzi vho Ḽi tenda, naho zwo ralo, huno vho ḓibula nahone 
vha tshila ngaho. Musi vhaṅwe vhoṱhe vho Ḽi ṱutshela, vho 
Ḽi kwambatela! Vho Ḽi tenda! Iyo ndi nḓila ine ra ita. Iyo 
ndi nḓila ine na tea u zwi ita. A hu londwi zwine muṅwe 
muthu-vho a ita, riṋe ri a Ḽi tenda huno zwenezwo ri a ita 
zwine Ḽa amba. Arali ni sa zwi iti, zwenezwo a ni Ḽi tendi.
65 Zwino dzhielani nzhele zwino sa zwe A ḓa, O ḓo tea u ḓa 
sa Murwa-muthu, ngauri Luṅwalo Lukhethwa lwo amba uri 
U ḓo ralo, “Mudzimu u ḓo vha vusela Muporofita.” Ngauralo 
Ho ngo kona u ḓa a tshi Ḓivhidza Murwa wa Mudzimu, 
ngauri ho vha hu si itsho tshikhathi. O vha e Murwa-muthu 
a no khou porofita, u khunyeledza, nahone a tshi khou vha 
dzumbululela zwithu zwoṱhe zwo no itwaho, huno zwa 
fanyisa zwe A vha e zwone. Zwenezwo O vha e kha ḽifhasi sa 
Murwa-muthu.
66 Vhonani uyo musadzi wa Musirofenike a tshi Mu gidimela, 
huno a ri, “Iwe Murwa wa Dafita, nkhathutshele!” Na kathihi 
Ho ngo takusa ṱhoho Yawe nga maanḓa. O vha a si na dzimbilo 
Khae sa Murwa wa Dafita. O vha e Wannḓa.
 Na zwiṱukuṱuku ṅwananyana wanga ha na dzimbilo kha 
nṋe sa munna; kana, mufumakadzi wanga, sa ṅwananyana. 
Naho zwo ralo, ndi ṅwananyana wanga na mufumakadzi 
wanga, ndi ṅwananyana wanga kha Mafhungo-maḓifha. 
Fhedzi, nga lwa ḽifhasi, ha na pfanelo dza u mmbidza 
kho—khotsi. Ni a vhona?
 Zwino dzhielani nzhele, uyu musadzi Wannḓa ho ngo vha 
na dzimbilo Khae sa Murwa wa Dafita. Fhedzi Baratimeo 
wa bofu o ralo, ni a vhona, o vha e Muyuda. Zwino, O ḓa sa 
Murwa-muthu.
67 Ni tea u ḓivha haya maipfi na izwi zwithu. Vhonani Hattie 
Wright nga itsho tshifhinga, musi Mururo wa Vhuraru. Ni a 
zwi elelwa. Kha zwoṱhe, uyo musadzi o amba tshi re tshone. Ni 
tea u amba iḽo ipfi ḽi re ḽone, tshi re tshone kha Mudzimu.

68 Dzhielani nzhele zwino, lwa u thoma O ḓa sa Muporofita, 
huno vha Mu vhamba. Vha re Vhawe vho Mu vhamba. O ḓa sa 
Murwa-muthu.
69 Zwenezwo nga murahu ha musi Muya Mukhethwa wo 
no ḓa, zwenezwo O vha e Murwa wa Mudzimu. Mudzimu ndi 
Muya. O vha e Muya Mukhethwa, Murwa wa Mudzimu. O 
tshila kha zwikhathi zwa tshivhidzo sa Murwa wa Mudzimu.
70 Zwino, kha Ṅwahagidi, U ḓo vha Murwa wa Dafita, o 
dzula kha Khuluṋoni ya khotsi Awe, Dafita. Ndi Murwa wa 
Dafita, zwino.
71 Huno, elelwani, vhukati ha Murwa wa Mudzimu…
Kha tshikhathi tsha tshivhidzo tsha Laodikea, vho Mu 
bvisela nnḓa. Huno kha Luka, O ri U ḓo dzumbululwa hafhu 
sa Murwa-muthu, Muporofita, a tshi khunyeledza zwiṅwe 
zwazwo zwo salaho. Ni a vhona? Maṅwalo a kwakwana tshoṱhe. 
Murwa-muthu, Murwa wa Mudzimu, Murwa wa Dafita. Ho vha 
hu mini? Ndi onoyo Mudzimu muthihi tshifhinga tshoṱhe, a no 
khou tou shandukisa tshivhumbeo Tshawe, en morphe. U tou 
tshi shandukisa. Ndi ḽitambwa ḽihulwane Khae. U khou ḽi tamba.
72 O ḓa sa Murwa-muthu, Muporofita. O ita kokotolo. Na uyo 
musadzi muṱuku kha tshivhi tshawe tshoṱhe, ngei tshisimani, 
o Mu limuwa. O ri, “Ri a ḓivha uri Mesia u khou ḓa, a no 
vhidzwa Kristo, izwo ndi zwine A ḓo ita.” Ni a vhona, o 
limuwa ngauri o vha e Mbeu yo tiwaho. Zwenezwo o…
 He, vhaṅwe vho salaho vha sa Ḽi limuwe. A vho ngo vha 
na tshithu tshe vha vha vha tshi nga limuwa ngatsho. Tsha u 
thoma, vho vha vhe tshivhini.
73 U itela, u itela mishumo Yawe, U shandukisa tshivhumbeo 
Tshawe. Zwenezwo O ḓa nga tshivhumbeo tsha Murwa-muthu.
 U itela tshikhathi tsha vhashandululi, Wesley, Luther, 
na vhoṱhe u tsa fhasi, zwenezwo ri wanulula uri vho zwi 
vilinganya, u tou fana na zwe Vhaisraele vha ita, u swikela 
musi A tshi bvelela maḓuvhani a u fhedzisela, kha tshikhathi 
tsha pentekoste, sa Muya Mukhethwa, vho Ḽi landula. Vho ita 
tshithu tshi fanaho na tshe Israele ya ita.
 Huno U itani zwino? U vhuya sa Murwa-muthu. Huno 
zwenezwo, u bva kha izwo, Murwa wa Dafita. Ni a vhona 
uri ri tsini hani? Murwa-muthu, Murwa wa Dafita, Murwa 
wa Mudzimu. U dzumbululwa maḓuvhani a u fhedzisela sa 
Murwa-muthu, u ya nga Maleaxi 4, zwiṅwe zwiporofito zwoṱhe 
zwo salaho zwo teaho ino awara. A hu tshe na u shumisana 
na tshivhidzo nga murahu ha musi O…Vho Mu bvisela nnḓa; 
nga nnḓa, u khou omba-omba kha vothi. Iṅwe Mbeu yo tiwaho 
ngomu henefho, nangwe. U fanela u ya khavho.
74 Huno Mudzimu, kha muthu, o Ḓishulula. Yoele 2:28, ri a 
wanulula, O ri, “Ndi ḓo shulula, maḓuvhani a u fhedzisela, 

Muya Wanga.” Zwino, arali ni tshi dzhiela nzhele ipfi henefho, 
ipfi ḽa Tshigerika. Ndi nga ḓi vha na hezwi zwo khakhea, 
fhedzi ḽe nda kona u ḽi wana…
75 Ni tea u sedzesa maipfi. Tshiisimane tshiṅwe tshifhinga 
tshi na nyamba-kavhili. U tou fana na ipfi ḽine ra ri, 
“mudzimu.” Mudzimu o sika maṱaḓulu na ḽifhasi, Genesi ya 
1. Fhedzi zwino, Bivhilini, Ḽo ri, “U rangani Elohim.” Zwino, 
Elohim, Tshiisimane tshi amba “mudzimu,” fhedzi vhukuma 
ho vha hu si Elohim. Tshiṅwe na tshiṅwe tshi nga vha 
mudzimu, kha ipfi mudzimu; ni nga ita tshifanyisamudzimu 
mudzimu; ni nga ita iyo piano mudzimu; ni nga ita tshiṅwe 
tshithu mudzimu.
76 Fhedzi a zwo ngo ralo kha ipfi Elohim; Ḽi amba, “Uyo 
a no tshila nga eṱhe.” Ni a vhona? Iyo piano i nga si vhe i 
no tshila nga yoṱhe, a hu na tshiṅwe tshithu-vho tshine tshi 
nga tshila nga tshoṱhe. Ngauralo, ipfi Elohim, ḽi amba, “Uyo 
we tshifhinga tshoṱhe a tshila.” Mudzimu ḽi nga amba tshiṅwe 
tshithu. Ni a vhona phambano kha ipfi? [Tshivhidzo tshi ri, 
“Amene.”—Mudz.]
77 Zwino, musi Ḽo amba hafha uri O shulula Ene muṋe, kana 
o shululela, zwino, ro vha ri tshi ḓo elekanya ngaurali, uri U “a 
ṱanza,” ipfi ḽa Tshiisimane ḽa o shulula, kana o shululela zwi 
bvaho Khae, ni a vhona, tshiṅwe tshithu tsho bva Khae tshe 
tsha vha tshi sa fani Nae. Fhedzi ipfi kenos, kha Tshigerika, a 
ḽi ambi uri U “a ṱanza,” kana tshiṅwe…tshanḓa Tshawe tsho 
tumuwa, kana iṱo Ḽawe ḽo bva, muṅwe muthu.
78 Izwo ndi u ri, O Ḓishandukisa, O “Ḓishululela kha,” 
(Amene!), kha tshiṅwe tshidzumbatshifhaṱuwo, kha tshiṅwe 
tshivhumbeo. A si muṅwe muthu o bvaho Khae, a no pfi Muya 
Mukhethwa, fhedzi Ho vha hu Ene Muṋe. Ni a zwi pfesesa? 
[Tshivhidzo tshi ri, “Amene.”—Mudz.] Ene Muṋe o Ḓishululela 
kha vhathu. “Kristo kha inwi!” Zwo naka hani, zwi mangadza 
hani, u elekanya, Mudzimu a tshi Ḓishululela kha muthu, 
kha mutendi. “Shululani!” Ho vha hu tshipiḓa tsha ḽitambwa 
Ḽawe, u ita ngauralo.
 Mudzimu, u khunyelela hoṱhe, u vha Mudzimu hoṱhe 
lwa tshivhili ho vha hu kha uyu Muthu, Yesu Kristo. O vha 
e Mudzimu, nahone Mudzimu e eṱhe. A si muthu wa vhuraru 
kana muthu wa vhuvhili, kana muthu wa u thoma; fhedzi ene 
Muthu, Mudzimu o ambaraho lupila ṋamani ya muthu.
79 Timotheo Ya U Thoma 3:16, “Hu si na na dandetande 
ndi tshihulwane tshiphiri tsha u ofha Mudzimu; ngauri 
M-u-d-z-i-m-u, Elohim,” ḽeḓere khulwane M-u-d-z-i-m-u, 
Bivhilini. Ḽi livhanyeni na ḽa murahu, nnyi na nnyi. Ḽi 
livhana na, vhubvoni, Ḽo ri, “Elohim.” “U rangani, Elohim.” 
Ni a vhona? “Huno, Elohim, hu si na na dandetande ndi 
tshihulwane tshiphiri tsha Elohim; ngauri Elohim o itwa 

ṋama, huno ro Mu fara.” Elohim, o ambaraho lupila ṋamani 
ya muthu! Yehova muhulwane o thivhaho tshikhala tshoṱhe, 
tshifhinga, na huṅwe na huṅwe, o itwa muthu. Ro Mu fara, 
Elohim. “U rangani, Elohim. Huno Elohim a itwa ṋama, a 
dzula vhukati hashu.”
80 Mini? Iyi ndi nḓila Yawe, zwipiḓa zwa ḽitambwa. Iyo ndi 
nḓila ine A tea u ḽi tamba, nḓila Yawe ya u Ḓidzumbulula kha 
riṋe sa muthu o fhambanaho. Ri vha faho, nahone Ene izwo u 
a zwi ḓivha. Huno riṋe ri pfesesa fhedzi sa vha faho. Ri ḓivha 
fhedzi sa vha faho. Ri ḓivha fhedzi musi zwipfi zwashu zwi 
tshi ḓo ri tendela, huno zwiṅwe zwazwo zwo salaho ri tea u zwi 
tenda nga lutendo. Ri tea u amba zwauri hu na Mudzimu; kana 
ri a Mu vhona, kana hai, ri a zwi tenda, naho zwo ralo. Ni a 
vhona? Kana hu na tshithu kana hai, ri kha ḓi zwi tenda ngauri 
Mudzimu o ralo.
81 Vhunga Abrahamu, ho ngo kona u vhona uyo murwa, 
hu si na zwiga, hu si na vhuimana ha—ha Sarah, hu si na 
na phiriodo dziṅwe-vho dza maṱambo kana tshiṅwe tshithu, 
fhedzi naho zwo ralo Mudzimu o ralo. Mafulufhelo oṱhe, na 
mbumbelo yawe—yawe yo vha yo fa, huno vhutshilo ha wa 
munna ngomu hawe ho vha ho no ṱuwa, na lu—ludambwana 
lwa vhutshilo hawe lwo vha lwo no ḓi xa, nahone vhutshilo 
hawe—hawe wa musadzi ho vha ho no xa ngomu hawe. “Huno 
naho zwo ralo ho ngo timatima pfulufhedziso ya Mudzimu nga 
u sa tenda, fhedzi o vha o khwaṱha, a tshi khou ṋea thendo, a 
tshi ḓivha zwauri Mudzimu o vha a tshi kona u ita tshiṅwe na 
tshiṅwe tshe A amba uri U ḓo tshi ita.”

 Ngeyo nḓila ine ra tea u tenda iḽo Ipfi ṋamusi. Naa zwi 
khou ḓo vha hani? A thi ḓivhi. Mudzimu o amba uri zwi khou 
ḓo vha nga iyo nḓila, huno izwo zwi a ḽi ladza.
82 Naa ndi nnyi uyu Muthu muhulwane a sa vhonwi? 
Naa ndi nnyi Uyu we Abrahamu a mu vhona kha mabono? 
Henefho mafhedziseloni, naho, O vhonadzwa ṋamani, murwa 
a sa athu ḓa. Mudzimu Ene muṋe o ḓa kha Abrahamu nga 
tshivhumbeo tsha munna, tshifhingani tsha vhufhelo. O 
vhonadzwa! O Mu vhona e kha Tshedza tshiṱuku tshiṅwe 
tshifhinga; o Mu vhona kha mabono; o pfa Ipfi Ḽawe; 
nzumbululo nnzhi. Fhedzi phanḓanyana ha murwa o 
fulufhedziswaho, o Mu vhona e nga tshivhumbeo tsha 
munna, huno a amba Nae, nahone a Mu kanzwa nga ṋama na 
tshinwiwa. Ni a vhona? Dzhielani nzhele, Mudzimu Ene muṋe 
o ambara lupila kha ṋama ya muthu.
83 Itshi ndi tshipiḓa tsha nḓila Yawe. Iyi ndi nḓila ine Ene 
a Ḓivhonadza kha riṋe, a vhonadza Ipfi ḽa U Ya Nga Hu Sa 
Fheli, Mudzimu, Yehova o itwaho ṋama. Vhunga kha Yohane 
Mukhethwa ya 1, “U rangani Ipfi o vha e hone, huno Ipfi o vha 
e na Mudzimu, huno ene…U rangani ho vha hu Elohim, huno 

Elohim a…a vha Ipfi, huno Ipfi o vha e Elohim. Huno Ipfi a 
itwa Elohim.” Ni a vhona? Tshi tou vha tshithu tshithihi, tshi 
no khou tou bvela khagala.
84 Vhunga tshiṱalusi, ni a vhona, tshi kha Mudzimu. 
Tshiṱalusi ndi muhumbulo waṋu. Mudzimu u rangani, ene wa 
U Ya Nga Hu Sa Fheli, nahone O vha a si Mudzimu. O vha e 
ene wa U Ya Nga Hu Sa Fheli. Nahone O vha a si Mudzimu; 
Mudzimu ndi tshithu tsha nduvho, kana tshiṅwe tshithu. Ni 
a vhona? Ngauralo nahone O vha e si hezwo. O vha e Elohim, 
ene wa U Ya Nga Hu Sa Fheli. Fhedzi ngomu Hawe ho vha hu 
na mihumbulo ya uri O ṱoḓa u vha matheriala. Huno O itani? 
Zwenezwo A amba Ipfi, huno Ipfi ḽa itwa matheriala. Itsho ndi 
tshifanyiso tshoṱhe, u bva kha Genesi u ya kha Nzumbululo. A 
hu na tsho khakheaho. Ndi Elohim a tshi khou vha matheriala 
uri A kone u kwamiwa, u pfa. Huno kha Ṅwahagidi, ngoyo 
Elohim o dzula kha Khuluṋoni, ni a vhona, izwo ndi zwone, na 
vhaluvha Vhawe vhoṱhe vho Mu kuvhanganela, vhe A vha ta 
hu sa athu vha na mutheo wa shango.
85 Vhunga munna a tshi khou fhaṱa dziḓilogo kana a tshi 
khou ita dziḓilogo, muvhumbi. Ḓilogo iṅwe na iṅwe i tea u 
lila u fhambana na iṅwe. Matheriala a fanaho, fhedzi tsimbi 
nngafha, tshitili tshi vhe tshingafha, musinaseṱha u vhe 
mungafha, u ita uri i lile i ri “ting.”
86 Iyo ndi nḓila ye Mudzimu a ita. O bebisa itshi tshiṅwe nga 
itsho tshiṅwe, itshi tshiṅwe nga itsho tshiṅwe, itshi tshiṅwe 
nga itsho tshiṅwe, u swikela A tshi wana kokotolo tshe A tshi 
ṱoḓa. Iyo ndi nḓila ine A tsela fhasi ngayo. Mudzimu o Ḓibvula 
lupila e kha Khavhu ya Mulilo u tsa fhasi nga vhaporofita, 
zwenezwo a dzhena kha Murwa wa Mudzimu, we, A vha e 
Mudzimu. Ni a vhona, ndi onoyo Mudzimu muthihi a no khou 
bvisela nnḓa kokotolo, u bva kha u khunyelela u ya kha u 
khunyelela, u bva kha vhugala u ya kha vhugala. Iyo ndi nḓila 
ine Tshivhidzo tsha tshimbila ngayo.
87 Dzhielani nzhele, kha zwikhathi, nga nḓila yo raloho, nga 
vhaporofita Vhawe, O Ḓidzumbulula. Avho vho vha vhe si 
vhaporofita kokotolo, vho vha vhe midzimu. O ralo. Ngauri, 
zwe vha zwi amba ho vha hu Ipfi ḽa Mudzimu. Vho vha vhe 
ṋama ye Mudzimu a vha o ambara lupila ngomu hayo. Vho 
vha vhe midzimu. Yesu o amba, Ene muṋe, a ri, “Naa ni 
nga Mmbea hani mulandu musi Ndi tshi ri Ndi Murwa wa 
Mudzimu, na mulayo wa vhoinwi u amba zwauri avho vhe Ipfi 
ḽa Murena ḽa vha ḓela vho vha vhe midzimu?” Ni a vhona?
88 Ngauralo ho vha hu Mudzimu o vhumbeaho ngomu ha 
muthu a no pfi muporofita. Ni a vhona? Huno Ipfi ḽa Murena ḽo 
ḓela uyu muthu, ngauralo ho vha hu si muporofita; muporofita 
o vha e lupila, fhedzi Ipfi ḽo vha ḽi Mudzimu. Ipfi ḽa muthu ḽi 
nga si ite ngauralo. Ni a pfesesa zwine nda khou amba? Ḽi nga 

si ite nga iyo nḓila. Fhedzi ndi tshiifa ho vha hu Mudzimu. Ni a 
vhona, O vha e Ipfi ḽa Mudzimu nga tshivhumbeo tsha muthu, 
a no pfi “munna.”
 Dzhielani nzhele, na kathihi Ho ngo shandukisa kudzulele 
Kwawe, tshivhumbeo Tshawe fhedzi. Vhaheberu 13:8, yo ri, 
“Ha shanduki mulovha, ṋamusi, na lini na lini.” Ngauralo 
Ho ngo shandukisa kudzulele Kwawe musi A tshi ḓa. Ndi 
uyo Muporofita tshifhinga tshoṱhe, hoṱhe kha tshikhathi, 
zwenezwo zwithihi: Ipfi, Ipfi, Ipfi, Ipfi. Ni a vhona? A nga 
si kone u shandukisa kudzulele Kwawe, fhedzi O shandukisa 
tshivhumbeo Tshawe. Vhaheberu 13:8, yo ri, “Ha shanduki 
mulovha, ṋamusi, na lini na lini.” O tou shandukisa 
tshidzumbatshifhaṱuwo Tshawe.
89 Vhunga ndo shanduka nda bva kha u vha munna, musi 
ṅwananga a tshi bebiwa, zwenezwo ndi khotsi. Musi muḓuhulu 
wanga a tshi bebiwa, nṋe ndi makhulu vha mukalaha. Ni a 
vhona? Fhedzi, a thi shanduki; uyo u kha ḓi vha—kha ḓi vha 
nṋe. Ni a vhona? (Huno uyo ndi Mudzimu.) Hu tou vha hu 
uri ndo shandukisa tshanga…Ni a vhona, hu tou vha uri 
shandukisani tshivhumbeo tshaṋu. Ni a vhona?
 Dzhielani nzhele. Huno kudzulele ku a tshi shandukisa u 
bva kha munna muswa u ya kha wa murole wa vhukati, u ya 
kha mukalaha. Huno ngezwo, ni a vhona, ni tou shandukisa 
tshivhumbeo tshaṋu.
90 Zwino, no vha ni si nga ambi uri muthu muṱuku o imaho 
hafha nṱha, wa miṅwaha ya fumirathi, na ri ndi makhulu waṋu 
vha mukalaha. O vha a si nga vhi ene. Tshivhumbeo tshawe 
tshi tea u shandukiswa. Miṅwaha i si gathi i a tshi shandukisa, 
zwenezwo u vha makhulu vha mukalaha. Ni a vhona zwine 
nda amba? 
91 Fhedzi ndi onoyo Muthu muthihi tshifhinga tshoṱhe, 
onoyo Muthu muthihi, Mudzimu tshifhinga tshoṱhe. Nga iyi 
nḓila U a Ḓidzumbulula kha vhathu Vhawe, nga u ita hezwi. 
Dzhielani nzhele, kha tshikhathi tsha Khavhu ya Mulilo, O 
Ḓidzumbulula kha vhathu Vhawe. Kha tshikhathi tsha—tsha 
Yesu, O Ḓidzumbulula kha vhathu Vhawe. Kha tshikhathi 
tsha Muya Mukhethwa, sa Murwa wa Mudzimu. Murwa wa 
Dafita…Tshifhinga tshoṱhe u Ḓidzumbulula nga uyo mukhwa 
kha vhathu Vhawe, a tshi ita vhathu uri vha Mu ḓivhe. O 
ambara lupila murahu ha tshiṅwe tshithu, dzhielani nzhele, 
nga nḓila i fanaho, kana kudzulele kuthihi, tshifhinga tshiṅwe 
na tshiṅwe.
92 Mudzimu o ambara lupila kha Yesu, u ita mushumo 
wa thengululo tshifhambanoni. Mudzimu ho ngo kona 
u fa, e Muya. U A Sa Fheli. Fhedzi O ḓo tea u ambara 
tshidzumbatshifhaṱuwo huno a tamba tshipiḓa tsha lufu. O fa, 
fhedzi Ho ngo kona u zwi ita nga tshivhumbeo Tshawe tsha 



U BVULWA LUPILA HA MUDZIMU 19

Mudzimu. O ḓo tea u zwi ita nga tshivhumbeo tsha Murwa, 
sa Murwa-muthu, kha ḽifhasi. Ni a vhona? O ḓo tea u vha 
tshivhumbeo tsha Murwa. Zwenezwo musi O no vhuya nga 
Pentekoste, O vha e Murwa wa Mudzimu hafhu. Ni a vhona uri 
ndi khou ambani? Ni khou wana muhumbulo? O vha…
93 O ḓo tea u dzhena ngomu kha ṋama ya muthu, u…huno 
a hu na muthu, a hu na lutamo lwa vhudzekani. Ngauri izwo 
zwi sumbedza hafhu tshitatamennde tshashu tsha mbeu 
ya ṋowa, ni a vhona, “tsha vhudzekani,” vhukumakuma 
vhudzekani. Hu si maapula; vhudzekani! Izwo ndi zwone. Izwo 
zwo ḓo tea u vha nga u ralo. Dzhielani nzhele hafha, ni a 
vhona, uri munna muṅwe na muṅwe wavhuḓi…Vhonani avho 
vhaporofita hangei murahu, fhedzi O ḓo tea u vha a no fhira 
muporofita. Ni a vhona? Uri a kone u ita izwo, O ḓo tea u ḓa 
nga mbebo ya musidzana a sa ḓivhi munna, zwi tshi sumbedza 
uri mbebo ya musidzana a sa ḓivhi munna yo sumbedza…O 
ḓo tea u bebwa nga mbebo ya musidzana a sa ḓivhi munna, u 
ṱusa samba, Tshivhulahamulimo. Ni a vhona zwine nda khou 
amba? Ngauralo, ho ḓo tea u vha vhudzekani. O zwi sumbedza 
nga u ḓa Hawe Ene muṋe; Ha ḓi nga lutamo lwa vhudzekani, 
fhedzi nga mbebo ya musidzana a sa ḓivhi munna. Huno O 
shandukisa tshidzumbatshifhaṱuwo Tshawe tshi tshi bva kha 
Yehova tsha ya kha Yesu, uri a kone u dzhia mushumo wa 
thengululo kha ḽitambwa ḽe A vha a tshi khou ḽi tamba, kha 
Mudzimu tshifhambanoni.
94 Vhagerika vho ṱoḓa u Mu vhona. Kha Yohane Mukhethwa 
12:20, vhunzhi haṋu no no mpfa ndi tshi rera nga hazwo ndi 
tshi ri, “Vhaṋe vhanga, ri ṱoḓou vhona zwashu Yesu.” Naa izwo 
no zwi dzhiela nzhele?
95 Zwino, Vhagerika vho vha vhe zwikola, vho vha vhe 
vhanna vhahulwane. Huno vho vha vhe na—vho vha vhe na 
vhu—vhuḓipfi vhuhulwane kha Mudzimu, musi Paulo a tshi 
vha rerela muvhunduni wa Mars. Huno vho vha vhe, vho—vho 
ranga phanḓa—vho ranga phanḓa shango siani ḽa saintsi na—na 
pfunzo, vho vha vhe vhathu vhahulwane. Fhedzi vho luvha 
nahone vha tenda kha fikishini na zwo raloho, bugu dza 
ḓivhavhukonesi na ḓivhavhukonesi ha u ṱoḓa u vhona, na 
zwiṅwe-vho.
96 Fhedzi vho—vho—vho dzikuswa nga nṱhani ha hoyu 
Munna We a vha a tshi kona u fhodza vhalwadze nahone 
a kona u bvumba zwithu zwe zwa itea, nga tshifhinga 
kokotolo. Huno vho dzikuwa, ngauralo vha ḓa u Mu vhona. 
Zwino, sedzesani nga vhuronwane zwino, izwi zwi songo 
ni pfuka lini. Ni a vhona? Huno vho ḓa nahone vha ri kha 
Filipo, we a vha e wa Betsaida, “Muṋe washu, ri ṱoḓa u vhona 
zwashu Yesu.” Huno Filipo na muṅwe mufunziwa vha mu 
ḓisa ha Yesu, u vhona Yesu.

97 Zwino dzhielani nzhele maipfi eneo e Yesu a vha vhigela, 
ngauri vho vha vho ḓa u vhona uri ndi Ene Nnyi, huno a vho 
ngo kona u Mu vhona. Vho vhona tshivhumbeo, fhedzi O vha e 
thembeleni Yawe. Mudzimu o vha e thembeleni Yawe, o ambara 
lupila kha ṋama ya muthu. Dzhielani nzhele maipfi E a amba, 
“Nnḓani ha musi thoro ya goroi i tshi wela mavuni, ni a vhona, 
nahone ya fa, i dzula i yoṱhe.” Ni a vhona? “Awara yo swika, hu 
si kale Murwa-muthu u ḓo ṋewa vhugala, ni a vhona, huno U tea 
u ṱuwa kha ḽino ḽifhasi. Huno nnḓani ha musi iyi awara i tshi ḓa, 
na kathihi ni nga si kone u Vhu vhona.” Ni a vhona?
98 Hafha, ndi ngani vha songo kona u vhona Yesu? O vha 
o ambara tshidzumbatshifhaṱuwo. Mudzimu o vha o 
ambara tshidzumbatshifhaṱuwo. Vhagerika vho ṱoḓa ene 
Mudzimu, huno O vha e hone hafha, fhedzi a vho ngo kona 
u Mu vhona nga nṱhani ha lupila. Huno izwo ndi zwithihi na 
zwa ṋamusi, a vha koni u Mu vhona nga nṱhani ha lupila. 
Lu kha tshifhaṱuwo tshavho. Havha Vhagerika vho vha vho 
ambara tshidzumbatshifhaṱuwo, kana Yesu o vha o ambara 
tshidzumbatshifhaṱuwo kha havha Vhagerika.
99 Dzhielani nzhele, O ri khavho, “Nnḓani ha musi iyi thoro 
ya goroi i tshi wela mavuni, i dzula i yoṱhe.”
100 Vhone, vhone a vho ngo pfesesa uri hani, ndi ngani vha 
songo kona u Mu vhona. Henefho ho ima munna. Vho ḓa u 
vhona Mudzimu, huno vha vhona munna. Ni a vhona? A vho 
ngo kona u vhona Mudzimu ngauri Mudzimu o vha o ambara 
lupila khavho. Zwino izwo zwi vhulungeni ṱhalukanyoni yaṋu, 
Mudzimu o vha o ambara lupila e kha muthu. Vho kona u ri, 
“A hu na muthu we a vha a tshi nga kona u ita iyi mishumo 
nnḓani ha musi hu Mudzimu. A hu na muthu ane a nga zwi ita, 
na uri muthu u ima hani hafha huno naho zwo ralo mishumo 
ya Mudzimu i khou vhonadzwa nga Khae!” Ni a vhona, a vho 
ngo zwi pfesesa uri Mudzimu o vha o ambara lupila.
101 O ambara lupila e kha muthu, sa zwe tshifhinga tshoṱhe 
A vha o ambadzwa lupila. Fhedzi, khavho O vha o ambadzwa 
lupila, O vha e thembeleni Yawe ya vhumuthu. Mudzimu o 
vha e kha thembele ya vhumuthu. Zwino, ni basobe vhukuma, 
zwino U a sa shanduki mulovha, ṋamusi, na lini na lini. Ni 
a vhona, Mudzimu o ambara lupila, a tshi khou Ḓidzumbela 
shango, o ambara lupila e kha muthu. Ni a vhona? Hafha ho 
vha hu na Mudzimu! Avho Vhagerika vha tshi khou ri, “Ri ḓo 
ṱoḓa u Mu vhona zwashu.”
102 Huno Yesu a ri, “Thoro ya goroi yo tea u wa nahone ya 
fa.” No tea u fa kha mihumbulo yaṋu yoṱhe. Ni tea u bva kha 
mihumbulo yaṋu.
 Vhunga zwe avho vhafunziwa vha vha vhe zwone, a vho 
ngo kona u ṱalutshedza malugana na u ḽa muvhili Wawe na—na 
u nwa Malofha Awe, fhedzi, ni a vhona, vho vha vho no fa kha 

izwo zwithu. Vho vha vho fa kha Mulayo, vho vha vho fa kha 
Kristo. A hu londwi uri ndi tshini, kana ho vhonala O kundwa 
zwingafhani, vho ḓi Ḽi tenda naho zwo ralo. Ni a vhona? Vho 
kona u vhona ngomu ha uyo Muthu; Muthu a no ḽa, we a nwa, a 
rea khovhe, a eḓela, tshiṅwe na tshiṅwe-vho, we a bebwa hafha 
kha ḽifhasi, huno a tshimbila navho, a amba navho, a ambara 
zwiambaro vhunga vhaṅwe vhavho, fhedzi uyo o vha e Mudzimu.
103 Ngauralo Vhagerika a vho ngo kona u Mu vhona, ngauri O 
vha o vha dzumbamela, e kha muthu. Dzhielani nzhele Ipfi Ḽawe 
khavho, “Nnḓani ha musi iyi thoro ya goroi i tshi wela mavuni.”
104 Mudzimu o ambara lupila nga tshivhumbeo tsha muthu, 
o Ḓidzumba uri vha si mu vhone. Vho kona u vhona fhedzi 
muthu. Fhedzi avho vho Tiwaho vho vhona Mudzimu. Muṅwe 
o vhona muthu, muṅwe a vhona Mudzimu. Ni a vhona? Huno 
ho vha hu Mudzimu we a vha o ambara lupila kha muthu, 
a tshi khou ita uri vhuvhili havho vha luge, fhedzi lutendo 
lwaṋu kha izwo zwine ni sa zwi vhone. Inwi zwi tendeni, naho 
zwo ralo. Mudzimu o ambara lupila kha muthu. O vha e kha 
iyo ṋama, huno iyo ṋama yo vha i lupila Lwawe. Lupila lwo 
kherulwa, ni a vhona, uri Mudzimu a kone u vhonadzwa.
105 Kha Testamennde Ndala, Mudzimu o vha o dzumbama 
musi O vha e kha tshidzulo Tshawe tsha khathutshelo; kha 
tshidzulo tsha khathutshelo, nga lupila. Kha Testamennde 
Ndala, Mudzimu o vha e thembeleni Yawe. Fhedzi vhathu vha 
a dzhena huno vha luvha ngaurali, fhedzi, elelwani, ho vha hu 
na lupila (amene) lwe lwa dzumba Mudzimu. Vho zwi ḓivha 
uri Mudzimu o vha e henefho. A vho ngo kona u Mu vhona. Iyo 
Khavhu ya Mulilo a yo ngo tsha dovha ya bvelela henefho na 
kathihi. Naa no zwi dzhiela nzhele? A hu na na tshifhinga na 
tshithihi kha Luṅwalo, u bva kha tshifhinga tshe iyo Khavhu 
ya Mulilo ya dzhena murahu ha ulwo lupila, lwe Ya vhuya ya 
vhonala hafhu, u swikela I tshi bva kha Yesu Kristo. Mudzimu 
o vha o ambara lupila!
106 Musi O ima kha ḽifhasi, O ri, “Ndi bva ha Mudzimu huno 
Ndi ya ha Mudzimu.”
107 Zwenezwo Paulo, (nga murahu ha lufu Lwawe, mbulungo, 
na mvuwo), nḓilani yawe ya u ya Damaseko, ho vha hu na iyo 
Khavhu ya Mulilo hafhu. Naa Yo vha i mini? Yo vha i tshi bva 
murahu ha lupila! Vhugala kha Mudzimu!
108 O vha e ngomu murahu ha lupila. Zwino O vha e murahu 
ha mini? Lupila lwa mukumba. Ni a vhona, “mikumba 
ya thutha,” murahu ha lupila. Huno musi ulwo lupila lu 
tshi kherulwa nga ḓuvha ḽa u vhambiwa, lupila lwe A vha 
o putelwa ngalwo lwo kherulwa nga ḓuvha ḽa u vhambiwa, 
tshidzulo tsha khathutshelo tshoṱhe tsha vhonala.
109 Zwino, Vhayuda a vho ngo kona u pfesesa uri Mudzimu o 
vha a tshi nga vha hani na khathutshelo kha vhathu vhavhi, 



22 IPFI ḼO AMBIWAHO

vho tshikafhalaho vhunga riṋe. Fhedzi a vho ngo kona u vhona 
Uyu we a vha a tshi khou ṋea khathutshelo, ngauri O vha o 
dzumbiwa. O vha e murahu ha tshidzulo tsha khathutshelo, 
nga ngomu, na mikumba ya thutha i tshi khou nembelela, yo 
Mu fukedza. U thomani…
110 U thomani, arali muṅwe muthu o dzhena ngomu murahu 
ha lupila, ho vha hu lufu lwa tshivutshela. Amene. Oo, ri 
khou yo wana ngudo hafha nga murahu ha tshifhinganyana, 
ni a vhona, arali ni tshi nga—ni tshi nga Ḽi ṱanganedza. U 
tshimbila murahu ha iyo mikumba…Na muṅwe wa vharwa 
vha tshifhe o lingedza u zwi ita nga tshiṅwe tshifhinga, 
huno a fa. “Ni songo ya murahu ha ulwo lupila.” Muthu we 
a tshimbila murahu…Mulandu? Ho vha hu sa athu vha na 
thengululo, kha hezwo. Yo vha i hone nga khonadzeo. Yo vha 
i tshi tou vha hone nga khonadzeo. Huno tshiṅwe na tshiṅwe 
tshine tsha vha hone nga khonadzeo a tshi athu vha tshithu 
tsha vhukuma, ni a vhona, tshi tou vha hone nga khonadzeo. 
Yo vha i thengululo…Tshivhi tsho vha tsho fukedzwa, tshi 
songo phunyiwa…tsho hangwelwa, kha ndi ri, tshi songo 
hangwelwaho. Tsho hangwelwa ndi “ṱhalano na u laṱwa.” 
Huno ngauralo malofha a dzinngu na dzimbudzi ho ngo kona 
u ita hezwo, ngauralo Yehova o vha o dzumbwa murahu ha 
lupila. Zwino, murahu nga murahu ha ulu lupila he A vha o 
dzumbwa, u dzhena ngomu afho, muthu o wa a fa, u lingedza u 
dzhena ngomu Haho.
111 Fhedzi u bva tsha Pentekoste, u bva U Vhambwani, musi 
ulwo lupila lu tshi kherulwa u bva nṱha u ya fhasi, u itela uyo 
murafho…Yesu o vha e uyo Mudzimu, o ambadzwa lupila. 
Huno musi A tshi fa Khaḽivari, Mudzimu o rumela mulilo 
na lupenyo, huno a kherukanya ulwo lupila u bva nṱha u ya 
fhasi, zwe tshidzulo tsha khathutshelo tshoṱhe tsha bvela 
khagala tshoṱhe. Fhedzi vho vha vho pofulesa lwe vha si Tshi 
vhone. Vhunga Mushe o amba hafha, naho, kana…Paulo o 
ri, a tshi vhala nga ha Mushe, “Musi Mushe a tshi vhalwa, u 
swikela zwino, ulwo lupila lu kha ḓi vha mbiluni dzavho.” 
Oo, mukomana, khaladzi, izwo ndi zwe Vhayuda vha ita musi 
lupila lwo kherulwa nahone lwa bvisela Mudzimu khagala 
tshoṱhe, o nembelela kha tshifhambano. O vha e khagala 
tshoṱhe, fhedzi a vho ngo kona u Mu vhona.
112 Zwi nga konadzea zwauri Vhannḓa vho ita zwenezwo 
zwithihi? Oo Mudzimu! Musi vho no vha na zwikhathi zwa 
tshivhidzo, zwa Murwa wa Mudzimu; fhedzi musi zwino lupila 
lwa idzi dinomineisheni na zwithu, ulu lupila lwa maitele ane 
ra vha nao u bva tsha Pentekoste, musi maitele a tshivhidzo 
o no kherulwa, zwithu zwe vhathu vha amba, “Maḓuvha a 
maḓembe o fhira, na izwi zwithu,” huno Mudzimu o no bvisa 
lupila Khae, huno a Mu bvisela khagala tshoṱhe, huno vho 
ḓilugisela u Mu vhamba hafhu, nga u ralo kokotolo.

113 Mudzimu o bvulwaho lupila, e khagala tshoṱhe, vho vha 
vho tea vho Mu vhona o ima henefho. Iṱali O vha o ḓowelea nga 
maanḓa, O vha e muthu zwawe. A vho ngo kona u Mu vhona. Ni 
a vhona, henefho ha ima munna. “Zwo ralo,” vha ri, “uyu muthu, 
O bva kha tshikolo-ḓe?” Fhedzi, elelwani, musi iḽo pfumo ḽo no 
ṱhavha muvhili Wawe, uyo Muya wa Mu ṱutshela, thembele…
buloko dza zwiṱhavhelo dza thefuwa, huno lupenyo lwa tshaela 
fhasi nga vhukati ha thembele nahone lwa kherula lupila. Ho vha 
hu mini? Henefho Mudzimu wavho o vha o nembelela Khaḽivari, 
huno vho vha vho pofulesa lwe vha si mu vhone.
114 O Mu bvisela khagala, huno zwo ḓi ralo a vha Mu vhoni! 
Vho pofudzwa. Mudzimu, o ambara lupila kha muthu!
115 Ni a elelwa, O humela-ha kha Paulo nga murahu ha izwo, 
na kha Petro ngomu dzhele, sa Khavhu ya Mulilo. Ni a elelwa 
izwo? [Tshivhidzo tshi ri, “Amene.”—Mudz.]
116 Fhedzi maḓuvhani a u fhedzisela U khou tea u vhuya 
hafhu, fhedzi Khavhu ya Mulilo i khou tea u vhuya hafhu 
u vhonadza Murwa-muthu, ni a vhona, u ṱana Ipfi, Tshedza. 
Maitele, o no, a ḓo thuthekanyelwa kule. A hu na tshine tsha 
ḓo Ḽi dina; zwi khou yo itwa, naho zwo ralo. Mudzimu u tou 
kherukanya idzo dinomineisheni na maitele.
 Naa U ḓo zwi ita nga Muya wa lushaka-ḓe? Sa zwe 
A zwi ita u rangani. Vhonani zwe A ita maḓuvhani a Eḽiya, 
maḓuvhani a Yohane. “Ni songo elekanya u amba ngomu haṋu 
zwauri ni ‘na Abrahamu sa khotsi,’ ngauri Mudzimu u a kona 
u vusela Abrahamu vhana kha haya matombo.” Ni a vhona? 
Ni songo elekanya, “Ngauri, ndi wa iyi nahone ndi wa iyo.” 
Ni a vhona? Mudzimu a tshi khou kherula lupila, ni a vhona, u 
sumbedza uri ndi Ene Nnyi. Ni a vhona, sedzesani lupila musi 
lu tshi kheruwa hafha zwino, ri wana zwino.
117 Zwino, nahone nga tshiṅwe tshifhinga, arali muthu o 
tshimbila a phuletshedza kha ulwo lupila, ho vha hu lufu lwa 
tshivutshela. Zwino ndi lufu u sa fhira Khalwo! Amene. Arali 
ni sa koni u kwasha ulwo lupila lwa maitele, na kwasha ulwo 
luvhondo lwa dinomineisheni, u vhona Mudzimu e kha maanḓa 
Awe, ndi lufu. Luthihi he ha vha hu lufu u dzhena, zwino ndi 
lufu u dzula nnḓa. Tshidzulo tsha Khathutshelo tshoṱhe tshi 
hune tsha vha khagala tshoṱhe, nnyi na nnyi a nga Tshi vhona, 
lupila lwo kherulwa. Vhugala kha Mudzimu! Tshidzulo tsha 
khathutshelo tshoṱhe tshi vha khagala tshoṱhe.
118 Uri Mudzimu o vha a tshi nga vha hani na khathutshelo 
kha vhaitazwivhi vho tshikafhalaho sa riṋe, musi O 
Ḓidzumba, tsho vha tshi tshiphiri. Huno zwino Tshi khagala 
tshoṱhe, kana tshi vhonala tshoṱhe, tsho dzumbululwa nga 
Ipfi Ḽawe. Tshifhinga tshoṱhe ndi Ipfi, misi yoṱhe, uyo ndi 
Mudzimu. Ndi Ipfi ḽine ḽa zwi dzumbulula. Arali avho vhathu 
vho vha vha tshi ḓo vha vho ḓivha Ipfi ḽa Mudzimu nga iḽo 

ḓuvha musi Yesu a tshi fa, vho vha vha tshi ḓo vha vho vhona 
Tshidzulo tsha Khathutshelo, vho vha vha tshi ḓo vha vho 
vhona uri Ene ndi Nnyi.
119 “Naa Uyo o vha e nnyi-ha? Ndi ngani lupila lwo kheruwa?” 
Elelwani, ho vha hu lufu u dzhena Khalwo. A hu na muthu we 
a kona u Mu vhona. Mushe o Mu vhona e nga tshivhumbeo, O 
vha e tshiḓumbumukwe…ho vha hu mu—muṱana wa Muthu. 
Ndi zwone, Ngoyu hafha, muṱana u no khou bva malofha, uyo 
Muthu muthihi! Naa ho vha hu Mini? Mudzimu o ṱoḓa u vha 
sumbedza Tshidzulo tsha Khathutshelo. Mudzimu o ṱoḓa u 
vha sumbedza uri ndi Ene Nnyi. Ngauralo lupila thembeleni, 
zwi tshi bva kha tshanḓa tsha Mudzimu, nṱha, lwa kheruwa u 
bva nṱha u ya fhasi, huno lwa ṱana Mudzimu khagala tshoṱhe. 
Ho vha hu Yesu Kristo o nembelelaho kha tshifhambano, 
Tshidzulo tsha Khathutshelo. Huno tsho vha tshi tshini? 
Vhathu vho vha vho pofulesa uri vha nga Tshi vhona. 
120 Zwino zwo dovha hafhu, maitele avho! Hani, nga itsho 
tshifhinga, nga Ḓuvha ḽa Pentekoste, Ipfi ḽo ḓa huno ḽo vha ḽi 
nga tshivhumbeo tsha “Murwa wa Mudzimu.” Huno vho thoma 
u ḽi dzudzanya Nicaea, Roma. Huno, tshithu tsha u thoma, 
vho ya kha Mumeṱhodisi, Mubaphuthisi, Mupresbiterieni, 
Vhapentekostaḽa, na vhaṅwe-vho. Ndi maitele o dzudzanyiwaho 
u swikela muthu a si tsha ḓivha he a ima hone.

 Fhedzi, vhugala kha Mudzimu, O fulufhedzisa zwine A ḓo ita 
maḓuvhani a u fhedzisela. U ḓo sumbedza Ipfi Ḽawe ḽi khagala 
tshoṱhe, a vula hafhu phanḓa hashu, ni a vhona, a Ḽi vula.
121 Arali vho vha vho ḓivha fhedzi Ipfi, vho vha vha tshi ḓo 
vha vho ḓivha uri Yesu ndi Nnyi. Arali muthu o ḓivha fhedzi 
Ipfi ḽa Mudzimu, o vha a tshi ḓo ḓivha awara ine ra khou tshila 
khayo na zwine zwa khou bvelela. Vha tou hana u thetshelesa 
iḽo Ipfi. Maitele avho! Naa ndi tshini tsho itisaho uri avho 
Vhayuda izwo vha zwi vhone? Mini? Hu vhonala hu tshi nga 
vho vha vha tshi ḓo vha vho kona vhukuma u vhona, ngauri 
itsho tshithu tsho kheruwa tsha vulea. Tsho kheruwa tsha 
vulea hu na ndivho.
122 Naa iyi mvuseledzo i re hone ndi ya mini zwino? Naa yo 
vha i tshi nga vha hani na mvelaphanḓa? Naa yo vha i tshi nga 
fhaṱutshedzwa hani? A thi londi uri i na u edza hungana, kana 
tshiṅwe tshithu-vho, izwo a zwi…Musi Mushe a tshi bva, ho 
vha na mavhuthu o vanganaho o ṱuwaho nae. Fhedzi izwo zwo 
itelwani? Ndi Yehova Ene muṋe a no khou bvisa lupila kha 
Mudzimu, u sumbedza phambano vhukati ha tsho lulamaho 
na tsho khakheaho. Ndi, Mumeṱhodisi, Mubaphuthisi, 
Mupuresbiterieni, kana ndi nnyi o lulamaho? Ipfi ḽa Mudzimu 
ḽo lulama! “Ipfi ḽa muṅwe na muṅwe nga ḽi vhe mazwifhi, 
huno Ḽanga ḽi vhe Ngoho.” Mudzimu ha ṱoḓi muṱalutshedzi. U 
ita ṱhalutshedzo Yawe Ene muṋe. U a Ḽi vhonadza, huno u ḽi 

vhona-…zwi ṋea ṱhalutshedzo. Mudzimu a tshi khou Ḓibvula 
lupila. Yawee, nṋenṋe! Henefha vhukati hashu, ri vhona 
tshanḓa Tshawe tshihulwane tshi tshi khou amba izwi zwithu, 
tshi tshi khou ita izwi zwithu.
123 No wana tshiṅwe kha izwo madekwana a ṋamusi, ni a 
vhona, uri ni nga sedzesa hani tshanḓa tsha Mudzimu, zwine 
Tsha ita, uri Tshi ḓidzumbulula hani. Ni a vhona?
124 Huno vhathu vha ri, “Oo, Izwo ndi vhuṱafuṱafu. Uvho ndi 
vhusweleli ho kalulaho henefho. A hu na tshithu Khazwo. 
Izwo ndi vhuṱafuṱafu. Uyo ndi Belesebulu. Uyo ndi diabolo. 
Izwo ndi mvumba-mashudu. Izwo ndi izwi.” Ni a vhona, ndi 
zwenezwo zwithihi zwe vha amba nga Hae.
125 Oo tshivhidzo, nahone arali iyi theiphi i tshi bva, a ni 
vhoni, vhashumeli vha Mafhungo-maḓifha, ni khou tshilafhi? 
A ni koni u vhona awara ine ra khou tshila khayo? Mudzimu, 
a tshi khou Ḓiṱana, a tshi khou vhetshela thungo…Vhonani, 
O dzhia ulwo lupila lwa thembele huno a lu kherukanya lwa 
bva zwipiḓa, uri vha kone u vhona Mudzimu e khagala tshoṱhe, 
huno vho vha vho pofulesa uri vha nga Mu vhona. Huno O 
ita zwenezwo zwithihi ṋamusi, a tshi vhea Ipfi Ḽawe phanḓa, 
zwe A zwi fulufhedzisa. Pfulufhedziso iṅwe na iṅwe Ipfini, i 
henefho phanḓa hashu, khagala tshoṱhe!
126 Ni a ḓivha zwine tshivhidzo tsha Vhannḓa tsha ita? Ndi 
zwenezwo zwithihi zwe tshivhidzo tsha Vhayuda tsha ita, vho 
pofulesa lwe vha si Ḽi vhone. Ndi zwenezwo fhedzi. Zwi ḓo 
vha mbiluni dzavho u tou fana na zwe zwa vha zwi zwone 
nga iḽo ḓuvha.
127 Dzhielani nzhele, lufu, u ṱutshela kule Haḽo zwino. Ni 
fanela u dzhena Khaḽo nga ulu lupila, kana ni nga si kone. 
Mudzimu o vha a tshi nga vha khathutshela hani, fhedzi 
elelwani tshe tsha vha tshi tshone, uri Mudzimu u khou 
vhonadza tshe tsha vha tshi murahu ha ulwo lupila. Sedzesani 
tshe tsha vha tshi murahu ha lupila, Ipfi! Naa tsho ambadza 
mini lupila? Ipfi! Naa tsho vha tshi tshini? Tsho vha tshi 
mbulungeloni. Ho vha hu Ipfi ḽe ulwo lupila lwa dzumba. Ni a 
vhona? Huno Yesu o vha e iḽo Ipfi, huno U iḽo Ipfi, huno lupila 
lwa ṋama Yawe lwo Ḽi dzumba.
128 Huno ṋamusi lupila lwa maitele lu dzumba Ipfi hafhu, lu 
tshi ri, “A zwo ngo ralo.” Fhedzi Ḽo ralo! Mudzimu u khou 
Ḽi ṱanziela, a tshi khou Ḓitutusela nnḓa a tshi nzhenzhema sa 
ḓuvha, phanḓa ha muṅwe na muṅwe, huno vha kundelwa u Ḽi 
vhona. Mudzimu, ri khathutshele.
129 Nga tshifanyiso, Mushe a tshi bva Vhuhoneni ha Mudzimu, 
e na Ipfi ḽa Mudzimu ḽa itsho tshikhathi. Zwino sedzesani, ri 
kha Ekisodo 19 zwino. Izwi zwi songo ni pfuka zwino. Ekisodo 
19, Mushe u khou bva Vhuhoneni ha Mudzimu, kana 20 na 
21, 19:20 na 21. Mushe u bva Vhuhoneni ha Mudzimu. O vha e 

ngomu ha Ipfi. Ipfi ḽo no ṅwaliwa. Huno ene, e Vhuhoneni ha 
Mudzimu, e na Ipfi, o vha e na Ipfi ḽa itsho tshikhathi. Hu na 
Ipfi ḽa tshikhathi tshiṅwe na tshiṅwe. Huno Mushe a tshi khou 
ḓa, khofheni hawe ha penya ngauralo! Ni a vhona? Ipfi ḽo vha ḽi 
khae, ḽo lugela u vhonadzwa, u ṋekedzelwa vhathu.
130 Ipfi ḽa ngoho, Mudzimu o Ḽi ṅwala, huno Ḽo vha ḽi na 
Mushe. Dzhielani nzhele, Ḽo vha ḽi na Mushe nahone ḽo lugela 
u vhonadzwa. Khavho O vha e Ipfi, o vha e Ipfi ḽi tshilaho, ḽo 
dzumbamaho. O ḓiambadza lupila, Mushe o ḓo tea u ambara 
lupila khofheni hawe. Mulandu? O vha e iḽo Ipfi. Amene. U 
swikela iḽo Ipfi ḽi tshi ḓivhadzwa, Mushe o ḓo tea u ḓiambadza 
lupila. Amene!

 Naa ni a Ḽi vhona? Huṅwe na huṅwe hune Ipfi ḽa vha hone, 
Ḽo ambara lupila.
131 Mushe o vha e na Ipfi. Zwino elelwani, nga murahu ha 
musi Ipfi ḽo no vhonadzwa, Mushe a vha Mushe hafhu. Ni a 
vhona? Fhedzi zwiḽa iḽo Ipfi ḽo vha ḽi khae uri ḽi ṋekedzwe, o 
vha e Mudzimu; ndi zwone, o vha a si tsha vha Mushe. O vha 
e na Ipfi ḽa Murena ḽa itsho tshikhathi. A hu na tshe tsha vha 
tshi tshi nga mu kwama u swikela izwo zwo no fhira; o vha e 
na iḽo Ipfi. Ngauralo, ngauralo-ha, musi a tshi ḓa, vhathu vho 
rembulusa ṱhoho dzavho; a vho ngo kona u pfesesa. Vho vha 
vho no shandukiswa. O vha e muthu o fhambanaho. O ḓa na 
iḽo Ipfi. “Huno a ambara lupila,” Bivhili yo ralo, “khofheni 
hawe,” ngauri o vha e na Ipfi. Huno o vha e Ipfi khavho.
132 Zwino vhonani, arali Mushe…Oo mukomana, hafha hu 
khou yo vha na samba. Fhedzi arali Mushe…Vhunga Paulo 
o amba hafha kha Vhakorinta Ya Vhuvhili, ndima ya 3. Arali 
Mushe o ḓo tea u ambadza khofheni hawe lupila e na ulwo 
lushaka lwa Vhugala khae…ni a vhona, ngauri uvho ho vha 
hu vhugala ha mupo, uyo wo vha u mulayo wa mupo. Huno 
arali Mushe, a tshi khou zwi ḓivha uri uyo mulayo wo ḓo tea 
u lovha, fhedzi Vhugala ho vha hu vhuhulwane nga maanḓa 
lwe ha pofudza vhathu, ngauralo vho ḓo tea u mu ambadza 
lupila khofheni hawe. Naa Vhu ḓo vha vhungafhani? Vhathu 
vho pofulaho lwa muya! Uh-huh. Uvho vhugala ho vha vhu 
tshi khou yo ngalangala, fhedzi Uvhu Vhugala vhu nga si 
ngalangale. Ni a vhona? Mushe o vha e na milayo ya ṋama, u 
vhea mulandu, hu si na tshilidzi, hu si na na tshithu; zwo tou 
ni vhea mulandu. Fhedzi Uyu une ra khou amba nga hawo…
Uyo a wo ngo vha na pfarelo, uyo wo tou ni vhudza zwe na vha 
ni zwone. Uyu u ni ṋea tshivhana tsha u bva.
133 Huno musi iḽo Ipfi ḽi tshi bvulwa lupila, yawee, nṋenṋe, 
Hu ḓo vha khofheni ha lushaka-ḓe? Hu ḓo tea u ambadzwa 
lupila. Hu fanela u ambadzwa lupila. Zwino dzhielani nzhele. 
Ngauralo Muya wo ambadzwa lupila thembeleni ya muthu, ni 
a vhona, uri Ene a ambe maipfi a mupo nga lupila lwa mupo.

134 Zwino, Paulo a tshi khou amba hafha zwino, nahone nga 
iyi—iyi ṱhavhutshedzo, Ipfi-ḽa-Muya, “Ri vhashumeli, vha si 
vha ḽeḓere, mulayo; fhedzi vhashumeli vha no kona vha Muya,” 
lune Muya u dzhia ḽeḓere huno wa Ḽi vhonadza.
135 Uyo wo vha u tshi tou vha mulayo, no ḓo tea u u sedza, wa 
ri, “U songo ita vhupombwe. U songo tswa. U songo zwifha. U 
songo ita itshi, itsho, kana tshiṅwe.” Ni a vhona? No ḓo tea u 
zwi sedza izwo.
136 Fhedzi uyu ndi Muya une wa ḓa kha Ipfi ḽo fulufhedziswaho 
ḽa itshi tshikhathi, huno ḽi bveledza nahone ḽa vhonadza, hu si 
mbaba mbili dza matombo, fhedzi Vhuhone ha Mudzimu a 
tshilaho. Hu si muhumbulo wa khole-khole we muṅwe a ita, 
kana iṅwe Houdini, vhukwila; fhedzi pfulufhedziso yeneyo ya 
Mudzimu yo dzumbululwaho nahone ya vhonadzwa henefha 
phanḓa hashu. Naa lu ḓo vha lupila lwa lushaka-ḓe lune lwa ḓo 
vha murahu? Nahone u—u xelelwa nga izwo…
137 Ni a vhona, izwo zwo vha zwi zwihulwane nga maanḓa u 
swikela vhathu vha tshi vhuya vha amba, vho amba zwiḽa vho 
no vhona Yehova a tshi tsa e kha iyi Khavhu ya Mulilo, huno a 
thoma u dzinginyisa ḽifhasi, na—na zwithu zwe A ita, na thavha i 
tshi duga mulilo. Huno naho arali muṅwe muthu o lingedza u ya 
kha iyo thavha, o lovha. Zwo vha zwi zwihulwane nga maanḓa u 
swikela na ene Mushe a tshi ofha uyo mudzinginyo. Zwenezwo, 
arali nga itsho tshifhinga O dzinginyisa fhedzi thavha, nga 
tshino tshifhinga U ḓo dzinginyisa maṱaḓulu na ḽifhasi.
138 Mini-ha nga ha Uvhu Vhugala? Arali uvho ho vha 
ho ambadzwa lupila lwa mupo, uvhu nga maanḓa…ho 
ambadzwa lupila lwa muya. Ngauralo ni songo lingedza u 
sedza zwa mupo; dzhenani kha Muya huno ni vhone hune na 
vha hone, ni vhone awara ine ra khou tshila khayo.
139 Naa Ḽi a pfala kha inwi? Ni a vhona, Ndi lupila lwa muya 
lu re kha vhathu, lu no ri, “Ndi Mumeṱhodisi. Ndi wavhuḓi u 
fana na muṅwe na muṅwe. Ndi Mubaphuthisi. Huno nṋe ndi 
Mupentekostaḽa.” Naa a ni zwi ṱalukanyi, uri itsho tshithu ndi 
lupila lwa maitele? Lu khou ni dzumbela Mudzimu. Izwo ndi 
zwithu zwi no ni kundisa u ḓiphina nga zwoṱhe…
 Oo, inwi ni ri, “Ndi ṱavha mukosi nahone nda fhufhela 
nṱha na fhasi.”
140 O ri, “Ipfi ḽiṅwe na ḽiṅwe!” Efa o tenda Ipfi ḽiṅwe na ḽiṅwe 
nga nnḓa ha ḽithihi. Ni a vhona? Ndi Ipfi ḽa Mudzimu ḽo ḓalaho, 
pfulufhedziso ya ino awara i tshi vhonadzwa. Ni a vhona?
141 Dzhielani nzhele zwino ri tshi bvela phanḓa. Ndi na 
zwinzhi hafha zwine ndi nga zwi amba, fhedzi ndi na masiaṱari 
a no ṱoḓou swika fumbili, fhedzi zwi…a—a dzinotsi, fhedzi 
a—a thi nga tou amba nga hadzo dzoṱhe. Ni a vhona, ndi ḓo 
ṱavhanya.

142 O ambadzwa lupila lwa mupo a sa athu amba Ipfi kha 
vhathu. Zwino, Mudzimu o tea u Ḓiambadza lupila, vhunga 
O fulufhedzisa, ṋamani ya muthu. Mudzimu! Naa ni a Ḽi 
pfesesa? [Tshivhidzo tshi ri, “Amene.”—Mudz.] Mudzimu u tea 
u Ḓiambadza lupila ṋamani ya muthu, huno a vhee lupila lwa 
muya khavho, (lwa ri, “Zwo luga, nṋe ndi itshi nahone nṋe 
ndi itsho”), uri a kone u amba na vhathu. Musi ulwo lu re 
lupila, lune lwa vha lupila lwa maitele, lu tshi kherukanywa, 
zwenezwo lu…izwo ndi zwine vha amba, “Mulandu, maḓuvha 
a maḓembe o fhira.”
143 Munna o ri kha nṋe ḽiṅwe ḓuvha, mu—mureri muṱuku wa 
Baphuthisi ngei nnḓa, o ḓa kha nṋe, Murathu Green, huno a ri, 
“Mukomana Branham, ngetshi tshithu tshithihi tshine nda vha 
natsho tshine nda tshi sola kha inwi.” A ri, “Ni khou lingedza 
u ita vhathu…” Ho vha hu ngei Ramada Inn, zwiḽa ro vha na 
muṱangano henengei. A ri, “Ni khou lingedza u ita vhathu uri vha 
tende kha tshikhathi tsha vhuapostola, u tshila ṋamusi vhunga 
vho vha vha tshi khou tshila kha tshikhathi tsha vhuapostola.” A 
ri, “Tshikhathi tsha vhuapostola tsho guma na vhaapostola.”
 Nda ri, “Tsho guma?”
 “Iina.”
 Nda ri, “Ndi nnyi we a vha e muambeli kha tshikhathi tsha 
vhuapostola?”
 A ri, “Vhaapostola vha fumi na vhavhili lufherani lwa nṱha.”
144 Nda ri, “Zwenezwo Paulo o vha o bva.” Nda ri, “Muambeli 
o vha e Petro. Huno Petro o amba, nga Ḓuvha ḽa Pentekoste, 
musi vho no vhona izwi zwoṱhe zwi tshi khou bvelela, huno 
Muya Mukhethwa u tshi khou shuma, o ri, ‘Pfulufhedziso ndi 
ḽaṋu, na vhana vhaṋu, na avho vha re kule, na vhanzhi vhane 
Murena Mudzimu washu a ḓo vhuya a vha vhidza.’ Arali A 
tshi kha ḓi vhidza, zwenezwo tshenetsho Tshithu tshithihi 
tshi hafha. Tshikhathi tsha vhuapostola tsho guma lini-ha? 
Tshikhathi tsha vhuapostola tshi guma musi Mudzimu a tshi 
guma u vhidza.” Na kathihi ho ngo amba tshithu fhedzi a doba 
muṅadzi wawe huno a ṱuwa.
145 Zwi dzhia Ipfi u zwi ita. Ndi Ipfi. Yesu o vhudza Saṱhane, 
“Ho ṅwaliwa.” Ni a vhona? Izwo ndi zwone, “Zwo ṅwaliwa.”
146 Nda ri, “Petro o amba zwauri zwi nga si fhele na kathihi. 
Vhanzhi vhe Murena a vha vhidza, iyi Phaṱhutshedzo yo vha i 
yavho. Zwino inwi ni ri, ‘O litsha.’ Lini?”
 “A hu na u vhaisa ho itwaho?”
 Nda ri, “Hai, muṋe wanga, na zwiṱukuṱuku. Iyani phanḓa.” 
Zwo luga. Ni a vhona?
147 Petro o ri yo vha i ya muṅwe na muṅwe ane Mudzimu a ḓo 
mu vhidzela yone, u ḓo wana Phaṱhutshedzo yeneyo nthihi ya 
vhuapostola. Iḽo—iḽo ndi Ipfi ḽa Murena. Ni a vhona?

148 Zwino lupila lwa mupo. Mudzimu, Ipfi, ḽo ambara lupila 
kha ṋama ya muthu. Naa ho vha hu mini? Mudzimu o vha o 
ambara lupila kha Mushe. Mudzimu o vha e kha Mushe, o 
ambara lupila, huno Vhuhone ha Mudzimu ho vha vhu khae. O 
vha o fhelela zwihulusa e na iḽo Ipfi khae nga u ralo, u swikela 
a tshi ḓo tea u ambara lupila khofheni hawe. Huno ho vha hu 
muporofita o khwaṱhisedzwaho we a dzumbulula Ipfi huno a 
vha vhudza, “U songo! U ḓo! Na u songo!” Ni a vhona?
149 U ṋekedza Ipfi Ḽawe kha uyo murafho, O Ḓiambadza 
lupila kha muthu, kana Ipfi ḽo vha ḽi tshi ḓo vha ḽo pofudza na 
vho vhidzelwaho nnḓa. Ni a vhona? Na vhathu vhe vha vha vhe 
ngei nnḓa, a vho ngo zwi konḓelela u vhona izwo. Kha—kha 
Ekisodo ri wana uri, vho ri, “Litshani Mushe a ambe, hu si 
Mudzimu.” Ni a vhona uri ndi ngani Khavhu ya Mulilo i sa 
bveleli nga maanḓesa? Ni a vhona?
150 Mudzimu o ri, “Ndi—Ndi—Ndi ḓo zwi ita izwo. Ndi ḓo vha 
vusela Muporofita.” Amene! “Ndi ḓo vha vusela muthihi.” 
Huno O ḓa zwi tshi tou vha kokotolo. “Ndi ḓo vusa, huno U ḓo 
vha na, u ḓo vha Ipfi.”
151 A ri, “Arali vha tshi ṱoḓa u vhona zwine Ipfi ḽa vha 
zwone…” Ha pfi, “Zwino, Mushe, Ndo bvelela kha iwe hangei 
kha tshiḽa tshiṱaka tshi swaho.” Ha pfi, “Ndi khou ḓo tsela 
fhasi huno nda fhisa iyo thavha.” Ha pfi, “Vha ḓo zwi vhona 
uri wo amba ngoho. Ndi ḓo bvelela hafha kha—kha—nḓila 
yeneyo nthihi ya u swa. Ndi ḓo bvelela hafha huno nda 
sumbedza vhathu, Ndi ḓo khwaṱhisedza mushumo waṋu.” Izwo 
ndi zwe A vhudza Mushe hafha, maipfi manzhi nga maanḓa.
152 Dzhielani nzhele, O ri, “Zwino Ndi khou yo—Ndi khou yo 
u ṋea vhugala phanḓa ha vhathu.” Ha pfi, “Zwino, wo vha 
vhudza uri Ndo ṱangana na iwe hangei nnḓa kha tshiṱaka tshi 
swaho; zwino Ndi khou yo tsela fhasi, wonoyo Mulilo muthihi, 
nahone Ndi khou yo tendela vhathu u vhona uri na kathihi a 
wo ngo zwifha nga Haḽo.” Ni nga Ḽi sumbedza nga nḓila ya 
saintsi, nahone, arali ni tshi ṱoḓa u ralo. Ni a vhona? “Ndi khou 
yo tsela henefha fhasi huno nda ita uri vha ḓivhe.”
153 Huno musi A tshi thoma u bvuma, musi Yehova o thoma 
u bvuma, vhathu vho ri, “Hai! Hai! Hai! Ni songo tendela 
Yehova u amba; ri ḓo—ri ḓo fa.”
154 Ni a vhona, O ḓo tea u ambadzwa lupila, ngauralo 
Mudzimu o Ḓiambadza lupila kha Mushe huno a ṋea 
Mushe Ipfi. Huno Mushe a tsela fhasi nahone a amba Ipfi ḽa 
Murena, lupilani khofheni hawe. Naa ndi zwone? Yehova o 
ambara lupila nga tshivhumbeo tsha muporofita, ngauri 
vhukumakuma tshi ḓo vha na…Huno Mudzimu o ri A nga 
si tsha amba navho nga u ralo. U ḓo amba navho fhedzi nga 
muporofita. Iyo ndi yone nḓila i yoṱhe ine A ḓo vhuya a amba 

ngayo u bva tshifhingani itsho. Iyo ndi yone nḓila i yoṱhe ye A 
vhuya a amba ngayo. Izwo ndi zwone. Na kathihi a hu na iṅwe 
nḓila. Ha zwifhi.
155 Dzhielani nzhele, Mushe ndi ene fhedzi we a vha e na Ipfi. 
Zwino, ho vha hu si na tshi—tshigwada tsho tselaho fhasi, ho 
vha hu sa tou vha na Vhafarisei, kana Vhasadukei, kana ho 
vha hu si vha—vhaṅwe vhakheluwi kana lushaka. Ho vha hu 
Mushe! O wana muthu muthihi. A nga si wane ṱhalukanyo mbili 
kana tharu dzo fhambanaho. U dzhia munna muthihi. Mushe 
o vha e na Ipfi, nahone Mushe e eṱhe. Yoshua ho ngo vhuya a 
vha Naḽo. A hu na muṅwe-vho we a vha Naḽo. Amene! Yoshua 
o vha e dzhe—dzhenerala; Yoshua o vha e mukomundanda wa 
mmbi; Yoshua o vha e mutendi, Mukriste. Fhedzi Mushe o vha e 
muporofita! Ipfi ḽi nga si ḓe kha Yoshua; Ḽi tea u ḓa kha Mushe. 
O vha e muporofita muhulu wa awara. Dzhielani nzhele, na 
kathihi Ipfi a ḽo ngo ḓa kha Yoshua u swikela Mushe o no ṱuwa. 
Hai, muṋe wanga. Mudzimu u shuma na muthihi nga tshifhinga 
tshithihi. Mudzimu ndi muthihi. Ni a vhona? Zwino, Mushe ndi 
ene fhedzi we a vha e na Ipfi, hu si tshigwada.
156 Vhonani, Mudzimu o tsivhudza vhaṅwe vhathu uri 
vha songo lingedza u tevhela Mushe lupilani ulwo; vhaedzi. 
Ni a vhona? Musadzi, munna, tshifhe, naho ho vha hu nnyi, 
uri u ofha hani Mudzimu, ndi munna hani, u na khuliso 
zwingafhani, vho vha vhe vhanngana; O tsivhudza, “Litshani 
Mushe a ḓe e eṱhe! Huno arali muṅwe muthu, na phukha, ya lu 
kwama, i fanela u vhulahelwa henefho.” Na kathihi ni songo 
ya nga phanḓa ha ulwo lupila. Ulwo lupila ndi lwa muthu 
muthihi. Uyo Mulaedza ndi muthihi. Ni a vhona? Thembeleni, 
ho dzhena munna muthihi luthihi nga ṅwaha, o ḓoliswa 
nahone o lugiselwa u dzhena; hu si u bvisa Ipfi, fhedzi u 
ṋekedza malofha. Na u tou vhuya na dzhena henefho phanḓa 
Halwo, muthihi fhedzi. Muṅwe munna-vho o fa. Ni a vhona?
157 Vha fa lwa muya zwino. Holu ndi lupila lwa muya. Ni a 
vhona? Luḽa lwo vha lu lupila lwa mupo. Holu ndi lupila lwa 
muya. Ni a vhona? Vha dzulela u tshimbila ngomu murahu 
henefho, ni nga vha vhudza. “Oo, ndi a ḓivha! Izwo ndi a zwi 
ḓivha, fhedzi ndi…” Ni a vhona, isani phanḓa, zwo luga, zwi 
amba fhedzi…Ni a elelwa, bulayo ḽa u fhedzisela Egipita ḽo 
vha ḽi lufu, hu sa athu ḓa mupfuluwo. Bulayo ḽa u fhedzisela kha 
ḽifhasi ndi lufu lwa muya, hu sa athu ḓa mupfuluwo. Zwenezwo 
vha ḓo fhiswa nahone vha dovha vha vha buse, huno vho lugaho 
vha ḓo tshimbila nnḓa kha milora yavho. Fhedzi tshithu tsha u 
fhedzisela ndi lufu lwa muya, u hana Ipfi.
158 Zwino dzhielani nzhele, Mudzimu o tsivhudza vhaṅwe 
vhathu uri vha songo lingedza u tevhela Mushe lupilani lwa 
Mulilo. Mushe a tshi khou yo ambadzwa lupila, o ḓo tea u 
bva afho. Mushe o dzhena sa Mushe, o dzhena ngomu ha iyi 
Khavhu ya Mulilo; huno musi a tshi humela nnḓa, o vha o 

ambadzwa lupila. Ngauri, o dzhena ngomu Henefho, a tshi 
bva kha maitele awe, maitele a vhahulwane. O vha o no vhona 
Khavhu ya Mulilo, fhedzi zwino u dzhena ngomu ha Khavhu 
ya Mulilo. Ni a vhona? Amene! Huno u a bvelela, o ambadzwa 
lupila. Ipfi ḽa Mudzimu kha muthu, ḽo ambadzwa lupila! Hafha 
u bvela nnḓa a tshi khou tshimbila, yawee, nṋenṋe, ndi khou 
zwi vhona. O tsivhudza uri hu songo vha na muṅwe-vho a no 
zwi lingedza, a hu na muthu ane a nga edza Izwo. Ndi khwine 
ni sa iti. Ni a vhona? Na tshifhe kana munna mukhethwa, 
naho ho vha hu nnyi, mukhadinaḽa, mubishopo, tshiṅwe na 
tshiṅwe-vho, tsho lingedzaho u dzhena kha ulwo lupila, tsho 
fa. Mudzimu o vha tsivhudza. A ri nga vhi na u edza.
159 Ipfi Ḽawe ḽi dzumbululwa kha muthihi. Zwo no ḓi ralo 
tshifhinga tshoṱhe, muporofita o ḓa na Ipfi ḽa Murena, kha 
tshikhathi tshiṅwe na tshiṅwe, tshifhinga tshiṅwe na tshiṅwe, u 
tsa na Luṅwalo. Ipfi ḽi ḓa kha muthihi. Kha tshikhathi tshiṅwe 
na tshiṅwe, zwi a fana, na kha zwikhathi zwa tshivhidzo, u 
thoma nga tsha u tou thoma-thoma u ya kha tsha u fhedzisela. 
Vhaṅwe vha na fhethu havho, izwo ndi zwone, dzhielani nzhele, 
fhedzi ni ṱutshele kule ha iyo Khavhu ya Mulilo. Ni a vhona? Ndi 
ngudo-ḓe ine ra i guda hafha! Ni a vhona, muṅwe na muṅwe a 
tshi khou ṱoḓa u vha ene Mushe, nahone muṅwe na muṅwe…
160 Ni a elelwa zwe Dathani na vhaṅwe vha amba ngei nnḓa? 
Vho ri, “Zwino, Mushe, lindelani hafha lwa tshifhinganyana! 
Ni ḓihwesa nga maanḓa muhwalo, ni a vhona. Zwino, hu na 
muṅwe munna hafha we Mudzimu a mu vhidza.”
161 Izwo ndi ngoho. Vhone, muṅwe na muṅwe, vho vha vha tshi 
khou tevhela zwavhuḓi musi vha tshi khou ḓi bvela phanḓa, 
fhedzi musi muṅwe o lingedza u gonya huno a dzhia vhuimo 
ha Mudzimu he A vhu ṋea Mushe, we a vha o tiwa nahone o 
odeinelwa uyo mushumo, a lingedza u vhu dzhia, mulilo wo tsa 
huno a vula ḽifhasi a vha mila henefho ngomu haḽo. Ni a vhona? 
Ni a vhona? Ni basobe. Ni a vhona? Itonu vha wavhuḓi, Mukriste 
a ofhaho Mudzimu wa Mudzimu, a no tenda Ipfi. Ni a vhona? 
Ṱutshelani kule ha iyo Khavhu. Ndi ngudo-ḓe!
162 Mudzimu o thoma a bvelela kha Mushe tshiṱakani 
tshi dugaho, Mudzimu o vha o ambara lupila kha Khavhu 
ya Mulilo. Zwino thetshelesani zwavhuḓi zwino lwa 
tshifhinganyana. Mudzimu, a tshi ḓa lwa u thoma kha Mushe, 
O vha o ambara lupila. Mudzimu o vha e kha Khavhu ya 
Mulilo, o dzumbama murahu tshiṱakani, ni a vhona; vhunga 
murahu ha mikumba, ni a vhona, murahu tsini na tshidzulo 
tsha khathutshelo kha aḽiṱari. Ni a vhona? O vha o ambara 
lupila. U vha o ambara lupila tshifhinga tshoṱhe. Huno musi A 
tshi ḓa kha Mushe, O vha e kha Khavhu ya Mulilo, o ambara 
lupila e kha Khavhu ya Mulilo. Fhedzi hafha, phanḓa ha 
vhathu, Mudzimu o mu khwaṱhisedza nga yeneyo Khavhu ya 
Mulilo nthihi. Ni a vhona? Mushe o ri…

163 Zwino sedzesani. Naa ni khou vhala? [Tshivhidzo tshi ri, 
“Amene.”—Mudz.] Naa ni khou tendela ṱhalukanyo dzaṋu dzi 
tshi ya kule nnḓa? Ni nga ralo? Ni nga…“A re na dzinḓevhe, 
nga a pfe.” Ni a vhona?
164 Musi Mudzimu a tshi bvelela kha Mushe, ho vha hu kha 
Khavhu ya Mulilo, musi A tshi mu vhidzela mushumo wawe. 
Huno Mushe o ḓa nahone a vhudza vhathu nga hazwo. A vho 
ngo kona u zwi tenda, nangwe o ita maḓembe na zwithu. 
Fhedzi, tshifhinga tshino, O bvelela nga nḓila i vhonalaho, 
ya saintsi a khwaṱhisedza mushumo wa Mushe u vha 
onoyo Mudzimu muthihi we a amba nae, nge A bvelela nga 
tshivhumbeo tsha Khavhu ya Mulilo nahone a fhisa thavha. 
Huno Yo ḓa kha Mushe i kha tshiṱaka, ya amba nae. Zwo luga.
165 U bvelela ha u thoma ha Mudzimu, kha Mushe, tshiṱakani 
tshi dugaho, lupila. Phanḓa ha vhathu, Mudzimu o dovha a 
ambara lupila huno a khwaṱhisedza Mushe, nga lupila, nga u 
Ḓiambadza lupila nga wonoyo Mulilo muthihi, yeneyo Khavhu 
ya Mulilo nthihi yo tsa. U bva—u bva tshifhingani itsho…U 
bva khavho, u itela uri vha kone u pfa fhedzi Ipfi ḽa Mudzimu. 
Ni a zwi pfesesa? Ipfi fhedzi, vho pfa Ipfi Ḽawe. Ngauri, Mushe 
khavho, o vha e, Ipfi ḽi tshilaho. Mushe! Ni a vhona, Mudzimu 
o no ḓi sumbedza iḽo Ipfi nga Mushe! Ni a vhona, Mushe o 
ri…Mudzimu o ri kha Mushe, “Tsela henengei. Ndi ḓo vha 
na iwe. U khou…A hu na tshithu tshi no khou yo ima phanḓa 
hau. NDI NṊE UYO A RE ENE.”
166 Mushe a tsela fhasi, huno a ri, “Ni nga kha ḓi si zwi tende 
izwi, khamusi, fhedzi Mudzimu o bvelela kha nṋe e kha 
Khavhu ya Mulilo huno O mmbudza izwi zwithu.”
167 “Oo, ri na tshakha dzoṱhe dza zwithu zwi no khou bvela 
phanḓa.” Farao a ri, “Mulandu!” Mufunzi Farao a ri, “Ndi 
zwone, ni na vhukwila ha mudziamanditi ho tshipaho. 
Mulandu, ndi na vhadziamanditi hafha vhane vha nga 
shandukisa ṋowa ya vha…lubaḓa—lubaḓa lwa vha ṋowa. 
Iḓani hafha, vhadziamanditi.” Huno vha ḓa henengeyo nahone 
vha ita zwenezwo zwithihi.
168 Mushe o ḓivha. A hu na tshe tsha mu dina. Uri vho vha na 
vhaedzi vhangana, a zwo ngo ita phambano na ṱhukhuṱhukhu. 
Mushe o tou ima a tokomelwa. Tshithu tsha u thoma tshine na 
ḓivha, vho kokovha u mona hoṱhe lwa tshifhinganyana, huno, 
nga u ṱavhanyedza, ṋowa ya Mushe ya tou ḽa dziṅwe dzoṱhe. Ni 
a vhona? Mulandu? Vhunga avho vhaapostola, a vho ngo kona 
u Ḽi ṱalutshedza. Mushe ho ngo ḓivha uri Mudzimu u khou yo 
zwi ita hani, fhedzi O vha a tshi khou yo zwi ita.
169 Elelwani, O ri Yannesi na Yamburesi vha ḓo vhuya 
maḓuvhani a u fhedzisela, ni a vhona, nyedziso. “Huno vha ḓo 
fhura vhenevho Vhanangiwa arali zwi tshi konadzea,” Mateo 
24:24. Ni a vhona? Zwi tou vha zwenezwo zwithihi kokotolo, 

vha ita lushaka lu fanaho lwa maḓembe na tshiṅwe na tshiṅwe. 
Sedzesani iḽo Ipfi! Sedzesani iḽo Ipfi! Muthu u ri u ita maḓembe 
huno u kha ḓi ṱoḓa u tenda uri hu na Midzimu miraru, huno hu 
na idzi tshakha dzoṱhe; inwi ṱutshelani kule ha ulwo lushaka. 
Ri a ḓivha uri izwo zwo—izwo zwo khakhea, ni a vhona, a hu 
na tshithu tsho raloho. Ni a vhona? Ipfi, Ipfi ḽiṅwe na ḽiṅwe, Ipfi 
ḽiṅwe na ḽiṅwe ḽine ḽa bva mulomoni wa Mudzimu! Genesi, Ipfi 
ḽithihi! Nga hangeno, ḽo ri, “Ni songo ṱusa kana na engedza ipfi 
ḽithihi.” Ni a vhona, Ḽi tea u vha ḽeneḽo Ipfi ḽithihi. Ni a vhona?
170 Dzhielani nzhele, vhathu vho vhona tshiṅwe tshe tsha 
bvelela. Mushe o ambadzwa lupila sa…O vha e muporofita, 
huno zwino Mudzimu o no ḓi khwaṱhisedza Ipfi Ḽawe, a tsela 
henengei fhasi. Huno a vhona zwiga na maḓembe. Huno 
zwenezwo, zwo luga, havha vhathu vho ḓikhethekanya, 
tshivhidzo. Ni a vhona, tshivhidzo ḽi amba “vho vhidzelwaho 
nnḓa.” Ni a vhona? Nga murahu ha musi vho no vhidzelwa 
nnḓa ha shango nahone vho no vha vhathu, ni a vhona, 
zwenezwo Mudzimu a Ḓiḓivhadza uri O vha e iyo Khavhu ya 
Mulilo. O sumbedza mulaedza wa Mushe. Ni a vhona? O vha 
e Khavhu ya Mulilo. Vha nga ḓi vha vho dzhia tshifanyiso 
Tshayo, ndi a humbulela, arali vho vha vha tshi ḓo vha vhe 
na dzifodo, ngauri hoṱhe ho vha hu Muliloni. Fhedzi izwo 
vho—vho zwi sumbedza, Mudzimu a tshi khou sumbedza uri 
Mulaedza wo vha wo luga. Mulaedza wo vha u tsini, tshiṅwe 
na tshiṅwe tsho vha tsho ralo, vho vha vha tshi khou yo 
pfuluswa nga itsho tshifhinga. A ambadza muporofita Wawe 
lupila kha havha vhathu vha mupfuluwo.
171 Vhathu, vha elekanya, uri vho vhona tshiṅwe tsho 
bvelelaho khae. Zwino o vha o no fhambana na vhaṅwe 
Vhaisraele. O vha o fhambana, mulaedza wawe wo vha 
wo fhambana, o vha o fhambana na vhotshifhe, o vha o 
fhambana na tshiṅwe na tshiṅwe. Ni a vhona, o vha e muthu 
o fhambanaho. Vhathu vho zwi vhona uri ho itea tshiṅwe 
tshithu. Mudzimu o Ḓiambadza lupila kha muporofita Wawe, 
uri a ambe Maipfi Awe khavho. Izwo ndi zwe A ita. Mushe o 
vha e iḽo Ipfi ḽi tshilaho kha vhathu, o ambadzwa lupila nga 
Khavhu ya Mulilo, a tshi khou amba zwe zwa vha zwi tshi 
khou yo ambadzwa lupila ngavhuya murahu ha mikumba ya 
thutha. Ni a vhona? 
172 Ipfi ḽo ḓo tea u bva kha Mushe, u thoma. Ni a vhona? 
Mushe o vha e na Ipfi. O vha o ṅwalwa nga Mudzimu, a hu na 
we a kona u A ṱalutshedza, Mushe o ḓo tea u A ṱalutshedza, u 
thoma. Ndi ngazwo o ambadza khofheni hawe lupila, nge a…
Naa ni a Ḽi vhona? [Tshivhidzo tshi ri, “Amene.”—Mudz.] Ni a 
vhona?

 Ḽi hafha. [Mukomana Branham u doba Bivhili 
yawe—Mudz.] Ro vha ri tshi nga I doba, ra I hwala, 

na tshiṅwe na tshiṅwe-vho henefho, fhedzi I tea u 
dzumbululwa. Uri a kone u dzumbulula, Mushe o ḓo tea u 
vha Mudzimu kha vhathu.
 Inwi ni ri, “Izwo ndi vhuṱafuṱafu.”
173 Mulandu, O vhudza, nahone o vhudza Mushe, Ene 
muṋe, “U ḓo vha Mudzimu, huno Aroni u ḓo vha muporofita 
wau!…?…” Ni a vhona? Ngauralo Ngoyo u a ḓa, ni a vhona, 
O ḓo tea u Ḓiambadza lupila, ngauri tshifhinga tshoṱhe 
Mudzimu u murahu ha lupila. Yawee, nṋenṋe! Naa ni a Ḽi 
vhona? [Tshivhidzo tshi ri, “Amene.”—Mudz.] Mudzimu o 
dzumbama kha vhathu.
174 Ho pfi, “Khotsi, ndi a U livhuwa, Wo Ḽi dzumbela vhaṱali 
na vho thanyaho, huno wa Ḽi dzumbululela vhushie, kha avho 
vha ṱoḓaho u guda.” Ni a vhona?
175 Mudzimu o dzumbama murahu ha lupila. Mushe o ambara 
lupila kha tshifhaṱuwo tshawe. Tshifhingani itsho Mushe o vha 
e Ipfi ḽi tshilaho ḽo ambaraho lupila. Vhathu vho vhona iyo 
Khavhu ya Mulilo, ha pfi, “Zwino ro fushea.” Ni a vhona? 
“Litshani Mushe a ambe.” Ni a vhona? “Ni songo tendela 
Mudzimu u amba, uri ri sa ḓo fa.” Mushe a dzhena henefho 
ngomu ha iyo Khavhu ya Mulilo. Ni a vhona?
176 Huno zwino ho pfi, O ri, “Zwino Ndi—Ndi nga si tsha amba 
navho ngaurali. Ndi ḓo vha ṋea muporofita.” Ni a vhona? Huno 
iyo ndi nḓila ye A zwi ita tshifhinga tshoṱhe. Ni a vhona? Ha 
pfi, “Zwino vha litsheni vha gonye.” Fhedzi uyu muporofita 
u tea u vha na heḽi Ipfi. Arali o ambara lupila lwa maitele, 
na kathihi Mudzimu ho ngo mu ruma. Arali o ambadzwa 
lupila lwa Ipfi, Mudzimu u ḓo Ḽi khwaṱhisedza. Mudzimu u 
ṱalutshedza Ipfi Ḽawe Ene muṋe. Mushe o A amba; Mudzimu a 
A ṱalutshedza. Amene.
177 Mushe o ri, “Murena o amba ngauralo!” Huno Murena o ita 
zwe A tou amba. Izwo zwo Ḽi ita ḽo lulamaho. 
178 Zwino A ri, “Zwino, Mushe, u a pfesesa. Vhathu zwino vha 
a pfesesa. U a vhona, Ndo u sumbedza, Ndo u khwaṱhisedza.” 
Mudzimu o Ḓiambadza lupila kha hoyu muporofita, u amba 
Ipfi Ḽawe kha vhathu. Khavho Mushe o vha e Mudzimu a 
tshilaho, Ipfi ḽa Mudzimu ḽi tshilaho ḽi no khou vhonadzwa. Ndi 
ngazwo tshifhaṱuwo tshawe tsho ambadzwa lupila. Ni a vhona?
179 Huno ni a ḓivha uri tshenetsho tshithu tshithihi kha 
Mukriste wa vhukumakuma tsho ambara lupila ṋamusi, 
kha vhadzia-u-sa-tenda? Vha vhona avho vhasadzi vhe na 
mavhudzi malapfu na zwithu, vha ri ndi…“Vhonani itsho 
tshitaila tsha kale.” Vhasadzi vha songa mavhudzi avho 
muṱanani, ha pfi, “Ni na thaela ḽo xaho, thaela ḽa tshipere 
henengei.” Ni a vhona, Ḽoṱhe ḽo ambara lupila. Vho pofula. 
“Oo,” vha ri, “Ndi na Ph.D, L…” A thi londi zwine na vha 

nazwo, ni kha ḓi vha a sa ḓivhi Ipfi. Ndi zwone kokotolo. “Oo, 
itsho, itsho tshi tou vha tshiṅwe tshiṱuku. Ndi…” Dzhiani 
dzingudo ṱhukhu u thoma.
180 Zwi hani nga ha vhathu vhane vha ri vho ambara lupila 
Vhuhoneni ha Mudzimu, huno vha rera maṅwe maitele a 
tshivhidzo? Oo, khathutshelo, vhuḓi! Vha no engedza nahone 
vha fhungudza, na tshiṅwe na tshiṅwe-vho, nga u ṱhavhela 
ṱhoho dzavho na mihumbulo yavho, huno hu si Ipfi ḽa 
Mudzimu, ni a vhona, ndi lupila lwa lushaka-ḓe? Uvho vhu na 
lupila lwa vhurereli. Mudzimu o no kherula ulwo lupila lwa 
vulea nga nḓila yo aṱamaho!
181 Vha ri, “A hu na tshithu tsho raloho tshi no nga 
vhaporofita. A hu na tshithu tsho raloho, maḓuvhani aya a 
u fhedzisela, tshi no nga vhaapostola na vhaporofita. A hu 
na tshithu tsho raloho tshi no nga phodzo ya Muya. A hu na 
tshithu tsho raloho tshi no nga vhavhoni, a hu tshe na. A hu na 
tshithu tsho raloho tshi no nga Marko 16 i tshi khunyeledzwa. 
Tshikhathi tsha vhuapostola tsho no fhela.” Vho I ambadza 
lupila kha vhathu. Fhedzi Mudzimu o bvela henefho nnḓa e 
na Muya Wawe Mukhethwa wa Mulilo, huno a kherula itsho 
tshithu u bva nṱha u ya fha-…[Tshikhala kha theiphi—Mudz.] 
Mudzimu o kherula lupila.
182 Mushe o vha e lupila, Ipfi ḽa Mudzimu ḽi tshilaho ḽo ambara 
lupila murahu ha ṋama ya muthu. Khavhu ya Mulilo yo vha i 
kha Mushe, a hu na zwiṅwe, i tshi khou amba zwe zwa vha zwi 
tshi khou yo ambadzwa lupila murahu ha mikumba ngavhuya, 
ni a vhona.
183 Zwino, iḽo, Ipfi, Ipfi ḽo bveledzwa, zwenezwo Ḽa mbo 
ṅwalwa, zwenezwo Ḽa vhewa murahu nahone ḽi tshee ḽo 
ambadzwa lupila, ngauri tshifhinga tshoṱhe Mudzimu o vha e 
kha iḽo Ipfi. Amene! U Ipfi, tshifhinga tshoṱhe. O vha e kha iḽo 
Ipfi. Ndi ngazwo iḽo Ipfi ḽo ḓo tea u ambadzwa lupila.
184 Oo, mukomana, khaladzi, ni khou Ḽi gavha? [Tshivhidzo tshi 
ri, “Amene.”—Mudz.] Vhonani! Naa a ni vhoni? Ḽo ambadzwa 
lupila kha izwi zwikhathi, u ya nga zwe Mudzimu a amba, huno 
Ḽi ḓo vulwa maḓuvhani a u fhedzisela, ayo Mapfundo a Sumbe 
a ḓo pfuṋululwa, huno Tshithu tshoṱhe tshi ḓo vhonwa nga 
vhathu, zwe zwa itea tshifhinga tshoṱhe. Awara ya Mulaedza 
wa muruṅwa wa vhusumbe, zwiphiri zwoṱhe zwa Mudzimu 
zwi ḓo ḓivhadzwa kha uyo Eḽiya, ino awara ya u fhedzisela; 
uri Kristo o bviselwa hani nnḓa ha tshivhidzo Tshawe, Murwa 
wa Mudzimu; uri U khou dzumbululwa hani sa Murwa-muthu 
hafhu; uri Tshivhidzo tshi ḓo tea u dzudzanywa hani, na tshiṅwe 
na tshiṅwe tsha ḓuvha ḽa u fhedzisela, hu si na ndaela, hu si na 
dinomineisheni, vhukumakuma hu tshi tou vha Ipfi ḽi no khou 
tshila kha muthu. “Ndi ḓo dzhia muṅwe, huno nda sia muṅwe. 
Ndi ḓo dzhia hoyu, huno nda sia uyo muṅwe.” Ni a vhona? 

Hu tou vha…A hu na nnzi, a hu na dinomineisheni, a hu na 
mivhofho kana tshithu; ndi mbilu i re na Mudzimu, nahone Ene 
e eṱhe. Ni a vhona?
185 Dzhielani nzhele, o ambara lupila ṋamani ya muthu. 
Mushe e na iḽo Ipfi, a tshi khou amba tshe ngavhuya tsha vha 
tshi tshi khou yo vhewa murahu ha mukumba wa thutha. 
Ngauralo itsho…Kristo na ene ndi Mushe washu. Kristo ndi 
Mushe washu. O vha e Mudzimu o ambaraho lupila ṋamani 
ya muthu, o ambara lupila kha vhumuthu, ṋamani. Izwo ndi 
zwone. Huno Ene ha shanduki mulovha, ṋamusi, na lini na lini. 
O vha o ambadzwa lupila nga mikumba ya thutha. O vha o 
ambadzwa lupila. Huno nga tshino tshifhinga O vha o ambara 
lupila kha muthu. Ni a vhona? Zwino dzhielani nzhele, “a sa 
shanduki mulovha, ṋamusi, na lini na lini,” o fulufhedzisa 
Ipfi Ḽawe kha tshino tshikhathi. U kha ḓi vha Kristo, Ipfi ḽo 
fulufhedziswaho kha tshino tshikhathi, ḽo ambaraho lupila 
ṋamani ya muthu. Ipfi ndi Mudzimu.
186 Nḓodzo ndi muthu. Ipfi Kristo ḽi amba muḓodzwa, ni a 
vhona, “muḓodzwa.” Zwenezwo, Mushe o vha e Kristo 
maḓuvhani awe, o vha e muḓodzwa. Yeremia o vha e Kristo 
maḓuvhani awe, e na tshipiḓa tsha Ipfi ḽa iḽo ḓuvha.
187 Fhedzi musi Yesu o no ḓa, O ḓa sa Murengululi O 
Ḓoliswaho; huno uyo o vha e Mushe vhuvhili hazwo na zwoṱhe 
zwe zwa vha zwi kha Mushe, na Ipfi ḽoṱhe, na u vha Mudzimu 
hoṱhe lwa tshivhili ho vha hu Khae. Ndi ngazwo lupila lwoṱhe 
lwa thembele lwo kheruwa, huno tshidzulo tsha khathutshelo 
tsha vhonala lwo fhelelaho, O vha e O ḓoliswaho.
188 Dzhielani nzhele zwino, lupila ṋamani ya muthu, Ipfi 
ḽo fulufhedziswaho kha tshino tshikhathi na ḽone ḽi fanela u 
ambadzwa lupila. Dzhielani nzhele. Miraḓo ya tshivhidzo i no 
funa tshivhi na vhaitazwivhi vha nga si kone u Ḽi vhona nga 
nṱhani ha lupila lwa muthu.
189 Ndi ngazwo vha songo kona u Mu vhona. “Mulandu, 
Ndi muthu. Naa O ḓa a tshi bvafhi? Naa U na garaṱa-ḓe ya 
vhuṱama? Naa Ndi wa tshivhidzo-ḓe?” Ndi ṱoḓou amba nga 
hazwo madekwana a ṋamusi, “Naa Ndi wa tshivhidzo-ḓe?” 
Ni a vhona? Huno ngauralo, ni a vhona, zwino, “Naa Ndi 
wa tshivhidzo-ḓe, tshigwada tshifhio—tshifhio? Naa O vha 
e na tshikolo-ḓe? Naa O wana pfunzo Yawe ngafhi? Ndi 
zwone, hoyu Munna o bebwa, u ya nga maitele, kana u ya 
nga nga—nganea ya sialala Yawe u mona hafha, hoyu Munna 
o bebwa nga vhabebi vha si mbinganoni khethwa. Mulandu, 
Ene, ngangoho, Ndi wa Diabolo. Ni a vhona, Ndi wa—Ndi wa 
Diabolo. O bebwa nga vhabebi vha si mbinganoni khethwa, 
huno Yosefa o sokou mu mala u itela uri a songo kanḓwa nga 
matombo, ngauri a vha e phombwe. Huno uyo Munna u a ḓa 
huno a vhudza riṋe vhotshifhe zwine ra tea u ita?”

190 Huno afho ho vha hu na Mudzimu o imaho henefho, a tshi 
khou dzumbulula iḽo Ipfi, a tshi khou lila, “Mudzimu Wanga, 
ndi ngani Wo Nṱutshela?” Nyimbo dzenedzo dze vha vha 
vha tshi dzi imba thembeleni, dze Dafita a vha sikela dzone 
miṅwaha yo fhiraho, dzi re na vhushaka na Kristo. “Marambo 
Anga oṱhe a a Nṱalela. Vho rumbula zwanḓa Zwanga na 
milenzhe Yanga.” Huno afho vho vha vho ima henefho, vha 
tshi khou dzi imba, huno onoyo Muthu o vha a tshi khou fa 
tshifhambanoni. Huno musi vho no fhedza nahone dzo…
191 Musi O no fa, Mudzimu wa Ṱaḓulu o tsa, vhunga zwe 
A ita kha Thavha ya Sinai, nga Mulilo Mukhethwa, huno a 
fhisa ulwo lupila lwa thembele u bva nṱha u ya fhasi, a lu 
kherukanya. Huno vho vha vha tshi ḓo itani? Sedzani henefho 
nga fasiṱere ḽa thembele, Khaḽivari, huno henefho Mudzimu o 
vhonala e khagala tshoṱhe, Tshiṱhavhelo.
192 Fhedzi a vha athu Tshi vhona, ṋamusi. Mudzimu nga ḽino 
ḓuvha ḽa u fhedzisela o kherukanyela ayo maitele kule, huno 
a ḓisa Ipfi ḽa tshino tshikhathi khagala tshoṱhe, huno nangwe 
zwo ralo a vha Ḽi ḓivhi. Vha tou sa Ḽi ḓivha. Ndi—ndi ḽi sa 
konḓiho nga maanḓa. Ni a vhona, ḽi tou vha ḽi sa konḓiho nga 
maanḓa. Ḽi kule nga maanḓa na zwithu zwa shango.
193 Ḽiṅwe ḓuvha ndo rera kha iṅwe khuvhangano, nga ha, “U vha 
nati.” Nga ḽiṅwe ḽa haya maḓuvha ndi ṱoḓou amba nga hazwo, “U 
vha nati.” Roṱhe ri nati dza muṅwe muthu, ngauralo—ngauralo 
ndi ḓo vha iṅwe ya Kristo. Paulo o amba uri o “dzhiwa sa tsilu.” 
Ngoho, ni tea u ralo. Ni a vhona, zwi dzhia nati u farekanya 
zwithu fhethu huthihi. Ni a vhona? Izwo ndi zwone.
194 Ngauralo dzhielani nzhele lupila, ṋama ya muthu. Hai, 
zwino, vhathu vha no funa tshivhi izwo a vho ngo kona u zwi 
vhona. Avho vhathu vha vhurereli vha maitele, izwo a vho ngo 
kona u zwi vhona, ngauri O vha e muthu. Mulandu? Iyo ṋama 
ya muthu yo dzumba Mudzimu.
195 Zwino, arali O vha e Khavhu ya Mulilo khulwane yo tsaho, 
ni a vhona, Khavhu ya Mulilo khulwane yo tsa huno ya vha 
sumbedza izwo zwe A vha e zwone, uri O vha a iyi Khavhu 
ya Mulilo khulwane, vho vha vha tshi nga ḓi zwi tenda; arali 
Yehova o vha a tshi ḓo vha o mona-mona.
 Fhedzi ni a vhona zwe A ita, uri A kone u fhira vhoṱhe vho 
thanyaho, vhathu vho ṱalifhaho, O tou Ḓidzumbulula vhunga 
zwe A fulufhedzisa Mushe, ni a vhona, “Ndi ḓo amba navho 
nga Muporofita.” Huno O vha e Murwa-muthu, Muporofita. 
Huno vhaṅwe vhavho vho Mu limuwa, vhane vha ṱoḓou swika 
tshithihi tsha phesenthe dza ḓana ḽithihi shangoni, vho Mu 
tenda; vhaṅwe vhoṱhe a vho ngo ralo. Fhedzi, O vha e ene, nga 
u tou ralo.
196 Fhedzi henefho Mudzimu wa Maanḓa o vha o ima a tshi 
khou vhonala tshoṱhe, Tshidzulo tsha Khathutshelo! O fa musi 

vhana Vhawe Ene muṋe vha tshi ri…Vhana Vhawe Ene muṋe 
henefho, vha tshi ri, “A ri Mu ṱoḓi! Kha A ye kule!” Vha Mu 
pfela mare.
197 Tshifanyiso, tshifhingani itsho, zwiḽa Dafita a tshi khou 
ṱuwa thembeleni, khosi yo landulwaho. A tsa nga tshiṱaraṱa, 
huno mualuwa muṱuku, wa muholefhali a ḓa a tshi khou 
kokovha, na kathihi ho ngo mu takalela, o mu vhidza 
“muhoi mulala” kana tshiṅwe tshithu, a mu pfela mare kha 
tshifhaṱuwo. Huno uyo mulindi a ṱomola banga, a ri, “Ndi ḓo 
litsha ṱhoho ya iyo mmbwa i tshi dzula i khae; huno a pfela 
mare kha khosi yanga?” 
198 Dafita a ri, “Mu litsheni, Mudzimu o mu vhudza 
zwenezwo.” Huno hu na khonadzeo ya uri Dafita ho ngo ḓivha 
zwe a amba. O gonya thavha, a tshi khou sedza murahu, a tshi 
khou lila.
199 Miṅwaha ya maḓana maṱanu na mararu u bva afho, Murwa 
wa Dafita o vha a tshi khou gonya yeneyo thavha, a tshi khou 
sedza, a tshi khou lilela Yerusalema, Khosi yo landulwaho. 
Huno vho pfela tshifhaṱuwo Tshawe mare.
200 Naa a ni vhoni? Ndi zwenezwo zwithihi. Ni a vhona iḽo 
Ipfi ḽi tshi tsela fhasi, ḽi tshi kha ḓi bvela phanḓa ṋamusi? 
Tshifhinga tshoṱhe ḽi landulwa nga vhanzhi, ni a vhona, huno 
ḽa tendwa nga vha si gathi.
201 Zwino, ni a vhona, a vho ngo kona u Ḽi tenda. Avho 
Vhagerika, a vho ngo kona u Mu vhona, O vha e thembeleni 
Yawe ya vhumuthu. “Mulandu,” vha ri, “dzina ḽa uyu munna 
ndi Yesu; U bva Nazaretha.”
202 Zwino, vho vha vhe na dzina ḽithihi fhedzi maḓuvhani ayo. 
Vhunga, “John, Jim,” vha ri, “John u bva Jeffersonville, Jim u 
bva New Albany,” kana tshiṅwe tshi no nga itsho, ni a vhona.
203 O ri, “Uyu ndi Yesu a bvaho Nazaretha. Zwi tendwa hoṱhe 
zwauri mme Awe vho khakhiswa nga swole.” Ni a vhona? 
Huno zwenezwo izwo ndi zwone kokotolo zwe vha tenda. 
Ngoho! Huno ha pfi vho amba, zwino, “Huno uyu ndi Yesu wa 
Nazaretha.” Ni a vhona? “Ndi nnyi Uyo?” Ni a vhona, Iḽo a vho 
ngo kona u ḽi pfesesa.
204 Fhedzi, mulandu, iḽi Ipfi ḽa iḽo ḓuvha, musi A tshi khou 
rera, o ri, “Fhenḓani Maṅwalo. Ngomu Hao ni elekanya uri ni 
na Vhutshilo Vhu Sa Fheli, huno A ṱanziela uri ndi Nṋe Nnyi. 
Arali Nṋe ni sa ntendi; Nṋe nkhangweni, sa lupila, tendani Ipfi 
ḽi no khou ḓa. Vhavhili ndi ṱhanzi,” A ri, “Ndi a amba huno 
Khotsi u a Nnyambela.” Amene. Izwo ndi zwone.
205 Ndi amba nga ha Ipfi ḽa ḽino ḓuvha, huno Khotsi u a Ḽi 
khwaṱhisedza. Zwino naa izwo ndi vhuṱanzi kha vhoinwi? 
[Tshivhidzo tshi ri, “Amene.”—Mudz.] Ndi hone, ni a vhona. 
Iyo ndi nḓila ine zwa ḓo khunyelela.

206 Dzhielani nzhele kha Vhakorinta Ya Vhuvhili zwino, 
yone…kha Vhakorinta Ya Vhuvhili, ndima ya 3, ndimana 
ya 6, thembele ya kale yo vha nnḓu ya Mudzimu murahu ha 
mikumba ya kale, i bvaho kha Vhayuda. Musi lupila lwa kale 
lwo no kherulwa, Vhayuda vho vha vha tshi kha ḓi…vho 
pofula siani ḽa uri O vha e Nnyi, na uri U tshee Nnyi. Huno 
zwenezwo Pentekoste yo dzumbulula We a vha e Mudzimu wa 
ngoho nahone a tshilaho, musi ulwo lupila lu tshi kherulwa 
lwa bva zwipiḓa zwivhili, na Mudzimu, u bva nṱha. Ndi ngani 
ulwo lupila lwo ita izwo? Ndi ngani lwo zwi ita?
207 Ndi ngani ho ḓa Mulaedza wo raloho ṋamusi u ita zwe A 
ita? Ndi ngani Wo ḓa? Mulandu?
208 Ho vha hu na muṅwe we a vha a tshi khou yo mpfounela, 
ḽiṅwe ḓuvha hafha a si kale-kale, o vha a tshi ṱoḓou hanedzana 
na nṋe nga ha tshi—tshikhathi tsha tshivhidzo, uri, “Mudzimu 
o vha e kha tshivhidzo Tshawe tshikhethwa,” na zwithu zwi 
no nga zwenezwo. Huno nda wanulula uri ho vha hu muṅwe 
mureri wa musadzi, huno nda sokou hangwa nga hazwo. Ni 
a vhona, arali ho vha hu muṅwe munna izwo zwo vha zwi 
tshi ḓo luga, zwo vha zwi tshi ḓo vha zwo fhambana. Fhedzi, 
ngauralo, fhedzi zwi farisani u ya thwii ngomu ha ḽiṅwe shango 
henengei, ngeno ndi tshi tea u sia muṱangano hafha u zwi ita, 
ni a vhona? Ngauralo ndi tou vha litsha. Bofu ḽi ranga ḽiṅwe 
phanḓa, vhoṱhe vha—vha wela museleni.
209 Ngauralo, ngauralo zwino kha tshino tshikhathi, 
musi lupila lwa kale lwa dinomineisheni na maitele lwo no 
kherulwa, kha Ipfi ḽa Mudzimu, uri Ḽi kone u vhonadzwa! Ni 
a vhona zwine nda khou amba? Maitele a ri, “Zwoṱhe izwo 
zwithu zwo fhira.” Litshani Iḽo ḽi nwelele zwiṱukunyana. 
“Zwithu zwo fhira.” Fhedzi, nga ḽino ḓuvha ḽa u fhedzisela, 
ulwo lupila lwa maitele lwo kherukanywa, huno hafha ho ima 
Khavhu ya Mulilo. Ni a vhona? U hafha, u khou vhonadza Ipfi 
ḽa ḽino ḓuvha. Lupila lwo kherulwa.

 Zwino, shango, na zwino a ḽi Ḽi tendi. A hu londwi uri 
mini, a vha Ḽi vhoni. A vha Ḽi vhoni. A Ḽo ngo rumelwa 
khavho.
210 Elelwani, Murwa wa Mudzimu ho ngo dzumbulelwa 
Sodoma; ho vha hu na vhaḓinḓa vhavhili. Izwo ndi zwone.
211 Fhedzi, uyu, Mudzimu Ene muṋe e ṋamani ya muthu o 
dzumbulelwa Abrahamu, Munangiwa. Huno sedzani zwe A ita 
u Ḓidzumbulula. Huno zwino Abrahamu o ḓivha, musi O ḓivha 
zwe zwa vha zwi kha muhumbulo wa Sarah e murahu Hawe, a 
ri, o Mu vhidza, “Elohim! Mulanda Wau…”
212 Dzhielani nzhele zwino, uri zwi kone u vhonadzwa. Ipfi ḽo 
vha na lupila Khaḽo kha iyi miṅwaha yoṱhe, kha vhathu, “Zwi 
nga si kone u itwa.”

213 Ni a elelwa thero ye nda i rera nga matsheloni e nda 
ṱuwa hafha lwa u thoma, nga ha Goliada na Dafita? Nda 
ri, “Vhonani muitakhaedu ngei nnḓa, a tshi ri ‘maḓuvha a 
maḓembe o fhira.’”
 Sedzani idzo theiphi dzi tshi khou tsa, sedzani iṅwe na iṅwe, 
nga nḓila ye Ḽa ḓa ḽi khagala nahone khagala lwo engedzeaho; 
arali ni na nḓevhe dza u pfa, ni a vhona, maṱo a u vhona.
 Mini? Nda ri, “Henefho ho ima iḽo shango ḽihulwane ḽa 
vhuhuweleli henefho nnḓa, ḽine ḽa vha kha tshino tshikhathi 
tsha saintsi, lune zwi nga si kone u itwa.” Fhedzi nda ri, 
“Mudzimu…” Kha itsho Tshedza, Tshi sa athu vhuya tsha 
dzhiwa, nga nnḓa ha luthihi; na kathihi tsho vha tshi sa 
athu dzhiwa nga itsho tshifhinga. Ho vha hu henengei fhasi 
mulamboni; na kathihi a vho ngo dzhia tshifanyiso Tshatsho. 
Ni a vhona? Nda ri, “O mmbudza zwauri zwi ḓo itwa; U ḓo ita 
mbidzo huno i ḓo kwama tshakha.”
214 Huno na kha Dokotela Davis, ha pfi, “Iwe, u na pfunzo ya 
tshikolo ya phenḓaluambo, wo phasela kha gireidi ya vhusumbe, 
u ḓo vha u tshi khou rabelela mahosi na dzikhosi khulu, huno u 
ḓo thoma mvuseledzo ine ya ḓo kwama tshakha?”
 Nda ri, “Izwo ndi zwe A amba.”
215 Huno zwo itwa. Ni a vhona? Ni a vhona, zwo itwa. Tshithu 
tshi re hone, ndi uri, Ha ṱoḓi ṱhalutshedzo. O no zwi ita. Ni a 
vhona, O no ḓi zwi ita, izwo zwi a ḓiṱalutshedza, ni a vhona, a 
tshi khou vhidza Vhanangiwa Vhawe, ni a vhona, vha bvaho 
kha—vha bvaho kha matshimbilele oṱhe a vhutshilo. Zwino zwi 
a vhonadzwa.
216 Ndo amba uri Dafita o ima henefho nnḓa, muthu muṱuku, 
muṱukuṱuku, musekene e na muṱana wo khotheaho tshoṱhe nga 
ngomu, gatho ḽi tshanḓani tshawe. Huno, mulandu, Saulo a mu 
sedza, ṱhoho ya nyanḓano ya vhashumeli, ha pfi, “Mulandu, 
iwe, a wo ngo vhuya wa pfumbudzwa!” A ri, “Litsha ndi vhone 
arali ndi tshi nga u ṋea Ph.D. kana tshiṅwe.” A ambara aya 
mafumo, a…A wanulula uri ha eḓani munna wa Mudzimu.
217 Ha pfi, “Bvisani itsho tshithu kha nṋe.” Ha pfi, “A thi 
ḓivhi tshithu nga hatsho.” Ha pfi, “Litshani ndi ṱuwe nga nḓila 
ine nda i ḓivha, ye nda lwa na ndau ngayo, ye nda lwa na 
tshivhingwi ngayo.” O vha e lushaka lwa munna a no dzula 
ḓakani. O ri, “Litshani ndi ṱuwe nga nḓila iyi.”
218 Huno uyu Goliada mulala a ri, “Naa ni rumela mmbwa 
nnḓa u lwa na nṋe?” Ha pfi, “Ndi ḓo u doba nga ṱhodzi ya 
pfumo ḽanga huno nda nembeledza mutumbu wau hangei nṱha 
nda litsha zwiṋoni zwa u ḽa.”
219 Dafita a ri, “U ṱangana na nṋe sa Mufilista, na mafumo 
na pfumo, huno nṋe ndi ḓo ṱangana na iwe nga Dzina ḽa 
Murena Mudzimu wa Israele.” Sedzani muporofita, Dafita, o 

ri, “Ṋamusi ndi ḓo tumula ṱhoho yau kha shaḓa ḽau.” Amene! 
Yawee, nṋenṋe! O ḓivha tshe a vha e natsho, we a vha o mu 
tenda, nahone a fulufhela tshoṱhe uri U a kona u vhulunga 
izwo zwe a vha o zwi kumedzela Khae. Ni a vhona? Ngauralo 
zwo itea naho zwo ralo.
220 Ḽiambele ḽa kale, “Maḓuvha a maḓembe o fhira,” mbondo 
dzi wiselwa fhasi! Yehova u kha ḓi vha o ima hune a vhonala 
tshoṱhe, a tshi khou vhonadza Ipfi Ḽawe, O bvulwaho lupila. 
Izwo ndi zwone. Dzhielani nzhele. 
221 Tshivhidzo tsha Vhannḓa na tshone tsho pofudzwa 
lupilani, nga murahu ha musi lwo no kherulwa huno lwa 
sumbedza Mudzimu, lupila lwa vhuhuweleli. Hani? Nga 
u ambadza Ipfi lupila kha muthu hafhu. Izwo ndi zwone 
kokotolo zwe Israele a kundelwa u zwi vhona. Arali ho vha hu 
muṅwe Muruṅwa kana tshiṅwe tshithu, Israele o vha a tshi ḓo 
vha o Ḽi tenda. Fhedzi nga u a zwo ngo konadzea uri hu vhe 
Muruṅwa, ho ḓo tea u vha muthu. Amene!

 Mudzimu a nga si vunḓe Ipfi Ḽawe. Maḓuvhani a u 
fhedzisela zwi tea u vha zwenezwo zwithihi hafhu. Ni a vhona? 
Ndi mini tsho pofudzaho Israele? Uyo Muthu. “U Muthu a no 
khou Ḓiita Mudzimu.” Izwo ndi zwe vha Mu vhulahela zwone, 
huno, ṋamusi, ngauri Mulaedza u ḓa nga muthu huno hu si nga 
Vharuṅwa. Ni a vhona? Mudzimu a nga si shandukise nḓila 
Yawe, a shandukisa Ipfi Ḽawe. O amba zwauri Ha shanduki. 
Ni a vhona? Dzhielani nzhele, o fulufhedzisa! Huno Vhannḓa 
vho sokou pofula ṋamusi sa zwe Israele a vha e zwone, nga 
ṅwambo (mini?) wa lupila. Mudzimu o ambara lupila ngomu ha 
muthu, o pofudza Israele.

 Dzhielani nzhele, o vhuya a pofudza muthihi. Muthihi, Ḽi 
ḓo mu pofudza; muṅwe, Ḽi ḓo dzumbulula Ngoho. Ḽi ḓo vala 
maṱo a muṅwe, huno ḽa vula maṱo a muṅwe. 
222 Vhonani, Yesu o ima nahone a ri, “Ndi zwone, dzina ḽau 
ndi—ndi—ndi Simoni, huno dzina ḽa khotsi au ḽo vha ḽi Yona.”

 A ri, “Murena Mudzimu!” Ni a vhona? Filipo…

 A ri, “Wo ḓivha lini?”

 A ri, “Vhonani Muisraele, ane khae ha si vhe na vhufhura!”

 Huno a ri, “Rabi, Wo nnḓivha lini?”
223 A ri, “Filipo a sa athu u u vhidza, musi wo vha u nga fhasi 
ha muri, Ndo u vhona.”
224 A ri, “Rabi, U Murwa wa Mudzimu. U Khosi ya Israele.”
225 Zwo ralo, henefho avho vho ima afho, ha pfi, “Ndi ene 
Belesebulu.” Ni a vhona? Naa Ḽo itani? Ḽo vula maṱo a 
muthihi, ḽa pofudza muṅwe. Naa vhotshifhe vho ri mini? 
“Mulandu, uyo Muthu ndi Belesebulu!”

226 Musadzi muṱuku o ri, “Ndi a ḓivha uri Mesia u khou ḓa, 
a no pfi O Ḓoliswaho. Ni a vhona, O Ḓoliswaho u ḓo ḓa. A ro 
ngo vha na vhaporofita…Ni fanela u vha muporofita. Fhedzi 
O Ḓoliswaho u ḓo ḓa. Ro Mu lindela. Haya ndi maḓuvha a 
u fhedzisela a Vhannḓa…kana a Vhayuda.” Ho pfi, “Iḽi ndi 
ḓuvha ḽa u fhedzisela.” Ni a vhona, Musamaria na Muyuda vho 
vha vho lindela Mesia. Ni a vhona? Ha pfi, “Itshi ndi tshifhinga 
tsha uri A bvelele. Ri a ḓivha, musi A tshi ḓa, U ḓo ita izwi 
zwithu. U ḓo ri vhudza izwi zwithu.”

 A ri, “Ndi Ene.”

 Maṱo awe a vulea; mapholisa, vhotshifhe vha pofudzwa.
227 Izwo ndi zwine Mafhungo-maḓifha a ita tshifhinga tshoṱhe. 
A vula maṱo a vhaṅwe, a dzumbulula Ngoho kha vhaṅwe, 
ngeno A tshi pofudza vhaṅwe; a na ṱhaluso mbili. Vhaṅwe vha 
nga dzhia uyo Murwa huno vha sedza ngomu Hawe, huno vha 
pofula; vhaṅwe vha nga A dzhia nahone vha bvela Nao nnḓa. 
Ndi yone phambano.
228 Vhunga zwo itwa kha tshikhathi tshiṅwe na tshiṅwe, 
Vhumudzimu ho ambara lupila ṋamani ya muthu. Dzhielani 
nzhele, Ho ralo. Vhaporofita vho vha vhe Vhumudzimu, ho 
ambaraho lupila. Vho vha vhe Ipfi ḽa Mudzimu (izwo ndi 
zwone?) ḽo ambaraho lupila ṋamani ya muthu. Ngauralo, na 
Mushe washu a vho ngo mu dzhiela nzhele, ni a vhona, Yesu.
229 Dzhielani nzhele uri tsho ambaraho lupila murahu ha 
mikumba ya kale ya thutha thembeleni ya kale, ho vha hu Ipfi, 
ho vha hu Ipfi ḽo vhonadzwaho kha maḓaba a matombo.
230 Zwino, ndi khou yo lingedza u ponyoka nga miniti dzi 
no ṱoḓou swika fumbili zwino, arali ndi tshi nga kona, nda 
tshi ita hafu u bva kha awara ya fuminthihi. Dzhielani 
nzhele, arali ni tshi dzhiela nzhele, ndo fhenḓa maṅwe 
masiaṱari hafha, ni a vhona, u thivhela u…u itela uri ndi 
sa u tumule…ndi tshi khou u lapfisesa. Ndi a ḓivha uri ni a 
fhisa, no neta.
231 Murahu ha thembele ya kale, lupilani, ho vha hu na mini 
murahu ha henefho? Naa Yehova o vha e mini? Naa afho 
murahu ho vha ho dzumbiwani? Naa lupila lwo vha lwo 
dzumbani? Oo, haḽeḽuya! Naa lupila lwo vha lwo dzumbani? 
Lwo vha lwo dzumba Ipfi. Lupila, mikumba ya kale ya thutha, 
yo dzumbiwa, yo dzumba Ipfi maṱoni avho, lwa mupo. Murahu 
ha henefho, hafhu, ho vha hu na tshinnkwa tsho kumedzwaho. 
Murahu ha henefho, hafhu, ho vha hu na Vhugala ha 
Shekinah. Fhedzi Ho vha ho dzumbiwa tshoṱhe khavho. Ho 
vha ho dzumbiwa tshoṱhe. Vhugala ha Mudzimu hoṱhe ho vha 
vhu henefho murahu ha uyo mukumba wa kale wa thutha, 
izwo ndi zwone, ho dzumbama tshoṱhe kha iṱo ḽa mupo.

232 Ndi ṋamusi, na hone-vho. Vhu vhidzwa “tshigwada tsha 
vhavhumbuluwi vhakhethwa, vha vhusweleli ho kalulaho,” 
fhedzi a vha ḓivhi tsho dzumbiwaho murahu ha henefho. Itsho 
ndi tshine vha sa tshi ḓivhe. Ni a vhona?
233 Zwenezwo musi Mudzimu, nga khathutshelo, o vha 
kherulela lupila uri vha vhone, vho vha vha tshi kha ḓi 
ṱhanngela maitele avho nga maanḓa vha…ho vha hu tshi kha 
ḓi vha ho dzumbama khavho, u swika kha ḽino ḓuvha.
234 Zwi a fana na zwino! Vhugala, Maanḓa a Muya 
Mukhethwa, Vhugala ha Shekinah vhune ha ḓa kha mutendi, 
zwino ndi khou amba mutendi vhukuma, ane a itisa uri 
mishumo ya Mudzimu na lutendo zwi dzhene khae, u tenda 
Ipfi ḽa Mudzimu, ḽo dzumbamaho tshoṱhe kha ayo maṱo. Vha ri, 
“Izwo zwithu zwo fhira.” Ni a vhona, vha kha ḓi tshila murahu 
ha lupila.
 Vhoinwi a ni tsha vha murahu ha lupila, Vhaṱuku, 
Mudzimu o swika he a vhonala tshoṱhe kha inwi.
235 Ḽiṅwe ḓuvha, Mukomana Fred Sothmann, Mukomana 
Tom Simpson…a thi ḓivhi arali o vhuya a ḓa hafha kana 
hai. Vha si gathi vhashu ro vha ri nṱha ngei kha tshivhidzo 
tsha Baphuthisi, huno mushumeli o amba tshiṅwe tshe tsha 
pfala tshi tshavhuḓi nga maanḓa. Riṋe roṱhe ra ri, “Amene!” 
Vhathu vhoṱhe tshivhidzoni vha tatamudza mitsinga yavho 
huno vha sedza murahu. Ni a vhona? Ni a vhona? Ra wana 
ḽitshakatshaka ḽi bvaho murahu ha Shekinah henefho, ni a 
ḓivha, huno ro vha ro takalela u ḽi wana. Ra ri, nga maṅwe 
maipfi, “Ri a U livhuwa, Murena!” Ni a vhona? Huno, musi 
vho no ita, avha vhathu vho vha vho ambara lupila lwe vha 
sokou zwi sea. A vho ngo zwi ḓivha zwe Ḽa vha ḽi malugana 
naḽo tshoṱhe. Ni a vhona? Vha kha ḓi vha vho ambara lupila. 
Ngauralo, hu na vhaṅwe nga ngomu na vhaṅwe nga nnḓa. 
Huno ngauralo…Fhedzi Mudzimu u vhonala tshoṱhe kha riṋe, 
o dzumbama. Zwi a fana na zwino!
236 Zwenezwo musi Mudzimu, nga khathutshelo Yawe, o 
kherula lupila, O bviselwa khagala tshoṱhe. Fhedzi, vho vha 
vha tshi kha ḓi ṱhanngela maitele avho nga maanḓa, O vha a 
tshee o dzumbama khavho.
 Zwi a fana na zwino! Uho Vhugala hoṱhe, ho dzumbiwa, ho 
dzumbelwa riṋe kha Kristo, Ipfi, A re Thembele yashu.
237 Oo, zwino, ndi khou yo tea u gwa nda tsa kha heḽi 
zwiṱukunyana. Mpfareleni nyanyuwo dzanga matsheloni ano, 
fhedzi, oo, ndo—ndo ṱoḓa u ṋekedza izwi tsha kale, ndi…zwi 
tou nkombetshedza ngomu hanga. Ni a vhona?
238 Dzhielani nzhele, Vhugala hoṱhe vhu re kha Mudzimu vhu 
kha Ipfi. Phaṱhutshedzo dzoṱhe dzi re kha Mudzimu dzi kha 
Ipfi. Ḽo dzumbiwa, kha mudzia-u-sa-tenda, nga maitele. Ni 



44 IPFI ḼO AMBIWAHO

a vhona zwine nda amba? Fhedzi Ḽoṱhe ḽi kha Kristo. Zwoṱhe 
zwe Mudzimu a vha e zwone, O shulula Ene muṋe, “kenos,” 
huno a dzhena kha Kristo; huno riṋe, kha Kristo, ri murahu 
ha lupila.
239 “Zwo luga, nṋe ndi kha Kristo,” inwi ni ralo. Huno 
zwenezwo na tenda uri hu na Midzimu miraru? Lovhedzani 
nga dzina ḽa “Khotsi, Murwa, na Muya Mukhethwa”? Tendani 
kha aya maitele oṱhe na zwithu zwine na tenda khazwo, zwa 
vhahulwane? Hai, ni kha ḓi vha murahu ha lupila. Ni a vhona? 
Dzhenani kha lupila. Ene, Kristo, ndi Ipfi.
240 “Hani? A thi tendi kha phodzo ya Muya. A thi tendi kha 
aya maḓembe na zwi no nga Izwo.”
241 Zwo tou ralo, ni a vhona, a—a niho ngomu, ngomu ha 
lupila. A ni ḓivhi tshithu nga Haḽo. Ni a vhona? Kristo ndi Ipfi! 
Huno musi ri kha Ipfi, ri kha Kristo. Huno ndi nga vha hani 
kha Kristo, ndi tshi khou landula Kristo? Ndi Ene we a ri, “Na 
ipfi na ḽithihi ḽi nga si engedzwe kana ḽa ṱuswa.” Ni nga ṱusa 
hani kana na engedza, zwenezwo? Ni a vhona, zwi ni sumbedza 
lupila lwe lwa ni fukedza. Ni a vhona?
242 Riṋe Khae! Zwenezwo riṋe, ri Khae, ri kha ḓi vha ro 
ambadzwa lupila kha vha vhurereli na dziphurofesa dza 
shango. Ni a vhona, Vhugala hashu vhune ra vha naho nahone 
ra ḓiphina ngaho, ri kha ḓi vha ro ambadzwa lupila kha avho 
vhabvannḓa. Vha elekanya uri ri a “penga, nati,” hafhu. Ni a 
vhona? Ni a vhona? Izwo ndi zwone. Fhedzi riṋe vhane ra vha 
ngomu hafha, kha Kristo, ro lovhedzelwaho Khae, (Vhakorinta 
Ya U Thoma 12), Khae, ri vha re na mukovhe kha uvhu 
Vhugala. Ni a vhona? Fhedzi hu si nga nnḓa; ni kha ḓi sedza 
ngomu, ni tshi Ḽi landula. Ni a vhona?
243 Ngauralo zwino ri rambelwa ngomu Hawe, u vha vha re 
na mukovhe wa zwoṱhe zwine A vha zwone. Ri khou rambelwa 
ngomu Hawe, ene o dzumbelwaho vhadzia-u-sa-tenda, nga 
lupila lwa ṋama ya muthu. Ni a vhona? Vha a ḓivha uho 
Vhugala, vha a vhala nga Hao, Vhu hafha ngomu ha Ipfi, 
“Vhugala ha Mudzimu” na zwithu zwi no nga izwo, khavho i 
tou vha ipfi. Kha riṋe, ndi u vhonadzwa! Ni a vhona? A ḽi tsha 
vha ipfi; ndi vhukuma! Amene!
244 Mudzimu o ri, “Nga hu vhe na tshedza,” iḽo ḽo vha ḽi ipfi. 
Fhedzi zwino hu na tshedza. A si ipfi; ndi tshedza. Ni a vhona 
zwine nda khou amba?
245 Zwino a ḽi tsha tou vha Ipfi ḽo ṅwalelwaho kha riṋe, 
ndi vhukuma. Ri Khae. Zwino ri a ḓiphina. Zwino ri a Mu 
sedza. Zwino ri a Mu vhona, Ipfi, a tshi khou Ḓivhonadza. Ḽo 
dzumbiwa, henefho nnḓa, ngauri (mulandu?) Ḽo ambara lupila 
ṋamani ya muthu. Ni a vhona? 

246 Oo, vha ri, “Itsho tshigwada tsha vhathu, vho ya tshikoloni 
ngafhi? Ndi ifhio—ndi ifhio pfunzo ine vha vha nayo? Ndi 
ngafhi, vho—vho bva vhe ngafhi? Vha—vha—vha vha tshigwada 
tshifhio?” Ni a vhona? Huh! Ni a vhona, a vha Ḽi pfesesi.
247 Munna o ri kha muṅwe munna, ḽiṅwe ḓuvha, o ri, “Ni tea u 
vha wa dinomineisheni uri ni vhe Mukriste.”
248 A ri, “Ndi Mukriste; a thi wa iṅwe yadzo.” Uh-huh. Ha 
pfi, “Mudzimu o bvisa iyi pfuko kha nṋe,” ha pfi, “zwino 
ni elekanyani nga ha izwo?” Ho vha hu dokotela. A ri, 
“Ntsumbedzeni dinomineisheni dzi no khou zwi ita.” Ni a 
vhona? Zwo luga. Ni a vhona? Ḽi kha ḓi vha ḽo ambadzwa 
lupila.
249 Ri ngomu ha Kristo. Zwino, sa zwe zwa vha zwi zwone nga 
itsho tshifhinga, vhatendi vhoṱhe vha ngoho vha a Mu vhona, 
Ipfi ḽa pfulufhedziso ḽa ḽino ḓuvha, ḽi vhonadzwa zwi khagala. 
Iḽo ndi ipfi ḽihulu arali ni tshi nga ḽi pfesesa. Ni a vhona? Ni a 
vhona? Vhatendi vhoṱhe vha ngoho, vha re kha Ipfi, vha vhona 
Mudzimu e khagala. Lupila lwo kherulwa, huno Mudzimu 
o ima khagala phanḓa haṋu, a tshi vhonadzwa. Ni a vhona? 
Mudzimu, u a vhonadzwa, e khagala.
250 Uri hu itwe izwi, lupila lwashu lwa kale lwa 
dinomineisheni lwa maitele lu fanela u kherulwa hafhu. Uri 
ni kone u vhona vhukuma zwine Ḽa vha zwone, ni tea u bva 
vhukati ha izwo zwithu. Ni a vhona? Ni nga si kone u zwi ita 
na kathihi; vha ḓo dzulela u kokodzela ulwo lupila phanḓa 
haṋu, tshifhinga tshoṱhe, “Oo, a hu na tshithu kha Iḽo.” Fhedzi 
hafha Ḽo ṅwaliwa, huno hafha Ḽi a vhonadzwa, ni a vhona. Ni 
a vhona?
251 Zwino, mini-ha arali muthu a tshi hana u vhona ḓuvha, 
a ri, “Oo, ngei, ndi a ḓivha uri Mudzimu o ri, ‘Nga hu vhe na 
tshedza,’ fhedzi a hu na tshithu tsho raloho. Ndi tsela fhasi 
basimenndeni. Ndi—ndi tou hana u tshi vhona”? Uyo munna u 
a penga. Hu na tsho khakheaho khae.
252 Hu na tsho khakheaho kha munna kana musadzi, ane a 
nga vhona pfulufhedziso ya Mudzimu huno, a I vhona i tshi 
vhonadzwa, huno zwenezwo a hana u I tenda nga nṱhani ha 
uri dinomineisheni i kokodzela lupila fhasi. Ni a vhona, yo 
ambadzwa lupila!
253 Uri hu itwe izwi, vhupila hashu ha dinomineisheni ha 
maitele vhu fanela u kwashiwa, nga Muya wa Mulilo wa 
Mudzimu na Banga, ḽine ḽa vha Ipfi Ḽawe. Tshifhinga tshoṱhe 
Ipfi Ḽawe ndi Banga Ḽawe. Ni a vhona? Huno O dzhia Banga 
Ḽawe nga iḽo ḓuvha, ḽo ḓala Mulilo, huno a kherula ulwo lupila 
u bva nṱha u ya fhasi. U ita zwenezwo zwithihi nga ḽeneḽo 
Banga ḽithihi ṋamusi! Hu si “ndaela yanga, bugu yanga ya 
dzindaela, katekisima yanga—yanga.” Fhedzi Banga ḽa 
Murena, ni a vhona, ḽi kherula lupila u tsa fhasi, huno ni vhona 

Mudzimu o ima e khagala tshoṱhe, a tshi vhonadzwa kha Ipfi 
Ḽawe. Ndi mbono-ḓe ya vhugala u i sedza! Ni a vhona? Zwo 
luga. Muya Mukhethwa wa Mudzimu na Mulilo, Banga Ḽawe, 
ḽi a lu kherula. Ipfi ḽi kherula lupila lwa dinomineisheni.
254 Zwo luga, arali no tou ri, “Ipfi,” huno Ipfi a ḽi shumi? Zwi 
ḓo farisani uri Banga ḽi vhe hafha, huno na ri, “A ḽi koni u 
kherula”? Na ri, “Uh,” huno ḽa si kherule?
255 Fhedzi musi ni tshi vhea iḽo Banga ḽa Mudzimu henefho 
nṱha huno na ḽi sedzesa ḽi tshi kherula, ḽo—ḽo farwa nga tshanḓa 
tsho odeiniwaho tsho rumelwaho u ita nga u ralo. Ni a vhona, 
ḽi a lu kherula lwa vulea, huno Ngoyo. Henefho zwi sumbedza 
Mudzimu e khagala tshoṱhe, Yehova muhulwane. Iḽo ndi Ipfi 
Ḽawe ḽo vhonadzwaho, tshipiḓa tsho fulufhedziselwaho ḓuvha. 
Naa ni a Ḽi pfesesa? Ni a vhona? Musi Banga, pfulufhedziso 
ya ṋamusi, nga ḽino ḓuvha, zwine ya tea u vha zwone, huno 
Mudzimu u dzhia Banga Ḽawe huno a kherukanya lupila lwa 
dinomineisheni u swika fhasi huno a lu kokodzela murahu, 
huno a Ḓivhonadza nahone a sumbedza uri U hone henefho, u 
kha ḓi vha yeneyo Khavhu ya Mulilo nthihi. Dzhielani nzhele, 
iḽo ndi Ipfi ḽo vhonadzwaho ḽa pfulufhedziso dza ṋamusi.
256 Ri Ḽi vhona vhunga Petro zwiḽa a tshi ri, “Murena, ro vha 
ri tshi ḓo ya kha nnyi, nga murahu ha u vhona Iḽi?” Naa ro vha 
ri tshi ḓo yafhi? Naa ndi tshivhidzo tshifhio tshe ra vha ri tshi 
nga vha muraḓo watsho, ngeno ro bebwa kha Muthihi? Ni a 
vhona? Naa no vha ni tshi nga…Naa no vha ni tshi nga vha 
muraḓo wa dinomineisheni ifhio nga murahu ha u ḓivha haya 
Mafhungo-ngoho, ni a vhona, ngeno vha (muṅwe na muṅwe) 
tshi Ḽi landula? Muṅwe na muṅwe wavho! A thi na na muthihi 
ane a ḓo Ḽi ambela kana a ḽi itela tshithu. Ndi zwone. Izwo ndi 
zwone.
257 Ndo thoma idzi nyendo hafha fhasi, he zwivhidzo zwa 
fuiṋambili fhethu huthihi zwa vha zwi mulambedzi; musi 
ndi tshi swika henefho, ndo vha ndi si na. Muṅwe na muṅwe 
wavho o ri, “U tenda kha tsireledzo I Sa Fheli.” Izwo zwo 
pandela vhoramilayo. Muṅwe a ri, “U lovhedza Dzinani ḽa 
Yesu.” Izwo zwi pandela vhaṅwe vhoṱhe, ni a vhona. Muṅwe 
wavho a ri, “U tenda kha mbeu ya ṋowa. Ṋowa a i na mbeu!” 
Izwo zwi tendela…
258 Bivhili yo ri, “Ndi ḓo vhea vhuswina vhukati ha Mbeu ya 
wa musadzi na mbeu ya ṋowa.” Ni a zwi vhona izwo?
259 Lwone, lu—lupila, lwo no ḓi takulelwa nga nṱha ha Ipfi. Ni 
a zwi vhona? Izwo ndi zwone. Ḽo dzumbululelwa vhushie. Lwo 
no—lwo no takulelwa nṱha. Vha a Ḽi vhona. Huno ḽi ḓo vha, sa 
zwe zwa vhuya zwa ambiwa…Izwo ndi zwone. Zwenezwo zwi 
ḓo vha, sa zwe zwa vhuya zwa ambiwa, “Musi ni tshi vhona,” 
musi ulu lupila lu tshi bviswa kha Ipfi, maitele a bviswa kha 
Ipfi, sa zwe Yesu a vhuya a amba, “musi ni tshi Mmbona, 

ni vhona Khotsi.” Ni a vhona? Mudzimu na Ipfi Ḽawe ndi 
muthihi. Zwino ni a pfesesa? Musi Ipfi ḽi tshi vhonadzwa, Ḽi 
mini naa? Ni a vhona?
260 Yesu o ri, “Fhenḓani Maṅwalo, ni elekanya uri ni na 
Vhu-…No tenda kha Mudzimu, tendani na kha Nṋe. Arali 
Ndi sa iti mishumo ya Khotsi Anga, zwenezwo ni songo 
Ntenda. Fhedzi arali Ndi tshi ita mishumo, Nṋe na Khotsi 
Anga ri muthihi. Musi ni tshi Mmbona, no vhona Khotsi.”
261 Huno musi ni tshi vhona Ipfi ḽi tshi vhonadzwa, ni vhona 
Khotsi, Mudzimu, ngauri Ipfi ndi Khotsi. Ipfi ndi Mudzimu. 
Huno Ipfi, ḽi tshi vhonadzwa, ndi Mudzimu Ene muṋe a 
no khou dzhia Ipfi Ḽawe Ene muṋe nahone a tshi khou Ḽi 
vhonadza vhukati ha vhatendi. A hu na tshine tshi nga ḽi ita 
uri Ḽi tshile nga nnḓa ha vhatendi, vhatendi fhedzi. A si…I 
nga si…
262 Ni nga dzhia goroi huno na i zwala kha—kha lu—lushaka 
lwo fhambanaho lwa mavu, na kathihi i nga si aluwe. Fhedzi, 
mini, i tea u vha na maṅwe manyoro mavuni u alusa goroi. 
Huno arali hu si na—arali hu…arali manyoro mavuni a 
siho—a siho, goroi i songo mela kha ayo manyoro, na kathihi i 
nga si aluwe. Ngauralo a hu londwi uri Ipfi ḽi wela ngafhi, arali 
Ḽi sa weli lushakani lwo teaho lwa mbilu…
263 Yesu o ralo. “Iṅwe yo wela thungo ya nḓila, kha mavu 
a re na matombo, huno zwiṋoni zwa ṱaḓulu zwa ḓa huno 
zwa i ḽa.” Huno zwenezwo A ri, “Iṅwe yo wela mipfani na 
mitshetsheteni, ye ya aluwa huno ya pwanyeledza nga u 
ṱavhanya,” maitele, dzidinomineisheni, mbilaelo dza shango 
dza Ḽi pwanyeledza. Fhedzi ha pfi, “Iṅwe yo dzhena mavuni 
avhuḓi huno ya aṋwa ḓana,” ha pfi, “uyo ndi Muvhuso wa 
Mudzimu.”
 Ndi zwenezwo zwithihi, ni a vhona, vhaṅwe vha nga si 
tende na luthihi.
264 Vhaṅwe vha ḓo tenda lwa tshifhinganyana, vhunga 
vhafunziwa. Vho Mu tevhela, vhunzhi havho, vha mahumi 
maṱanu na mavhili vho Mu tevhela lwa miṅwaha, u wanulula; 
zwa ṱoḓou ita ṅwaha na hafu, kana miṅwaha mivhili; u 
wanulula fhedzi, u swikela vha tshi kona u wana tshiṅwe 
Khae, iṅwe…vhunga iṅwe nḓila ye A vha na maanḓa a 
u ita izwi zwithu, kana vhunga mulenzhe wa muvhuḓa, 
mudziamanditi wa muṅwe mufuda, zwe A vha a tshi nga kona 
u ita u bveledza izwi zwithu, uri O vha a tshi nga ḓivha hani 
zwe zwa vha zwi mbiluni dza vhathu na zwe vha vha vha tshi 
elekanya. Huno mafhedziseloni vho wanulula zwauri O amba 
zwauri O “tsa a tshi bva Ṱaḓulu,” Ene “o vha e Ipfi Ene muṋe.” 
Huno musi vho ita izwo, izwo zwo vha zwo kalulesa khavho. 
Vha ri, “A hu na ane a nga pfesesa Iḽi.” Huno vha ṱutshela kule 
Hawe. Avho ndi avho vhe vha wela vhukati ha mipfa.

265 Zwi humisela kha zwenezwo zwithihi, tshivhidzoni 
tshiṅwe na tshiṅwe, ni na vhadzia-muhoyo, vhadzia-u-
sa-tenda, na vhatendi. Vho vha hone tshivhidzoni tshiṅwe 
na tshiṅwe. Ni a vha wana tshifhinga tshoṱhe. Vhaṅwe 
vhavho vha ita u nga ri vha vhatendi, ulwo ndi lushaka lwo 
vhifhesaho. Huno zwenezwo vha na avho vhane vhukuma vha 
vha vhadzia-u-sa-tenda; a nga si ni dine, u ḓo tou ṱutshela 
kule huno a dzungudza ṱhoho yawe. Fhedzi avho vha no hoya, 
vhane vha ri vha vhatendi, ulwo ndi lushaka, ulwo ndi lushaka 
lune na tea u lu sedzesa, ndi avho vhadzia-muhoyo. Huno-ha 
hu na vhaṅwe vhatendi vhukumakuma. Ni a vha vhona afho 
vhe vhararu? 
266 Ho vha hu na vhadzia-u-sa-tenda. Zwenezwo O ri, “Iḽani 
Ṋama ya Murwa-muthu,” oo, munna, izwo zwo vha zwi zwone!
267 Vhaṅwe vho vha vhe vhadzia-muhoyo. Vho dzula u 
swikela, u tou fana na zwe Yudasi a ita, u swika henengei 
magumoni.
268 Fhedzi-ha vhatendi vhukuma, a vho ngo kona u Ḽi 
ṱalutshedza, fhedzi vho Ḽi tenda, naho zwo ralo. Vho vuledza.
269 Lupila, maitele a vhadzia-u-sa-tenda, o ṱuswa, ni vhona 
Mudzimu. Musi lupila lwa maitele lwo no ṱuswa, ni nga vhona 
uri Mudzimu u kha ḓi vha Mudzimu wa Ipfi Ḽawe. U kha ḓi 
vhulunga Ipfi Ḽawe. U—U Mudzimu, Muṅwali wa Ipfi Ḽawe.
 Uyo o dzumbiwa murahu ha vhupila ha mukumba, 
kha vhaṅwe. Ee, izwo ndi zwone. Kha avho vha sa koni u 
ya murahu ha lupila, U kha ḓi vha murahu ha vhupila ha 
mukumba.
270 Dzhielani nzhele. Zwenezwo, riṋe, zwenezwo riṋe ri vha 
tshipiḓa Tshawe, sa izwo ni lupila lu no Mu ambadza lupila. 
Ni tshipiḓa Tshawe, musi Kristo a tshee kha inwi, sa Kristo o 
vha e wa Mudzimu. Ngauri Mudzimu o vha e Khae, zwo Mu 
ita Mudzimu. Huno sa izwo Kristo e kha inwi, fulufhelo ḽa 
Vhugala, ni vha tshipiḓa tsha Kristo. “Ane a tenda kha Nṋe, 
mishumo ine Nda ita na ene u ḓo ita-vho.” Ni a vhona? Ni vha 
tshipiḓa tsha Kristo musi Kristo a tshee o dzumbiwa kha inwi. 
Zwenezwo zwo ambadzwa lupila kha mudzia-u-sa-tenda, 
fhedzi ni a ḓivha uri U kha inwi. Ni khou dzhenisa Kristo 
thembeleni a re murahu ha lupila, mukumba. Zwenezwo 
riṋe, ngau-…Murahu, nga nṱhani ha ulu lupila, lupila hafhu 
ṋamani ya muthu, lu dzumba Mudzimu (Ipfi) kha mudzia-u-
sa-tenda.
271 Vhunga zwo ṅwalwa, ni a vhona, “Ho ṅwalwa, inwi ni 
epistola dzo ṅwalwaho,” Bivhili yo ralo. Zwino, epistola ndi 
mini? Ndi “ipfi ḽo ṅwalwaho.” Huno inwi ni o “ṅwalwaho.” 
Nga maṅwe maipfi, no vha ni tshi ḓo Ḽi vhala ngaurali, “Inwi,” 
Ḽo ralo, “inwi ni epistola dzo ṅwalwaho,” kana, “ni Ipfi, ḽe ḽa 
ṅwalwa, ḽo vhonadzwaho,” a hu na tshine tshi nga engedzwa 

Khaḽo. Ni nga si ri, “Ndi epistola yo ṅwalwaho,” huno ni tshi 
khou tshila luṅwe lushaka lwa tshiṅwe nga nnḓa ha zwe Iḽi 
ḽa vha ḽo no ḓi zwi ṅwala, [Mukomana Branham u phaphatha 
Bivhili yawe—Mudz.] ngauri a hu na tshine tshi nga engedzwa 
kana tsha ṱuswa.
272 Vhunga Dokotela Lee Vayle a tshi khou ṅwala iyi bugu 
i re na bvumo, ndi ṱoḓa ni tshi i vhona nga murahu ha 
tshifhinganyana. Mukomana Vayle u fhano, u mavuni huṅwe 
fhethu. Ndo mu vhona nnḓa. A thi humbuli uri a nga dzhena. 
Fhedzi u khou ṅwala bugu henefho, huno—huno i a mangadza 
nga maanḓa, ya Tshikhathi tsha Laodikea. Huno ndi ṱoḓa 
inwi…I ḓo bva kha dzikhanḓiso zwenezwino. Ngauralo, ri 
khou i vhala lwa u fhedzisela zwino. Huno o vha a tshi khou 
ṅwala, huno riṋe ro vha ri tshi khou rera nga Hayo ngomu 
henefho, ni a vhona, nga ha…
273 Muthu muṅwe na muṅwe o no ḓa kha nṋe tshifhinga 
tshoṱhe, a ri, “Mukomana Branham, iyo mibvumo ya sumbe 
ye ipfi ḽa i bvumisa, huno O ri, ‘U songo I ṅwala, u a vhona, 
fhedzi I vale,’” ha pfi, “iyo i ḓo vha mibvumo ya sumbe i no ḓo 
dzumbululwa maḓuvhani a u fhedzisela, ni a vhona, mibvumo 
ya sumbe i no ḓo ri vhudza?” Zwino, naa izwo a zwi pfali zwi 
zwavhuḓi vhukuma? Ni a vhona? Fhedzi sedzesani uri ni khou 
amba nga ha mini musi ni tshi amba izwo.

 O ri, “Vhona zwauri a u I ṅwali.” Ni a vhona? Iyi mibvumo 
ya sumbe i amba maipfi ayo, ni a vhona, huno O ri, “Izwo u 
songo zwi ṅwala, ni a vhona, fhedzi I ḓo shatelwa Buguni u 
swikela maḓuvhani a u fhedzisela.”
274 Zwino muṅwe o vha a tshi khou, vhanzhi vho vha vha 
tshi khou amba na nṋe, nahone vhoratheolodzhi vha ri, 
“Mukomana Branham, arali Murena Mudzimu…” O ri, 
“Arali—arali…Nga tshenzhemo yaṋu, ye Murena a ni ṋea 
yone a tshi itela vhathu Vhawe,” a tshi khou amba izwi nga 
u ḓiṱukufhadza, a ri, “no vha ni tshi ḓo tea u ṅwala bi—Bivhili 
inwi muṋe, Ipfi ḽaṋu, arali Mudzimu o vhonadza.”
275 Nda ri “Izwo zwi nga ḓi vha ngoho.” Ni a vhona, o vha 
a tshi khou lingedza u mpfasha. Ni a vhona? Huno nda ri, 
“Fhedzi, ni a vhona, a tho ngo kona u zwi ita izwo.”

 A ri, “Ndi ngani ni songo kona? Ni na ndalukanyo dzoṱhe.”
276 Nda ri, “Fhedzi, ni a sedza, ipfi ḽithihi ḽi nga si engedzwe 
kana ḽa ṱuswa.” Ni a vhona?
277 Huno a ri, “Zwo luga, zwenezwo, iyo mibvumo ya sumbe, 
ni a vhona,” a ri, “iyo mibvumo i tshi ita phosho, iyo i nga si 
vhe Nzumbululo i no ṋewa muṅwe munna?”
278 Nda ri, “Hai, muṋe wanga, ho vha hu tshi ḓo vha u engedza 
tshiṅwe Khaḽo kana u ṱusa Tshiṅwe Khaḽo.”

279 Zwoṱhe zwo dzumbululwa ngomu Henefho, huno 
Mapfundo a Sumbe o vula nzumbululo ya zwe Izwo zwa vha 
zwi zwone. Izwo ndi zwe zwa vha zwi zwone. Ni a vhona, 
zwi kha ḓi vha kha Ipfi. Ni a vhona, ni nga si bve kha iḽo Ipfi. 
U nga si ṱutshele Ipfi. Huno na kathihi Muya wa Mudzimu 
u nga si ṱutshele iḽo Ipfi. U ḓo kwambatela tshoṱhe Ipfi; ḽi 
tshi pofudza vhaṅwe, huno ḽa vula maṱo a vhaṅwe. Ḽi ḓo ita 
zwenezwo tshifhinga tshoṱhe.
280 “Inwi ni epistola dzo ṅwalwaho, dzi no vhalwa nga vhathu 
vhoṱhe.” Kana, inwi ni…ndi a ḽi ṱalutshedzela Iḽo, nda 
rembuluwa nga iyi nḓila, ni a vhona, nda tou Ḽi rembulusa, 
“Inwi ni epistola dzo ṅwalwaho,” ngauri ni nga si engedze 
tshithu Khaḽo, “dzi no vhalwa nga vhathu vhoṱhe; Ipfi ḽa 
Mudzimu ḽo vhonadzwaho,” nga maṅwe maipfi.

 Huno Petro na Yohane, u zwi sumbedza, musi vho gonya 
ngei nṱha, vho zwi vhona uri vho vha vha sa ḓivhi nahone vha 
songo funzea, vho vha vha si na pfunzo, fhedzi vho zwi dzhiela 
nzhele zwauri vho vha vhe na Yesu. Ni a vhona? Vho vha vha sa 
ḓivhi nahone vha songo funzea, fhedzi vho vha vhe epistola dzo 
ṅwalwaho, ni a vhona, dzo vhalwaho uri vho vha vhe na Yesu. 
Ngauri, Yesu o vha a tshi khou Ḓivhonadza nga khavho, Kristo o 
ambara lupila ṋamani yavho; o vhonadzwa, a itwa a tshilaho.
281 Vhunga zwe A vha e zwone kha Mushe. Musi Ipfi ḽo vha ḽi 
kha Mushe, o vha e Mudzimu ṋamani. Musi Ḽo vha ḽi kha Yesu, 
Ḽo vha ḽi Mudzimu ṋamani. Ni a vhona? Tshithu fhedzi tshe A 
ita ho vha u shandukisa tshidzumbatshifhaṱuwo Tshawe, hu 
si Ipfi Ḽawe, hu si kudzulele Kwawe. Ha shanduki mulovha, 
ṋamusi, na lini na lini. O shandukisa fhedzi tshivhumbeo 
Tshawe. O shanduka u bva kha Noaxe u ya kha Mushe; O 
shanduka u bva kha Mushe u ya kha Dafita; u bva kha Dafita, 
Yosefa; u tsa fhasi u swikela A tshi dzhena kha u khunyelela u 
vha Mudzimu lwa tshivhili. Ni a vhona?
282 U kha ḓi vha Mudzimu onoyo muthihi! Amene. Amene. 
Ndi a fulufhela izwo zwi khou nwelela. Ni a vhona? Ndi onoyo 
Mudzimu muthihi, fhedzi U tou dzhia luṅwe lupila. Ni a 
vhona, U ambara luṅwe lupila.
283 O zwi ita kha vhashandululi, o dzhia lupila, o dzhia 
lupila. U swikela, mafheleloni, A tshi ḓa nga tshikhathi tsha 
Luther, a tsa nga tshiṅwe tshikhathi, zwenezwo mafheleloni 
A bva a dzhena kha Mvuledzo. A sa athu ḓa, muporofita u a 
takuwa hafhu. Zwine a ita, zwi ṋea murunzi wa Ipfi, a tshi 
sumbedza hafha murahu, a tshi dzumbulula zwo itwaho, zwo 
siiwaho, uri Tshivhidzo tshi si vhe na…hu si u sa vha na 
pfeseso. Zwenezwo musi izwi zwi tshi phinyela, zwenezwo, 
vhunga Yohane o amba, “Ndi fanela u ṱukufhala, Ene u fanela 
u aluwa,” zwenezwo zwoṱhe-kha-zwoṱhe zwi dzhena Khae. 
U vhonadzwa tshoṱhe, nga kha Luther, Wesley, na tshikhathi 

tsha Pentekostaḽa, na u tsa fhasi, u tsa fhasi, U vhonadzwa 
tshoṱhe, ni a vhona, u tsa fhasi, u vhonadzwa fhedzi, Mudzimu 
a tshi khou bvela khagala: Mu vhoneni (Zwino, dzhielani 
nzhele.) o khunyelela kha pfulufhedziso Dzawe dza ḽino ḓuvha, 
sa zwe vha vha nadzo.
284 Zwino Mushe o vha e Ipfi nga iḽo ḓuvha, ngauri Ipfi ḽo vha 
ḽo ṋewa ene ḽa iḽo ḓuvha; Mushe. Yosefa o vha e Ipfi maḓuvhani 
awe, a tshi khou fanyisa Kristo kokotolo. Ni a vhona, muṅwe 
na muṅwe wavho o vha e Ipfi.
285 Huno musi Yesu o no ḓa, O vha e Ipfi nga u khunyelela 
Haḽo hoṱhe, ngauri puḽane yoṱhe ya thengululo yo vha i Khae. 
Puḽane yoṱhe ya thengululo yo vha i si kha Mushe, yo vha i 
si kha Yosefa, yo vha i si kha Eḽiya. Ni a vhona, vho vha vhe 
tshipiḓa fhedzi tsha Ipfi, vha tshi khou Ḽi sumba. Ni a vhona? 
Zwino dzhielani nzhele, vhulungani muhumbulo waṋu; ngoyu 
U a ḓa, vhunga ndi tshi amba. Ni a vhona, puḽane yoṱhe yo vha 
i si khavho. Vho vha vha tshi khou I sumba.
286 Ngauralo-ha, nga murahu Hawe, u Khunyelela, ri nga 
si sumbe tshiṅwe tshithu-vho. Ḽi sumba murahu Khae, Ipfi. 
[Mukomana Branham u doba Bivhili yawe—Mudz.] Iyi ndi 
Nzumbululo yo vuledzeaho; a hu na tshine tshi nga engedzwa 
kana tsha ṱuswa Khaḽo. Ngeyo Nzumbululo yo vuledzeaho. Iyo 
yoṱhe, murunzi wa Uyo a no ḓo ḓa; fhedzi musi A tshi ḓa, O vha 
e o Fhelelaho. Vhaheberu 1, “Mudzimu zwifhingani zwa kale 
o amba na vhokhotsi nga vhaporofita,” Mudzimu o amba nga 
vhupila, vhaporofita, “fhedzi maḓuvhani aya a u fhedzisela 
nga Murwa Wawe, Yesu Kristo.” Ngezwo. O bvulwa lupila ngei 
nnḓa Khaḽivari, Murwa wa Mudzimu, o bvulwa lupila.
287 Dzhielani nzhele, “o itwa a tshilaho.” Huno, ṋamusi, musi 
Ipfi ḽi tshi vhonadzwa kha midzio ya vhathu, vhupila, vhukuma 
ndi Ipfi ḽo khunyelelaho nga iḽo ḓuvha, ḽine ḽa vhuyelela kha 
Mudzimu. Nga u lovhedzelwa Khae, u ya nga Vhakorinta Ya U 
Thoma 12, ri vha vha baḓekanywaho Nae. Amene.
288 Ndo ri hafu ya awara, fhedzi ndi nga wana tshifhinga 
tshilapfunyana? [Tshivhidzo tshi ri, “Amene.”—Mudz.] Ni 
a vhona? Vhonani, iḽi ndi nga si tou ḽi litsha henefha ngomu 
hafha. Dzhielani nzhele, ro baḓekanywa Nae!
289 Zwino dzhielani nzhele. Naa hu na vhadzulapo vhangana 
vha Amerika hafha? Imisani zwanḓa zwaṋu. Ho luga, inwi 
ni mudzulapo wa Amerika, zwenezwo no baḓekanywa na 
ulu lushaka. Tshiṅwe na tshiṅwe tshine ulu lushaka lwa vha 
tshone, inwi ni fanela u vha tshone. Naa izwo ndi zwone? 
Inwi ni vhugala haḽo hoṱhe nahone ni ṱhoni dzaḽo dzoṱhe. No 
baḓekanywa naḽo. Inwi ni Muamerika, ngauralo inwi ni fana 
na Amerika. Haḽeḽuya!
290 Ndo vha ndi na George Washington musi a tshi pfuka 
Delaware. Ndo baḓekanywa nae. Izwo ndi zwone. Ndo vha 

ndi na Abraham Lincoln ngei Gettysburg Address. Ndo vha 
ndo ima henefhaḽa. Ndo vha ndi na maswole Guam, inwi 
vhatukana, musi no imisa iyo fulaga. Ndo vha ndi henengei. 
Ndi Muamerika; ndo baḓekanywa naḽo. Amene. Zwino, u 
vha Muamerika, tshiṅwe na tshiṅwe tshine ṱhoni dzaḽo dza 
vha tshone kha Mvutshelano, ndi a tshi hwala, ngauri ndi 
Muamerika. Izwo ndi zwone.
291 Huno sa Mukriste, ndo baḓekanywa Nae. Amene! Ndo vha 
ndi na Noaxe musi a tshi dzhena gungwani. Ndo vha ndi na 
Mushe musi a tshi bva Egipita. Amene! Ndo vha ndi Eḽiya 
kha Thavha ya Karamele. Ee, muṋe wanga! Vhugala kha 
Mudzimu! Ndo vha ndi nae musi o ita zwenezwo. Ndo vha ndi 
Nae ngangoho, ndo ḓibaḓekanya lufuni Lwawe ngei Khaḽivari 
musi ndi tshi fa kha zwithu zwa shango, kha nṋe muṋe na 
maitele oṱhe. Ndo baḓekanywa Nae. Ndo baḓekanywa Nae nga 
matsheloni a Mvuwo musi O vuwa vhafuni. Ndo baḓekanywa 
Nae nga Ḓuvha ḽa Pentekoste, musi Muya Mukhethwa wo tsa 
vhunga muya u vhudzulaho wa maanḓa. Ndo baḓekanywa Nae. 
Zwoṱhe zwe A vha e zwone ndi zwone, zwoṱhe zwine nda vha 
zwone O vha e zwone; amene, nga u fa Khae ro baḓekanywa 
Nae. Zwine A vha zwone ndi zwone. Amene!
292 Zwine ulu lushaka lwa vha zwone ndi zwone. Ndi a 
ḓihudza u vha zwenezwo. Ndo ḓilugisela u hwala ṱhoni dzaḽo. 
Ndo ḓilugisela u hwala u nyadziwa uri ndi vhe Muamerika. 
Izwo ndi zwone. Fhedzi ndi zwenezwo kavhili kha Yesu Kristo! 
Zwoṱhe zwe A vhuya a vha zwone ndi zwone. Ndi takalela u 
baḓekanywa Nae.
293 Avho vhaapostola, musi vha tshi vhuya, vho elekanya…
vho sewa, huno vha vhidzwa tshiṅwe na tshiṅwe-vho, vho 
elekanya uri ho vha hu khuliso khulwane u hwala u nyadziwa 
ha Dzina Ḽawe.
294 Ndo takala ṋamusi u vha muṅwe wavho, nga u 
baḓekanywa na Ipfi, ḽine ḽa vha Kristo. Ro baḓekanywa 
Nae! Nga u lovhedzelwa Khae, ri vha vho baḓekanywaho; ro 
baḓekanywa kha u fana Nae, ro baḓekanywa na Ipfi Ḽawe, ḽine 
ḽa vha Ene. Arali ndi kha Kristo, ndi Ipfi Ḽawe; ngauri ndi Ene 
Ipfi, huno zwine A vha zwone ndi zwone. Amene! Naa ni a Ḽi 
pfesesa? [Tshivhidzo tshi ri, “Amene.”—Mudz.] Zwo luga.
295 Ipfi ḽo vhonadzwaho, kana ḽo dzumbululwaho kha 
iyo Nzumbululo ngomu henefho, zwenezwo naa izwo zwi 
mmbeafhi? Arali A uvho Vhugala ha Shekinah, ndi tshipiḓa 
Tshaho. Amene! Oo! Amene! Izwo ndi zwone. Ipfi Ḽone ḽiṋe ḽo 
dzumbululwa, ḽi a Ḓidzumbulula.
 Elekanyani! Zwiphiri zwa Mudzimu zwo ḓivhadzwaho riṋe 
nga ḽino ḓuvha, nga onoyo Muḓinḓa wa Ṱaḓulu muthihi we a 
ḓivhadzwa khavho nga ayo maḓuvha; dzhielani nzhele, yeneyo 
Khavhu ya Mulilo nthihi ye ya ruma Mushe; yeneyo Khavhu ya 

Mulilo nthihi ye ya vha i kha Mushe we a ṅwala Bivhili; yeneyo 
Khavhu ya Mulilo nthihi ye Paulo a ṱangana nayo nḓilani yawe 
ya u tsela Damaseko.
296 Huno Paulo o ṅwala Testamente Ntswa. Elelwani, Mateo, 
Marko, Luka, na Yohane, vho ṅwala fhedzi zwe vha zwi vhona; 
fhedzi Paulo o vha e na Nzumbululo. O I kokodzela nnḓa, nge 
a vha o no ṱangana na Khavhu ya Mulilo, ene muṋe. Huno 
elekanyani, yeneyo nthihi…
297 Henengei, Yosefa, vhoṱhe avho vho ṅwala zwe zwa itea, 
muṅwe na muṅwe o ṅwala kale nga iḽo ḓuvha. Fhedzi musi 
Mushe o no ḓa vhuponi, o vha e na Nzumbululo. O vha o no 
ṱangana na Khavhu ya Mulilo, huno Ho dzumbululelwa Mushe 
uri hani nga Genesi. O ṅwala bugu nṋa dza u thoma dza 
Bivhili, Mushe o ita. Naa izwo ndi zwone? Ngauri o ṱangana na 
Mudzimu nga tshivhumbeo tsha Khavhu ya Mulilo, o ambara 
lupila kha Khavhu ya Mulilo.
298 Musi Paulo o ṱangana Nae nḓilani…Vhafunziwa vho 
tou ṅwala zwe vha Mu vhona a tshi ita, fhedzi Mushe o vha 
e na Nzumbululo; o tsela fhasi Egipita lwa miṅwaha miraru 
huno a guda, nahone a vhona uri Mudzimu wa Testamente 
Ndala o vha e Yesu wa Ntswa, Nzumbululo! “A tho ngo vha 
a sa thetshelesi bono ḽi bvaho Ṱaḓulu.” Izwo ndi zwone. Ndi 
zwone!
299 Huno elekanyani nga Hayo! Yeneyo Khavhu ya Mulilo 
nthihi yo ḓaho kha avho vhanna vho ṅwalaho Bivhili, 
ndi yeneyo Khavhu ya Mulilo nthihi hafha, ṋamusi, i no 
khou ṱalutshedza Bivhili. Amene! Ri Mu livhuwa hani 
nga izwo! Ndi yeneyo nthihi! Ndi khuthadzo-ḓe! Ndi u 
baḓekanywa-ḓe! Ndo takala nga maanḓa u baḓekanywa 
kha izwo, a thi ḓivhi uri ndi iteni! Ndi nga namba nda 
baḓekanywa kha Iyo u fhira yoṱhe Baphuthisi, Meṱhodisi, 
Puresbiterieni, Ḽuṱere, na avho vhaṅwe vhoṱhe. Ndo 
baḓekanywa kha iḽo Ipfi hune uvho Vhugala ha Shekinah na 
Nzumbululo zwa vha hone!
300 Khavhu ya Mulilo i tshi bvelela nga nḓila i vhonalaho 
vhukati hashu, i tshi sumba uri Mulaedza wo lulama, vhunga 
zwe A ita kha Thavha ya Sinai. Elelwani, mulaedza wa ngoho 
u sa athu ḓa, Mushe o rera huno a vha ranga phanḓa vha bva 
Egipita; fhedzi henengei, ndaela vhukuma dzi sa athu vhewa 
(Mapfundo o dzheniswa), Mudzimu a tsa phanḓa ha vhathu 
huno a sumbedza uri Mushe o ruṅwa Ngae, (izwo ndi zwone?) 
kha Khavhu ya Mulilo ye Mushe a ri o i vhona tshiṱakani 
nahone a amba nae.
301 Oo, maḓuvhani aya a u fhedzisela, u vhona yeneyo 
Khavhu ya Mulilo nthihi henefha vhukati hashu, i tshi khou 
amba ḽeneḽi Ipfi ḽithihi; hu si izwo fhedzi, fhedzi i tshi khou Ḽi 
ṱalutshedza nga u Ḽi vhonadza, na u Ḽi sumbedza, Ndi Ngoho.

 Ngauralo, vhathu a vha na nḓila nthihi ya u sa tenda, 
nga nnḓa ha musi vha tshi tou ṱoḓa nga u funa. Huno, 
zwenezwo, “Uyo a no tshinya nga u funa nga murahu ha 
musi o no vha na nḓivho ya Ngoho, a hu tshe na tshiṱhavhelo 
tsha tshivhi.”
302 Dzhielani nzhele, yeneyo Khavhu ya Mulilo nthihi 
yo ruṅwaho kha Mushe na kha Paulo, ye ya ṅwala 
Bivhili, zwino yo rumelwa u Ḽi dzumbulula. Tshilidzi 
tsha Mudzimu, Mudzimu a sa shanduki, a tshi khou 
khunyeledza pfulufhedziso dza Mateo 28, “Vhonani, Ndi 
na vhoinwi tshifhinga tshoṱhe”; a tshi khou khunyeledza 
Yohane Mukhethwa 14:12, “Mishumo ine Nda ita, na 
inwi-vho”; a tshi khou khunyeledza Luka Mukhethwa 
17:28-29, “Maḓuvhani a u fhedzisela Murwa-muthu u ḓo 
dzumbululwa,” ni a vhona, ni a vhona; Maleaxi 4, “Vhonani, 
Ndi ruma muporofita Eḽiya kha inwi, a no ḓo vhuyedzedza 
Lutendo lwa vhathu kha Ipfi ḽa vhubvo.” Ni a vhona? Hani 
izwi…Ni a vhona? Yawee, nṋenṋe!
303 O fa, u Ḓidzumbulula kha riṋe. Zwino kha ri fe kha 
vhuriṋe, u Mu dzumbulula kha vhaṅwe. Kha ri fe kha 
maitele na zwithu, u Mu dzumbulula kha muṅwe. Ri fe kha 
dzidinomineisheni, u Mu dzumbulula kha vhaṅwe.
304 Dzhielani nzhele, thembele ya kale yo vha i na Vhugala 
ha Shekinah ngomu hayo, na Tshedza tsha Shekinah kha Ipfi. 
Ipfi ndi Mbeu; Ḽo bveledza tshinnkwa tsho kumedzwaho kha 
vhatendi fhedzi. Malofha na one o vha e kha mulanga; huno 
Malofha ndi maḓi, maḓi a no ṋea thoro vhutshilo, goroi, mbeu, 
ine ya vha Ipfi.
305 Vhunga Yesu o ri, “Vhunga Mushe o imisela nṱha ṋowa ya 
musinaseṱha,” huno zwenezwo hafhu A ri, “Mudzimu o funa 
shango lwe A ṋekedza Murwa-mubebwa-e-eṱhe Wawe; ane a 
tenda Khae a si lovhe.” Mushe o rwa tombo sogani, u tshidza 
vhathu vha no khou lovha, kana u ḓisa maḓi. Mudzimu o rwa 
Yesu, u bveledza Muya u tshi bva Khae, u itela vhathu vha no 
khou lovha. Malofha o ḓa a tshi bva Khae, ane a vha, “Maḓi 
a u ṱanzwa nga Ipfi.” Lune, Maḓi a ḓisa Vhutshilo kha Mbeu. 
Huno o bveledza Vhugala ha Shekinah; a penya kha Ipfi, ḽe 
ḽa bveledza tshinnkwa tsho kumedzwaho. Huno tshinnkwa 
tsho kumedzwaho tsho vha tshi tshi tou vha tsha vhathu vho 
nangiwaho. Uh-huh. Izwo ndi zwone? [Tshivhidzo tshi ri, 
“Amene.”—Mudz.]
306 Zwino u phuletshedza kha lupila, nga kha lupila, 
Vhuhoneni Hawe, hune Ipfi ḽa vha (hu si ndaela), Ipfi; ngomu 
henefho ngauri Vhugala ha Shekinah, Shekinah, Maanḓa, 
Muya Mukhethwa u tshi khou penya kha Ipfi, u tshi khou 
bveledza pfulufhedziso, u sumbedza uri ni murahu ha lupila. 
Amene!

Ndo pfuka vhupila ho kheruwaho hune 
Vhugala vhu sa kundelwe na kathihi, (Uh!)

Haḽeḽuya, haḽeḽuya; ndi khou tshila 
Vhuhoneni ha Khosi.

Ndo pfuka vhupila ho kheruwaho hune 
Vhugala vhu sa kundelwe na kathihi,

Ndi khou tshila Vhuhoneni ha Khosi.
307 Mukumba wa kale wa thutha, dzidinomineisheni, wo 
kheruwa. Ndo no phuletshedza nga kha uyo, nda dzhena 
kha Vhugala ha Shekinah, huno ndi vhona Ipfi. Ndi vhona 
Khavhu ya Mulilo i tshi khou tshimbila. Ndi vhona Ipfi ḽi tshi 
vhonadzwa. Zwe A ri U ḓo ita maḓuvhani haya a u fhedzisela, 
ndi vhona zwi tshi khou aluwa. Ndi vhona vhana vha tshi khou 
ḽa itsho Tshinnkwa tsha Shekinah tshi bvaho kha u vhibva ha 
iḽo Ipfi, vha no Ḽi tenda. Amene! Ndi awara-ḓe i mangadzaho 
ine ra khou tshila khayo! Ni a vhona, Shekinah yo vha i kha 
Ipfi; huno henefho fhasi ho vha hu na Tshinnkwa. Huno 
henefho ho vha hu na Malofha, o handululwaho, a no Ḽi ṋea 
maḓi. Muya u ṋea Ipfi Vhutshilo. Huno…
 Ndi vhangana vho vhalaho, vho pfaho theiphi i no amba 
nga ha Tsengo? Humbulelani, vhunzhi haṋu no no i pfa. Ni a 
vhona afho, zwi dzhia…
 Iḽo Ipfi ḽi fanela u aluwa. Uri ḽi aluwe, Ḽi tea u vha 
lushakani lwavhuḓi lwa mavu. Ni a vhona? Huno Mudzimu u 
ita pfulufhedziso, huno i rwa iyo mbilu, i nga si kundelwe.
308 Noaxe o lindela miṅwaha ya ḓana na mahumi mavhili. 
Abrahamu o lindela miṅwaha ya mahumi mavhili na miṱanu, 
kha ṅwana. Mudzimu o ralo, huno izwo zwi a ḽi ladza. Ni 
a vhona? Ndi mini? Ipfi ḽo vha ḽi henefho ḽi tshi sheledzwa 
nga lutendo, Ḽi tshi khou tendwa, ḽo bveledza dzimvelelo. Ḽo 
bveledza murwa; ḽo bveledza mvula; ḽo bveledza muḓalo; ḽo 
bveledza musidzana a sa ḓivhi munna we a ḓihwala.
309 Muporofita o ri, “Musidzana a sa ḓivhi munna u ḓo 
ḓihwala.” A hu na thimothimo ya uri musidzana muṱuku 
muswa muṅwe na muṅwe o ṱuwa huno a lugisa zwiambaro 
zwa lushie lwawe. Ndi zwone, uyu muporofita Yesaya o vha e 
muporofita o ḓivhadzwaho, o khwaṱhisedzwaho nga Mudzimu. 
Huno Murena a ri, “Musidzana a sa ḓivhi munna u ḓo 
ḓihwala. Ndi khou yo vha ṋea tshiga tshi mangadzaho, tshiga 
tshihulwane; musidzana a sa ḓivhi munna u ḓo ḓihwala.”
310 Henengei, avho vhathu vhoṱhe, avho vhatendi, u tou fana 
na vhoinwi noṱhe. Huno vho pfa uyo muporofita a tshi ri, 
musidzanyana muṅwe na muṅwe…Munna muṅwe na muṅwe 
o ri, “Uyo u khou yo vha ṅwananyana wanga. Ee, muṋe 
wanga.” Muṅwe na muṅwe o ṱuwa huno a renga zwibutswu 
na dzidugu na tshiṅwe na tshiṅwe, a tshi khou ḓilugisa, nge 
vha zwi ḓivha uri u khou yo vha nalwo. Uyo murafho wo 

fhira, huno vha elekanya, “Uyo muporofita o ḓivhadzwaho, 
o khwaṱhisedzwaho nga Mudzimu, o vha a tshi nga kona u 
amba hani uri tshiṅwe tshithu tsho khakhea? Zwi tea u vha 
nga u ralo!”
311 Ho vha ho no fhela miṅwaha ya maḓana maṱanu na 
mararu, fhedzi a beba lushie. “Maṱaḓulu na ḽifhasi zwi ḓo 
lovha, fhedzi Ipfi Ḽanga ḽi nga si lovhe.”
312 “Huno zwi ḓo khunyelela maḓuvhani a u fhedzisela,” u 
ralo Mudzimu. Ni a vhona, ri hafha, tshe—Tshedza kha Ipfi. 
Vhunga tshedza tsha ḓuvha tshi tshi shandukisa mbeu u bva 
kha vhugala u ya kha vhugala, na riṋe ro vha—ri vha vha 
fanaho Nae lwo engedzeaho musi ri tshi tshila Vhuhoneni 
Hawe; vhunga Ene, ri vha u fana na tshifanyiso Tshawe tsho 
fhaṱutshedzwaho musi ri tshi tshimbila Nae.
313 Sedzesani zwine ḓuvha ḽa ita. Inwi ni zwala mbeu, 
hu bvelelani? Iyo mbeu i a sina. Nga ngomu ha mbeu hu na 
vhutshilo. Vhutshilo vhu a bvelela huno ha bveledza ṱanga. 
Zwino, iḽo a ḽi fani na ḽa u thoma.
 Luther ngoyo. O vha e ṱanga. Zwo luga.
 Ṱanga ḽo bvela phanḓa huno, tshithu tsha u thoma tshine 
na ḓivha, ḽo bveledza malelevudzi. Ni a vhona, iyo yo vha i 
mvuseledzo ya Wesley; yo vha i sa fani na iṅwe.
 Ho mbo vha na mvuseledzo ya Pentekoste, ni a vhona, ya 
bveledza ndovhedzo ya Muya Mukhethwa. Zwo luga.
 Ho bvelelani? Ri wana lugowa kha ṱhotshe. Lu thoma u 
vhonala lwo khakhea. Itshi tshithu, itsho tshithu, a tshi 
vhonali tshi tshi fana na Ipfi. A tshi fani na zwiṅwe zwoṱhe 
Zwaḽo. A tshi fani na Thoro ya vhubvo yo dzhenaho.
314 Fhedzi Mudzimu u kha ḓi vha hone henefho u 
ita iḽo—iḽo nga u tou ralo. Dzhielani nzhele, ḽi itani? 
Mafhedziseloni ḽi humela kha Mbeu ya vhubvo hafhu. Musi 
A tshi ḓa nga tshivhumbeo tsha Martin Luther; musi A tshi 
ḓa nga tshivhumbeo tsha John Wesley; musi A tshi ḓa nga 
tshivhumbeo tsha Pentekostaḽa; U tea u Ḓidzumbulula hafhu 
vhunga yeneyo Mbeu nthihi yo dzhenaho, Murwa-muthu. O 
Ḓidzumbulula sa Murwa wa Mudzimu, nga tshikhathi tsha 
ṱanga na zwiṅwe-vho, fhedzi nga tshino tshikhathi tsha u 
fhedzisela U ḓo Ḓidzumbulula sa Murwa-muthu hafhu. Ni a 
zwi pfesesa? [Tshivhidzo tshi ri, “Amene.”—Mudz.] Zwo luga, 
vhunga u rangani, o vhumbea!
315 Huno iḽo ṱanga ḽi alusani? Ḽi aluwa tshifhinga tshoṱhe. Iḽo 
ṱanga ḽiṱuku ḽi a aluwa, na zwino a ḽi fani na thoro ya vhubvo. 
Na mulaedza wa Luther wo vha u songo ralo; hai, ho mbo 
ḓa mi—miṅwe milaedza, Finney, Sankey, Knox, Calvin, u tsa 
fhasi, a hu na na muthihi wavho. Vho vha vha tshi kha ḓi vha 
mulaedza fhedzi, zwe zwa vha zwi zwone, a vho ngo wana 

Nzumbululo yo vuledzeaho Yawo nge ha vha hu si tshifhinga. 
Inwi ni nga si vhee ṱhotshe kha ḽivhele tshifhinga tshi ḓaho tshi 
sa athu swika. Ni a vhona? Huno-ha, mafhedziseloni, henefho 
hu vhuya hafhu Mbeu ya vhubvo ye ya dzhena mavuni.
316 Ni a vhona Mudzimu u tevhela mupo kokotolo. Ni a 
vhona, O bebwa e ngwana, ndi ngazwo O bebwa mukungwani. 
Ngwana a dzi dzwaliwi mibeteni. Ni a vhona, O khadelwa 
Khaḽivari. Ngwana, nngu dzi a khadiwa. Izwo ndi zwone. 
Mbudzi dzi dzi khadela u ṱhavhiwani, izwo ni a zwi ḓivha, 
silaha. Mbudzi i a dzi khada, fhedzi dzi tea u khadiwa. Huh! 
Izwo ndi zwone. Ngauralo O khadelwa u ṱhavhiwani, ni a 
vhona, ngauri O vha e Ngwana.
317 Tshiṅwe na tshiṅwe tsho Mu sumba kha mupo. Ndi 
ngazwo O bebwa nga Ṱhafamuhwe kana Lambamai, hu si 
nga Nyendavhusiku; Ho ngo kona, hu na ṋayo dza fumbili dza 
mahaḓa hangei nga itsho tshifhinga tsha ṅwaha. A si mudzimu 
wa ḓuvha, fhedzi O vha e Murwa wa Mudzimu. Ni a vhona? 
Mudzimu wa ḓuvha wa Vharoma nga ḽa fumbiliṱhanu ḽa 
Nyendavhusiku, musi ḓuvha ḽi tshi fhira fhethu haḽo ngomu 
henefho huno vha vha na sekhasi dza Vharoma, huno ḽa 
vhidzwa ḓuvha ḽa mabebo ḽa mudzimu wa ḓuvha, huno vha 
mu ita Murwa wa Mudzimu. Hai, hai. O vha e Murwa wa 
Mudzimu. Ḓuvha Ḽawe ḽa mabebo ḽo vha ḽi tshi tshimbilelana 
na mupo woṱhe. Kokotolo.
 Zwino dzhielani nzhele hafhu musi ri tshi bvela phanḓa, ri 
na tshifhinga tshiṱuku tsho salaho.
318 Zwino kha zwo fhelelaho. Nga murahu ha musi ṱanga ḽo no 
vhumbiwa; nga murahu ha musi malelevudzi o no vhumbiwa; 
nga murahu ha musi thoro yo no ḓa kha khula; zwenezwo ḽi tea 
u ḓa ho fhelelaho, murahu kha thoro ya misi hafhu.
 Nahone, elelwani, thoro i fanela u medzwa. Ni a vhona? 
Arali i sa itwi, i nga si tshile. Ni a vhona? A hu na na tshithihi 
tsha izwo zwe zwa vha zwi nga nnḓa ha iyo milaedza tsha 
ḓo vhuya tsha ḓa kha Vhutshilo. Tshi tea u medzwa Khaḽo. 
Fhedzi, elelwani, honoho Vhutshilo vhuthihi he ha vha vhu 
kha ṱanga vhu kha thoro. I khou tou ḓivhibvisela murahu, ni 
a vhona. O Ḓidzumbulula, (mini?) Murwa-muthu, thoro ye ya 
dzhena mavuni. Ni a pfesesa Mulaedza? [Tshivhidzo tshi ri, 
“Amene.”—Mudz.] 
 Vhagerika vho ri Khae, “Ri ṱoḓou vhona zwashu Yesu.”
319 O ri, “Nnḓani ha musi thoro ya ḽivhele i tshi wela mavuni.” 
Ni a vhona? Zwo luga.
320 Zwino O Ḓidzumbulula mini tshi tevhelaho? Nga 
tshivhumbeo tsho fhambanaho; ṱanga na malelevudzi, 
na zwiṅwe-vho, na maṱari oṱhe na tshiṅwe na tshiṅwe. O 
Ḓidzumbulula nga itsho tshifhinga, (mini?) wonoyo Muya 

muthihi, fhedzi nga tshivhumbeo tsho fhambanaho. Ni 
a vhona? Fhedzi ndi mini tsha u fhedzisela tsha iḽo ḽivhele? 
Ḽi vhuyelela kha thoro ya vhubvo. Naa izwo ndi zwone? 
[Tshivhidzo tshi ri, “Amene.”—Mudz.]
321 Huno mushumo Wawe u bva, kha idzo tshandululo, 
murahu kha Ipfi ḽa vhubvo hafhu. Ipfi ḽi ḓa kha muporofita. 
Huno O ḽi fulufhedzisa, kha Maleaxi 4, “Na u vhuyedzedza 
Lutendo lwa vhathu murahu kha thoro ya vhubvo.” 
Tsho dzhenaho mavuni tshi hafha nga nḓila i fanaho. 
Thoro yo mela nga hafha. I mela sa Murwa wa Mudzimu, 
zwino I Ḓidzumbulula hafha sa Murwa-muthu, huno-ha 
I Ḓidzumbulula sa Murwa wa Dafita kha Khuluṋoni. Ni 
a vhona, avho vharwa vhararu, zwo tou kokotolo. Yawee, 
nṋenṋe, vhunga tsha vhubvo hafhu!
322 Zwino kha mushumo wo fhelelaho wa Ene muṋe; hu si 
muṅwe munna, hu si iṅwe dinomineisheni, sa zwe vha shuma 
kha itsho tshikhathi henengei, ni a vhona; fhedzi Ene muṋe o 
vhonadzwa, u vhonadza Ene muṋe kha pfulufhedziso, a tshi 
khou ita Luka Mukhethwa 17:28, Maleaxi 4, na dziṅwe-vho, 
Vhaheberu 13:8, u tou vha zwone kokotolo. Nga itsho 
tshifhinga, hu tea u vha tshifhinga-ḓe? Musi Mbeu ya vhuhosi 
ya Abrahamu yo lindela Murwa o fulufhedziswaho. Huno 
zwifanyiso zwoṱhe zwi fanela u khunyeledzwa. Huno Ene 
muṋe Mudzimu o bvelela nga tshivhumbeo tsha muthu, kha 
mbeu ya mupo ya Abrahamu, hu sa athu vha na mutshinyalo, 
huno Yesu o ri zwi ḓo vha zwenezwo zwithihi kha iyi Mbeu ya 
vhuhosi Murwa o fulufhedziswaho a sa athu vhuya.
323 Dzhielani nzhele lupila lwa kale lwe lwa dzumba 
Vhugala. Mikumba ya thutha ya kale, lwo vha lu si 
na lunako lune lu nga tamiwa; naho hu ṋama Yawe. 
Ndi ngazwo vhathu vho ri, “Muthu muṱuku wa kale o 
kotamaho nga u ralo?” Hu na khonadzeo ya uri a nga vha 
e na miṅwaha ya mahumi mararu, nahone o bva mmvi, na 
ndebvu Dzawe dzo tshena, o vha a si ane a nga sedzeswa. 
Bivhili yo ri, “A hu na lunako lwa uri ri nga Mu takalela.” 
Ho ngo vhonala sa Khosi, mukumba wa thutha wa kale, 
fhedzi, oo, ho vha hu na mini nga ngomu!
324 Huno tshigwada tshiṱuku tsha 
“vhavhumbuluwi-vhakhethwa” vho dzulaho fhethu huthihi 
tshifhaṱoni tshi fhisaho ngaurali, vha vha vhidza zwenezwo, 
a hu na lunako luhulu lune lu nga takalelwa, fhedzi hunani 
nga ngomu! Ndi na ngoho ya uri tsho ambara lupila kha mbilu 
nnzhi, ni a vhona. Ni a vhona? Zwo luga.
325 Nga nnḓa Wo vha u si tshithu, fhedzi zwoṱhe zwo vha zwi 
nga ngomu. Musi no no vha ngomu Hawo, zwenezwo ni a U 
vhona. Naa ni dzhena hani ngomu Hawo; nga u khaḓana, ni 
tshi khou vha muraḓo? Hai. Na bebelwa ngomu Hawo. Ni tshi 



U BVULWA LUPILA HA MUDZIMU 59

khou fa, ni tshi khou litsha mukumba waṋu wa thutha wa kale, 
ni a vhona, vhunṋe haṋu ha kale, u dzhena kha muswa. Ni a 
vhona? Ṱutshelani mukumba wa thutha wa kale.
326 Tshedza tsha Shekinah a tshi…Thetshelesani, 
vhashumeli! Vhashumeli, ndi ṱoḓa ni tshi thetshelesa Heḽi. 
Musi no no vha nga ngomu…Zwino ndi khou yo ḓigeḓela heḽi, 
uri ni vhe na ngoho ya u Ḽi pfesesa. Musi no no vha ngomu ha 
lupila, fhasi ha Vhugala ha Shekinah, Tshedza tsha Shekinah 
a tshi dzhii Ipfi ḽa Mudzimu huno tsha dzumbulula Yesu sa 
“mubvumbi wa mashudu,” hai, vhunga zwine dinomineisheni 
dza ita ṋamusi, “u vhala muhumbulo nga ṱhalukanyo, 
muvhumbuluwi-mukhethwa, Belesebulu.” Vhugala ha 
Shekinah a vhu Mu dzumbululi nga hezwo.
327 Fhedzi Vhugala ha Shekinah vhu vhibvisa Mbeu yo 
fulufhedziselwaho iyo awara, ya Ipfi, vhu tshi khou Mu 
sumbedza uri u kha ḓi vha Volenga ḽa Govha. Vhu bveledza 
iyo Mbeu, Volenga ḽa Govha, Tshinnkwa tsha Vhutshilo, Alfa 
na Omega, a sa shanduki mulovha, ṋamusi, na lini na lini. 
Ndi Ene tshipiḓa tsha vhatendi. Vhugala ha Shekinah vhu a 
dzumbulula, kha mutendi, U a sa shanduki mulovha, ṋamusi, 
na lini na lini.
328 A si, “Maḓuvha, O fhira, huno O fa nahone zwo fhela.” 
Ngauralo khonani, arali izwo ni tshi zwi tenda, arali izwo 
ni tshi zwi tenda, a ni athu kwama Vhugala ha Shekinah na 
kathihi. Naa Vhugala ha Shekinah ho vha vhu tshi nga kona 
hani u vhuya ha Mu dzumbulula nga vhathu vhararu? Ni a 
vhona? Naa Vhugala ha Shekinah ho vha vhu tshi nga kona 
hani u vhuya ha Mu dzumbulula sa u lovhedza, vhathu, nga 
dzina ḽa “Khotsi, Murwa, na Muya Mukhethwa,” ngeno hu 
songo vha na muthu Bivhilini we a lovhedzwa nga iyo nḓila na 
kathihi? Naa Vhugala ha Shekinah ho vha vhu tshi nga kona 
hani u Mu pima ha mu linganyisa na muapostola, ngeno E a sa 
shanduki mulovha, ṋamusi, na lini na lini? Ni a vhona?
329 Vhugala ha Shekinah vhu a Mu vhonadza. Vhu bveledza 
Ipfi ḽa pfulufhedziso, henefho nnḓa kha inwi. Ndi ngazwo 
O ḓo tea u ambadza tshifhaṱuwo tsha Mushe lupila, ngauri 
khae ho vha hu na Ipfi. O ambadza Yesu lupila, sa Munna 
muṱuku a ḓiṱukufhadzaho, uri vha si kone u vhona Yehova. 
Huno ṋamusi U Ḓiambadza lupila, kha midzio ya vumba, 
na Shekinah. Nga nnḓa hu vhonala sa tshigwada tsha 
vhavhumbuluwi-vhakhethwa, mikumba ya thutha ya kale, 
fhedzi nga ngomu hu dzumba Vhugala ha Shekinah.

 Huno Vhu vhibvisa Tshinnkwa tsho kumedzwaho tshine 
ra ḓiphina ngatsho, nahone ra reila shangoni ḽoṱhe lwa, maela 
dza maḓana, ni a vhona. Ndi Zwiḽiwa zwa vhatendi. Ndi zwa 
mutendi fhedzi. Elelwani, Tshinnkwa tsho kumedzwaho tsho 
vha tshi tsha mutendi fhedzi, ni a vhona, Mbeu ya Tshinnkwa 

tsho kumedzwaho. Dzhielani nzhele. Naa vhu itani? Uvho 
Vhugala ha Shekinah, kha Tshinnkwa tsho kumedzwaho, ho 
Tshi ita uri tshi sa tshinyale.
330 Elelwani, mana e a bva Ṱaḓulu, o vha o vhewa kha Vhugala 
ha Shekinah, u bva kha murafho u ya kha muṅwe. Nga nnḓa, o 
vha na mabuluvhulu ngomu hatsho, vhusiku, a tshinyala. Naa 
izwo ndi zwone? [Tshivhidzo tshi ri, “Amene.”—Mudz.]
331 Nga nnḓa ha Vhugala ha Shekinah, “Maḓuvha a maḓembe 
o fhira. Ni a vhona, zwoṱhe ndi vhusweleli ho kalulaho.” 
Fhedzi nga ngomu…
332 Vhonani, vho wana iṅwe mbeu ya mulivhaḓuvha i bvaho 
ḓuluni kha ḽa Egipita ye ya vha yo vhewa ngomu henefho 
maḓuvhani a Yosefa, miṅwaha ya zwigidi zwiṋa, ya ṱoḓou ralo, 
yo fhiraho. Yosefa o dzi vhea ḓuluni. Vho dzi zwala. Dza tshila. 
Mulandu? Dzo vha dzi na vhutshilo.
333 Naa uvhu Vhugala ha Shekinah ndi mini ṋamusi? U 
phuletshedza nga phanḓa ha lupila, u vhona uri ndi Nnyi 
Mudzimu o imaho phanḓa haṋu, u vhona uri ndi Nnyi 
Mudzimu o imaho phanḓa hashu, kha—Khavhu ya Mulilo. O 
ambara lupila ṋamani ya muthu. Fhedzi Shek’nah, yo itani? 
Mbeu ya Tshinnkwa tsho kumedzwaho, Ipfi ḽine ra tea u ḓo 
tshila ngaḽo nga ḽino ḓuvha, nga idzi pfulufhedziso, Vhugala ha 
Shekinah vhu vhibvisa itsho Tshinnkwa tsho kumedzwaho, ha 
ita uri tshi khunyelele, ha tshi ita uri tshi vhe Tshinnkwa kha 
mutendi; tsho vhaho kha masiaṱari a Bivhili, ṅwaha na ṅwaha, 
Ipfi ḽa tshino tshikhathi.
334 Kha dzidinomineisheni, Ḽi tshikhukhuliso. Kha 
dzidinomineisheni, vha a khukhulwa Ngaḽo. Miṅwaha 
i tshi khou ḓi ṱanḓulukana, Luther, Wesley, Martin Luther, 
na vhoṱhe, Sankey, Finney, John Smith, Knox, vhoṱhe vho 
khukhulwa Ngaḽo.
335 Fhedzi ndi mini tshi no tea u itwa maḓuvhani a u 
fhedzisela? Naa “u dzumbulula” ndi mini? “U bveledza!” Naa 
Maleaxi 4 u khou ḓo itani? U humisela vhathu murahu kule ha 
itsho tshikhukhuliso, u kwashekanya maitele, na u dzumbulula 
Tshinnkwa tshi re na Vhugala ha Shekinah. Sedzani Ḽi tshi 
vhibva nahone ḽi tshi bveledza kokotolo zwe Ḽa ri Ḽi ḓo ita, 
yawee, nṋenṋe, Tshinnkwa tsho kumedzwaho tsha tshino 
tshikhathi. Kha dinomineisheni, tshikhukhuliso, “tshigwada 
tsha vha vhusweleli ho kalulaho.” Fhedzi, riṋe vha no tenda!
336 Fhedzi zwino sa izwo Nzumbululo 10 dzo fulufhedzisa, 
“Zwoṱhe zwiphiri zwa Mudzimu, zwo dzumbiwaho kha 
masiaṱari miṅwaha i tshi khou ḓi ṱaṋdulukana, zwi ḓo 
vhibviswa, zwa bveledzwa nga tshikhathi tsha Mulaedza wa 
muruṅwa wa vhusumbe.” Naa izwo ndi zwone? [Tshivhidzo 
tshi ri, “Amene.”—Mudz.]

 Naa O ri mini, ṅwaha na miṅwedzi ya rathi yo fhiraho, 
lune ha ṱoḓou vha miṅwaha mivhili zwino? “Ibva u ye Tucson; 
u vhe devhula ha Tucson, muthuthubo muhulu,” na zwine 
zwa ḓo itea, “Mapfundo a ḓo pfuṋululwa,” Mapfundo a no 
dzumbulula izwi zwithu. Nda vhuya sa zwe A tou amba.
 Naa ndi mini? Zwi a sumbedza uri Ḽi nga si vhe ḽi muthu. 
Ḽi rwa nga nḓila yo fhelelaho, ḽo tou livha u ya nga hune ḽa 
kona, tshifhinga tshiṅwe na tshiṅwe. Naa ndi mini? Ndi 
tshanḓa tsha Mudzimu, ni a vhona, phanḓa hashu. Huno ngauri 
ḽi kha tshigwada tshiṱuku, ḽo ambara lupila ṋamani ya muthu, 
ḽo ambara lupila kha shango ḽa nnḓa. O dzumbiwa kha shango 
ḽa nnḓa. U khou Ḓidzumbulula kha vhushie vhune ha ḓo guda. 
Ni a vhona? Izwo ndi zwone.
337 Tshiṅwe na tshiṅwe, ni a vhona, tshifanyiso tshiṅwe na 
tshiṅwe Bivhilini, tshifanyiso tshiṅwe na tshiṅwe tsha Bivhili, 
tshi a vhonadzwa henefha phanḓa hashu. Onoyo Mudzimu 
muthihi, kha Khavhu ya Mulilo, we a ṅwala Bivhili, kha 
Testamente Ndala na Ntswa, u henefha u khou Ḽi vhonadza, 
a tshi khou sumbedza zwe zwa vha zwi zwone kokotolo, a tshi 
dovha a ṱalutshedza, na u ita uri hu vhe na ngoho ya uri ndi 
ṱhalutshedzo.
338 “Ri na ṱhalutshedzo!” Zwenezwo kha ri vhone zwi tshi 
bvelela. Ni a vhona, ndi zwenezwo, kha ri vhone zwi tshi 
vhonadzwa.
339 U vhonadza! Yesu o ri, “Arali Ndi sa iti mishumo ya Khotsi 
Anga, ni songo Ntenda.” Ni a vhona, zwi tea u sumbedzwa.
340 Fhedzi zwino—zwino, zwi songo sumbedzwa vhunga Yesu, 
vho vhea dza—dzadza u mona na ṱhoho Yawe huno vha Mu rwa 
kha ṱhoho, ha pfi, “Arali U Muporofita, ri vhudze we a U rwa.” 
“Huno arali U Murwa wa Mudzimu, shandukisa aya a vhe 
tshinnkwa.” Ni a vhona, uyo ndi Diabolo. “Arali U Murwa wa 
Mudzimu, itsa kha itsho tshifha-…”
341 Ndi khou amba, Nzumbululo ine A khou tea u ita, izwo ndi 
zwine Ḽa vha zwone. Fhedzi zwino, sa izwo Nzumbululo 10 yo 
dzumbululwa, zwiphiri zwa Mudzimu zwi a vhonadzwa, zwa 
ḓihwa, sa zwe Bugu ya Mapfundo a Sumbe yo fulufhedzisa.
 Zwino lutendo lwaṋu kha lu vhe kha Uyo Ane a vha 
Ipfi…Ngauri, kha Dzinzumbululo 10 ḽi ri…
342 Kana, Dzinzumbululo 19, kha ndi ralo. Ndo vha ndi nayo 
yo ṅwalwa hafha fhasi, Dzinzumbululo 10, u ya khayo; fhedzi 
a si 10, ndi 19. Musi A tshi ḓa, U khou yo vhidzwa, “Ipfi ḽa 
Mudzimu,” o namela bere tshena, huno vhatevheli vha Ṱaḓulu 
vha ḓo vha vhe murahu Hawe.
343 Kwashani lupila lwa dinomineisheni lwa pfunzo! 
Kwashani lupila lwa dinomineisheni lwa maitele! Kwashani 
uvho vhupila vhu no khou ni dzumbela Ene! Kwashani uvho 

vhupila ha u ḓihudza, vhoinwi vhasadzi. Vhoinwi—vhoinwi ni 
vhananyana vha Khosi; itani vhunga yone, tshilani sa yone. 
Kwashani lupila luṅwe na luṅwe, hu sa londwi uri Ph.D. 
na LL.D. dzi ri mini. Arali dzo fhambana na iyo Bivhili, 
phuletshedzani kha ulwo lupila!
 Ngauri, ro no pfuka lupila lwo no kwasheaho. Ri kha ḽiṅwe 
sia zwino, kha ḽiṅwe sia. Huno ni ḓo vhona, arali ni tshi nga 
tou ita izwo, na kwasha ayo maitele a kale na zwithu, huno na 
ḓa Khae, ni ḓo Mu vhona o ima, Mukundi wa Maanḓa, Ipfi ḽa 
pfulufhedziso ḽa tshino tshikhathi, ḽo vhonadzwa. Ni ḓo vhona 
Mudzimu wa Maanḓa o bvulwa lupila, na Mu vhona henefha 
vhukati hashu hafha, o bvulwa lupila, Mudzimu wa Maanḓa, a 
songo kundwaho nga maitele.
344 Vho lingedza u Mu dzumba henefho murahu; vho ralo, lwa 
miṅwaha, fhedzi tshifhinga tsha pfulufhedziso tsha sendela. 
Mudzimu a vusa ene Mushe nga tshiṅwe tshifhinga, huno a 
vhofholola vhana kha izwo zwithu. Huno U kha ḓi vha…A nga 
si kundwe. “Maṱaḓulu na ḽifhasi zwi ḓo lovha, fhedzi Ipfi Ḽanga 
a ḽi nga lovhi.” U a sa shanduki mulovha, ṋamusi, na lini na lini.
345 Vha ri, “Zwi nga si itwe.” Fhedzi zwo itwa. Zwenezwo, 
musi zwo no itwa, vho ri, “Ndi zwa Diabolo.”
346 Fhedzi izwo a zwi shandukisi Ipfi ḽa Mudzimu, na 
zwiṱukuṱuku. Ḽi kha ḓi vha “Mudzimu,” kha mutendi, 
“Mukundi wa Maanḓa; a sa shanduki mulovha, ṋamusi, na lini 
na lini,” nga kudzulele Kwawe, nga Ipfi Ḽawe, Vhaheberu 13:8.
347 Ndi khou vala, nga u amba hezwi, ngauri ndi miniti miṱanu u 
ya kha fumimbili, ndi tshi khou tou amba hezwi. Ndi na masiaṱari 
a no ṱoḓou swika fumi, o engedzeaho a fumimbili. Ndi ḓo a wana 
nga tshiṅwe tshifhinga, khamusi madekwana a ṋamusi.
348 Dzhielani nzhele, dzhielani nzhele heḽi. Ho vha hu na 
fandesi nga tshiṅwe tshifhinga, huno vha wana tshilidzo tsha 
kale. No no zwi pfa zwifhinga zwinzhi. Vayoḽini ya kale; huno 
mufandesi a ri, “Naa ndi ṋewa mini ngayo?” Khamusi izwi ndi 
nga si tou kona u zwi vhea zwavhuḓi, u ya nga tshirendo. Ho 
no vha miṅwaha minzhi, minzhi, fhedzi tshi ḓa ṱhalukanyoni 
yanga. Huno vho doba tshilidzo tsha kale, tsho vha tshi sa 
vhonali tshi tshavhuḓi nga maanḓa; tshi tshi vhonala tsho 
vhifha, tshiṅwe na tshiṅwe. Ho ngo vhuya a kona na u wana 
na mutengo watsho. Mafhedziseloni, ndi elekanya uri o wana 
mutengo wa doḽara, kana tshiṅwe tsho raloho.
349 Huno ho vha hu na muṅwe o imaho henefho we a si 
elekanye uri i fanela u rengiswa nga wonoyo, ngauralo a ya 
huno a i doba. A i pferudzha zwanḓani zwawe, huno a doba 
vhura nahone a i sikiṱedza rosini, huno a tamba tshuni. Huno 
musi o ita, muṅwe na muṅwe a thoma u lila. Na kathihi a vha 
athu pfa muzika wo raloho vhutshiloni havho.
 Zwenezwo mufandesi a ri, “Ndi khou ṋewa mini?”

350 “Zwigidi zwivhili!” “Zwigidi zwiṱanu!” “Zwigidi zwa 
fumi!” Ni a vhona? Ho vha hu mini? Tshanḓa tsha muṋe 
tsho dzumbulula tshe tsha vha tsho ambara lupila tshi kha 
tshishumiswa tsha kale.
351 Zwi a fana na zwino! Bugu ya kale, Yo ṱahala, Yo seiwa, 
yo fhiswa, yo tambwa ngayo. Fhedzi tshifhinga tsho swika 
tshe vha wana fandesi ya dinomineisheni, Khoro ya Ḽifhasi ya 
Dzigereke. Vha khou I rengisa nga maanḓesesa. Hu na fandesi 
ya dinomineisheni i no khou ḓa.
352 Fhedzi, elelwani, hu na tshiṅwe Buguni ya kale tshe 
tsha fulufhedzisa uri hu ḓo vha na tshanḓa tsho tiwaho, 
tsho odeiniwaho tshi no ḓo ḓa ḽiṅwe ḓuvha, tshine tsha ḓo Ḽi 
doba huno tsha ita Ipfi ḽa iyi Bugu, nga mbilu yo tiwaho, kha 
mushumo we Ḽa itelwa wone, tsha dzumbulula pfulufhedziso 
dzi re Khaḽo. Tshi nga ḓi vhonala, oo, vhunga tshigwada tsha 
kale tsha vhavhumbuluwi-vhakhethwa, kana tshiṅwe tshithu; 
fhedzi tshi tou dzhia tshanḓa tsha Muṋe, Ipfi Khatsho, u 
dzumbulula iḽo Ipfi, nahone tsha vha tsho engedzeaho u fhira 
muvhumbuluwi-mukhethwa. Tsho no vha zwenezwo kha 
muṅwe na muṅwe washu, a tsho ngo ralo, dzikhonani? A si 
tshigwada tsha vhusweleli ho kalulaho. Zwi ya na ngauri 
vhura vhu kha tshanḓa tsha nnyi.
 Kha ri rabele.
353 Khotsi ashu wa Ṱaḓulu, nga lutendo ṋamusi ndi vhona 
Muṋe wa Bugu ya kale, ye vha rengisedzana nayo na maitele. 
Vho rengisedzana Nayo na dzidinomineisheni. Vho lingedza 
u I vhambadza. Zwino vha khou I vhambadzela kho—Khoro 
ya Ḽifhasi ya muthu, ya zwivhidzo, i re ya vhukomunisi, i sa 
tendiho. Fandesi i kati, Murena. 
354 Mudzimu, bvela khagala! Ngangoho, U ḓo ralo. Ri rumele 
uyo muporofita, Murena, a no doba uvho vhura, a no doba 
iḽi Ipfi huno a sumbedza uri Yesu Kristo ndi a sa shanduki 
mulovha, ṋamusi, na lini na lini. Vhanzhi, Murena, vha ḓo 
rengisa vhutshilo havho, vha ḓo posela maitele a kale kule, vha 
ḓo kwashekanya vhupila. Vha a Ḽi ṱoḓa, Murena. Vha ḓo ṋea 
tshiṅwe na tshiṅwe, tshiṅwe na tshiṅwe, itou vha ṋea Yesu.
355 Murena, ndi elekanya uri Wo no vha sumbedza Ḽone 
zwino. Vha bva hoṱhe-hoṱhe. Vha shumisa zwine vha tshila 
ngazwo. Vha ita zwoṱhe, u lingedza u ya miṱanganoni, u ita 
zwoṱhe zwine vha kona, ngauri vho no wana iyo Perele ya 
mutengo muhulwane. Zwiṅwe zwithu ndi zwiṱuku nga 
maanḓa. Vha fhaṱutshedze, Khotsi.
356 Kha iyi phuluphithi, matsheloni ano, Murena, hu na 
dzisagaduku. Khamusi vhaṅwe vhavho vha ḓo tea u ṱuwa 
ṋamusi, hu sa athu vha na tshumelo ya phodzo madekwana 
ano. Oo Mudzimu wa U Ya Nga Hu Sa Fheli, sedza fhasi. 
Ndi a ḓivha zwauri U hafha, Wo ambara lupila. Huno 

ndi khou rumela uvhu vhupila vhuṱuku, Murena, vhu 
no vhidzwa “dzisagaduku,” na “fasikoṱi” ṱhukhu, na 
“zwibutswu” zwiṱuku zwa vhushie vhuṱuku. Huno ndi khou 
zwi rumela sa tswayo ṱhukhu dza lupila, dze Ipfi Ḽau ḽa 
rerwa nga hadzo matsheloni ano, nahone, sa mutendi, ndi 
vhea zwanḓa zwanga khadzo, muvhili wanga, ndi tshi sumba 
uri ndi a Ḽi tenda. Huno, nga lutendo, muṅwe na muṅwe 
tshifhaṱoni itshi u khou ita zwo raloho, Murena. Ngavhe 
vhalwadze vha tshi wana mutakalo.
357 Iwe u nga lidza i—Ipfi u bva hafha, Murena, vhunga zwe 
mulidzavayoḽini a ita kha vayoḽini, ḽi ite nga u ralo, Murena. 
Ḽi ite uri ḽi tambe tshuni i re yone, vhura tshanḓani tsha 
Muṋe, zwenezwo ri ḓo Mu vhona o ima a tshi khou vhonala 
tshoṱhe.
358 Nga nḓila ye avho vhathu vha fanela u vha vho elekanya 
nga iḽo ḓuvha, musi vho vha vha si nga ṋei u ṋea tshithu, 
musi vha songo ṋea tshithu u itela vayoḽini ya kale. A vho 
ngo i ṱoḓa. A vho ngo tama u vha nayo nḓuni yavho. Fhedzi 
musi yo no dobiwa nga we a kona u i kona, zwenezwo vho 
rengisa zwoṱhe zwe vha vha vhe nazwo, u i wana. Vho vha 
vha tshi khou ṱaṱa na u i lwela. Tshifhinga tsho vha tsho no 
ṱuwesa-ha.
359 Ngauralo zwi ḓo ralo tshiṅwe tshifhinga musi Porompiṱa 
ya Murena i tshi ḓo lidzwa, tshifhinga a tshi tsha ḓo vha 
hone. Avho vhe vha lavheleswa nahone ha tambwa ngavho, 
vhe vha ima henefho phanḓa ha lupila lwo vuleaho nahone 
vha vhona Ipfi ḽa Mudzimu ḽi tshi vhonadzwa (vhaṅwe vha 
ḓo Ḽi zhambela, fhedzi, sa izwo Wo amba, “Tshifhinga tshi 
ḓo vha tsho no ṱuwesa-ha”), vho dzhena kha Tshilalelo tsha 
Mutshato; huno vha siiwa nnḓa hune ha vha na u tswimila, 
u lila, na u shenganya maṋo.
360 Farisa muthu muṅwe na muṅwe u tenda, matsheloni 
ano, Khotsi; phuletshedza kha lupila luṅwe na luṅwe lwa 
tseḓa, lupila luṅwe na luṅwe lwa u sa tenda, huno wa vhona 
Mukundi wa Maanḓa o bvulwa lupila phanḓa ha vhatendi. 
Ngauri, “Vhonani, Ndi na inwi tshifhinga tshoṱhe, na u 
swika vhufheloni ha shango. Lwa tshifhinganyana huno 
shango a ḽi tsha ḓo Mmbona, naho zwo ralo ni ḓo Mmbona.” 
Ḓisumbedze vhukati hashu, Murena, sa zwe Wa vha u tshi 
khou ita. Dzula u nga nḓila yeneyo u swikela ri tshi vhonala 
phanḓa Hau, musi en morphe yo no shandukiswa huno Wa 
vha Murwa-muthu hafhu, na Murwa wa Dafita. Zwi tendele, 
Murena, nga Dzina ḽa Yesu Kristo.
 Ri tshee ro kotamisa zwifhaṱuwo zwashu, roṱhe 
thabeloni.
361 A thi ḓivhi uri ṋamusi hafha hu na vhaṅwe vhane…ngomu 
kana nnḓa. A hu na nḓila ya u ḓisa mbidzo ya aḽiṱari hafha nṱha, 

ngauri a hu na lufhera. Fhedzi a thi ḓivhi, nga u fulufhedzea, 
uri ni a tenda uri izwi ndi Ngoho? Naa ni a tenda uri ḓuvhani 
ḽino ḽine ra khou tshila khaḽo, na iḽi vilinga ḽoṱhe na tshikhathi 
tsha saintsi vhunga tshe tsha vha tshi hone maḓuvhani a Noaxe, 
maḓuvhani a Mushe, maḓuvhani a Kristo, uri Mudzimu, Khotsi 
muhulwane wa riṋe roṱhe vhe ra bebelwa ngomu Hawe, o ima 
vhukati hashu ṋamusi?
362 Iyi Khavhu ya Mulilo i vhonalaho yo sumbedzwaho 
nga lwa saintsi, miṅwaha minzhi yo fhiraho, ndi kha ḓi vha 
mutukanyana, yo amba na nṋe ngei nnḓa huno ya mmbudza 
uri ndi ḓo dzula henefhano, zwine zwa ḓo itea. Ndi tshi ni 
vhudza nga hayo, huno zwenezwo I…Ḽiṅwe ḓuvha ngei 
fhasi mulamboni, mushumo u sa athu thoma, mvuseledzo ya 
u thoma, O bvelela lutomboni, a Ḓiḓivhadza nahone a ṋea 
ndaela. Miṅwahani iyi yoṱhe ndo zwi dzumba mbiluni yanga, 
Kristo o ambaraho lupila, yeneyo Khavhu ya Mulilo nthihi i 
tshi khou ṱalutshedza Ipfi, sa zwe zwa fulufhedziswa. Ri kha 
ḓuvha ḽa u fhedzisela, ho tou sala U Ḓa ha Murena. Huno arali 
ni tshi ḓiwana nnḓa ha ulwo lupila, zwine ha vha lufu u vha 
nnḓa, nga lutendo, matsheloni ano, ni ḓo ri, “Nga pfariso ya 
Mudzimu. Nahone nga pfariso Yau, Murena, ndi ṱoḓou fhira 
kha ulwo lupila. Ndi ṱoḓou dzhena hune Wa vha hone, u vhona 
Ipfi ḽa Mudzimu ḽo ḓalaho”?
363 Ni songo lingedza u ḓiita Mushe. Ni songo lingedza u ḓiita 
Aroni. Ni songo lingedza. Itonu vha uyo ane na vha ene, fhedzi 
ivhani Mukriste.
364 Ni nga, zwifhaṱuwo zwaṋu zwo kotama, imisa zwanḓa 
zwaṋu kha Mudzimu, huno na ri, “Murena Mudzimu, mpfarise 
ngomu ha lupila”? Mudzimu a ni fhaṱutshedze. Mudzimu a ni 
fhaṱutshedze. Izwo ndi, itonu vhona zwanḓa!
365 Nga nnḓa, elelwani, ndi nga ḓi si tsha vhona tshanḓa 
tshaṋu na kathihi. A tshi—a tshi na ndeme nga maanḓa kha 
nṋe uri ndi tshi vhone, naho zwo ralo; ndi, Mudzimu. Tshone 
fhedzi, kha nṋe, tshi tou nnyita uri ndi vhone uri mbe—Mbeu 
yo wela huṅwe fhethu, huno, fhedzi Mudzimu u vhona mbilu 
ya vhukuma.
366 Arali hu na vhaṅwe vhe vha si imise zwanḓa zwavho, vha 
tshi ṱoḓa zwi tshi imiswa zwino, imisani zwanḓa zwaṋu huno 
ni elelwe thabeloni. Imisani zwanḓa zwaṋu. Mudzimu a ni 
fhaṱutshedze. Izwo ndi zwavhuḓi. Mudzimu a ni fhaṱutshedze.
367 Khotsi, ri a rabela ṋamusi uri izwi, Murena, vha sa athu 
fhira kha ulwo lupila. Vho ima ngei nnḓa vhunga Israele; vha 
khou sedzesa. Vha a tenda, fhedzi a vha athu kwasha vha 
dzhena ngomu ha Hetshi na kathihi, u vhona itsho Tshedza 
tshihulwane tsha Shekinah, tshi re tsha muya nahone tshi 
vhonalaho, u swika hune iṱo ḽa mutshini ḽa fodo ḽa dzulela u 
dzhia tshifanyiso; vhegeni mbili fhedzi dzo fhiraho, ḽa Tshi 

dzhia hafhu. U khou Ḓidzumbulula, Murena, Mudzimu wa 
Maanḓa o bvulwaho lupila kha mutendi; ane a kha ḓi vha o 
ambara lupila kha mudzia-u-sa-tenda, fhedzi o bvulwaho 
lupila kha mutendi.
 Ngavhe vha tshi kwasha vha fhira, ṋamusi, Murena, vha 
vhona vhuḓi Hawe vhuhulwane na Vhugala. Ngavhe mbilu 
dzavho dzi tshi shandukiswa ri sa athu vhuyelela kha ino 
kereke madekwana a ṋamusi. Ngavhe vhoṱhe vha tshi ḓala 
nga Muya Wau, Vhuhone Hau. Ngavhe Muṋe a tshi doba 
ulwo lutendo lune vha vha nalwo, a lu tshimbidza kha Ipfi; 
ngavhe tshuni i tshi vhuya, “Iwe wo odeiniwa, hu sa athu vha 
na mutheo wa shango, u tenda Heḽi. Tenda, ṅwana Wanga, 
huno u tshidzwe.”
368 Khotsi, Mudzimu, ri vha kumedzela zwanḓani Zwau zwino, 
ri tshi ṱalukanya uri a hu tshe na tshiṅwe tshine ri nga ita. 
Zwoṱhe zwi kha Iwe zwino, Khotsi. Ndi vha ṋekedzela Iwe. 
Nga Dzina ḽa Yesu Kristo, Murwa Wau. Amene.

Ndi a Mu funa, ndi a Mu funa
Ngauri…funa nṋe u thoma
Huno o renga u tshidzwa hanga
Murini wa Khaḽivari.

369 Naa ni a Mu funa? [Tshivhidzo tshi ri, “Amene.”—Mudz.]
A mangadzaho, a mangadzaho, ndi Yesu kha 

nṋe,
Mueletshedzi, Mukololo wa Mulalo, Mudzimu 

wa Maanḓa ndi Ene;
U khou ntshidza, u khou mponyisa zwivhi 

zwoṱhe na ṱhoni,
A mangadzaho ndi Murengululi, rendani 

Dzina Ḽawe!
Ndo vha ndo xela, zwino ndo wanwa, ndo 

vhofhololwa kha u laṱwa,
Yesu u ṋea mbofholowo na tshidzo yo ḓalaho;
A tshi ntshidza, a tshi mponyisa zwivhi 

zwoṱhe na ṱhoni, 
A mangadzaho ndi Murengululi wanga, 

rendani Dzina Ḽawe!
Oo, a mangadzaho, a mangadzaho, ndi Yesu 

kha nṋe,
Mueletshedzi, Mukololo wa Mulalo, Mudzimu 

wa Maanḓa ndi Ene;
Oo, a tshi ntshidza, a tshi mponyisa zwivhi 

zwoṱhe na ṱhoni,
A mangadzaho ndi Murengululi wanga, 

rendani Dzina Ḽawe! 
370 Ndi vhangana vha no Mu vhona o ima, Mukundi wa Maanḓa, 
Ipfi ḽo itwaho ṋama, ḽo bvulwaho lupila phanḓa hashu; Alfa, 



U BVULWA LUPILA HA MUDZIMU 67

Omega; Ene we A vha, Ane A vha, nahone a Ḓo Ḓa; Mudzi na 
Ḓadzwane ḽa Dafita; we a vha e Murwa-muthu, Murwa wa 
Mudzimu, Murwa-muthu, nahone a no ḓo vha Murwa wa 
Dafita? Ni a Ḽi tenda nga mbilu yaṋu yoṱhe? [Tshivhidzo tshi ri, 
“Amene.”—Mudz.] A tshi Ḓibvula lupila kha tshikhathi tshiṅwe 
na tshiṅwe, o ḓiswa kha mutendi, a tshi Ḓiambadza lupila 
ṋamani ya muthu kha mudzia-u-sa-tenda. O dzumbiwa murahu 
ha lupila. Ngavhe Mudzimu a tshi vunḓa lupila luṅwe na luṅwe, 
huno ra Mu vhona sa zwine A vha zwone!

Yesu u vunḓa mbofho iṅwe na iṅwe,
Yesu u vunḓa mbofho iṅwe na iṅwe,
Oo, Yesu u vunḓa mbofho iṅwe na iṅwe,
Musi A tshi ni vhofholola!

Kha ḽiṅwe sia ḽa Yorodane, 
Kha masimu a ḓifhaho a Edeni
Hune Muri wa Vhutshilo wa khou fhufhuma,
Hu na vhuawelo hanga.

Yesu u vunḓa…
 Naa a ni ṱoḓi u pfuka Yorodane zwino? Naa a si kale lwo 
eḓanaho sogani? Kha ri ye ngei kha dzipfulufhedziso!

Yesu u vunḓa mbofho iṅwe na iṅwe,
Yesu u vunḓa mbofho iṅwe na iṅwe,
Oo, musi A tshi ni vhofholola!

371 Kha ri imise tshanḓa tshashu zwino.

Ndi ḓo dzulela, dzulela u Mu renda,
Ndi ḓo dzulela, dzulela u Mu renda,
Ndi ḓo dzulela, dzulela u Mu renda,
Ngauri U a mbofholola!

372 Amene! Naa ulwo a lu ni iti uri ni pfe ni wavhuḓi? 
[Tshivhidzo tshi ri, “Amene.”—Mudz.] Oo, u mangadza hani! 
U mangadza hani, Ha khou ralo, zwenezwo? Kha ri khaḓane 
zwino, ri tshi ri:

Yesu u vunḓa mbofho iṅwe na iṅwe,
Yesu u vunḓa mbofho iṅwe na iṅwe,
Oo, Yesu u vunḓa mbofho iṅwe na iṅwe, 

(Mudzimu a ni fhaṱutshedze, mukomana.)
Oo, nahone U a ni vhofholola!

Ndi ḓo dzulela, dzulela u Mu renda, 
(Mudzimu wa Maanḓa)

Ndi…(“A sa shanduki mulovha, ṋamusi, na 
lini na lini,” o tou shandukisa tshivhumbeo 
Tshawe.)…Mu rendeni,

Ndi ḓo dzulela, dzulela u Mu renda,
Ngauri O (nnzhiela dzindaela) mbofholola…

(u tenda Ipfi Ḽawe).

373 Oo, a ni pfi Vayoḽini ya Muṋe i tshi kokodza, vhura kha iḽi 
Ipfi? Ha shanduki mulovha, ṋamusi!

Ndi ḓo dzulela, dzulela u Mu renda,
Ndi ḓo dzulela, dzulela u Mu renda,
Ndi…(Ene, Ipfi!)…dzulela, dzulela u Mu 

renda, (Naa O itani?)
Ngauri O (murahu ha xaradeni) mbofholola!

374 Thendo kha Mudzimu! Ndi a Mu funa. Naa inwi a ni 
Mu funi? [Tshivhidzo tshi ri, “Amene.”—Mudz.] Naa izwi a 
si zwa Ṱaḓulu? [“Amene.”] Ndi takalela izwo zwiṱaluli zwa 
Ipfi, ni a vhona, Muya Mukhethwa fhedzi nga iyo nḓila i 
ḓifhaho, ya u ḓiṱukufhadza. Ndi—ndi tou Zwi funa. Oo, itonu 
elekanya!

 Kha ḽiṅwe sia ḽa Yorodane, (ndi khou sendela 
henengei zwino)

Kha a ḓifhaho…(a sa fi) a Edeni,…(Naa ndi 
ḓo wanani henengei?)

Hune Muri wa…(we wa vha u tsimuni ya 
Edeni) u khou fhufhuma,

Hu na vhuawelo hanga.
375 Ni ṱoḓou ṱuwa? U vunḓa mbofho iṅwe na iṅwe.

Yesu u vunḓa (maitele maṅwe na maṅwe) 
mbofho iṅwe na iṅwe,

Yesu u vunḓa mbofho iṅwe na iṅwe 
(dinomineisheni dzoṱhe, ndaela dzoṱhe),

U vunḓa mbofho iṅwe na iṅwe,
Huno A ni vhofholola!

376 Thendo kha Mudzimu! Ndi tou Mu funa. A zwi 
mangadzi Yesaya o ri, “Ndi Mueletshedzi, Mukololo wa 
Mulalo, Mudzimu wa Maanḓa, Khotsi Wa Lini Na Lini, A 
Mangadzaho!”

A mangadzaho, a mangadzaho, ndi Yesu kha 
nṋe,

Mueletshedzi, Mukololo wa Mulalo, Mudzimu 
wa Maanḓa ndi Ene;

Oo, a tshi ntshidza, a tshi mponyisa kha 
zwivhi zwoṱhe na ṱhoni,

A mangadzaho, Murengululi wanga, rendani 
Dzina Ḽawe!

377 Yawee, nṋenṋe! Izwo zwi sudzulusa mbilu yanga. U 
mangadza hani! Ndi a ni vhudza, a hu na magumo kha Heḽi. 
Ḽone, ndo dzhena kha Heḽi miṅwahani ya mahumi mararu na 
miraru yo fhiraho, ndi na vhuḓipfi vhu fanaho. Huno arali A 
tshi lenga, ḽiṅwe ḓuvha ndi khou yo vala maṱo anga, ndi khou 
bva nga nḓila i fanaho. Amene!

A mangadzaho, a mangadzaho, ndi Yesu kha 
nṋe,

Ndi Mueletshedzi, Mukololo wanga wa 
Mulalo, Mudzimu wa Maanḓa ndi Ene;

U khou ntshidza, U khou mponyisa zwivhi 
zwoṱhe na ṱhoni,

A mangadzaho, Murengululi wanga, rendani 
Dzina Ḽawe!

378 Ndi nga ṱwa hafha ḓuvha ḽoṱhe, kha Ulwo. Paulo o ri, 
“Arali ndi tshi imba, ndi ḓo imba Muyani.” Uh-huh. “Arali 
ndi tshi rera, ndi ḓo rera Muyani. Arali ndi tshi tshimbila, 
ndi ḓo tshimbila Muyani. Arali ndi tshi amba, ndi ḓo amba 
Muyani.” Tshiṅwe na tshiṅwe nga tshi itwe nga Ipfi na 
Muya. Ee, muṋe wanga. Amene! Zwoṱhe ndi Ngoho ya 
Mudzimu.
379 Ndi a Mu vhona, Mudzimu wa Maanḓa, o bvulwa 
lupila. Ndi a Mu vhona a tshi kokodzela dzindaela murahu, 
dzidinomineisheni; a tshi kokodzela vha—vhadzia-u-
timatima murahu, mbekanyamushumo dza pfunzo, na 
zwoṱhe; a ya phanḓa, a ima henefho. Ni elekanya uri 
ndaela dzo vha dzi tshi nga Mu kunda? Ni elekanya 
uri dinomineisheni dzo vha dzi tshi nga Mu kunda? Ni 
elekanya uri Khoro ya Ḽifhasi i nga Mu kunda? O kunda 
zwoṱhe, o vunḓa mbofho iṅwe na iṅwe, o kherukanya 
a vula vhudzulavhafu; a kherula tshishateli, a dzhena 
Tshikhethwakhethwani; a Ḓibvula lupila kha riṋe, e Ipfi, a 
sa shanduki mulovha, ṋamusi, na lini na lini. Amene. Ndi a 
Mu funa.
380 Zwino, u swikela ri tshi ṱangana masiari ano, ri ṱoḓou ita 
tshithu tshithihi, tshine tsha vha:

Dzhiani Dzina ḽa Yesu,
Ṅwana wa maṱungu na khombo;
Ḽi ḓo ni ṋea dakalo na khuthadzo,
Oo, Ḽi dzhieni huṅwe na huṅwe hune na ya.

Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu;
Dzina ḽavhuḓi…(Iina, ndi nazwo, ndo no ḓi 

vha nazwo.)
…Oo ḽi ḓifha hani!
Fulufhelo ḽa ḽifhasi na…

 [Mukomana Branham u amba na muṅwe kha 
pulatifomo—Mudz.]
381 Arali Saṱhane a tshi lingedza u ni linga, uri inwi a ni khou 
sedza kha tshithu tshi re tshone, mu sumbedzeni Ipfi vhunga 
Yesu o ita. Ni a vhona? Ni a vhona? Amene!

Kha Dzina ḽa Yesu ro kotama, 
Ri tshi gwadama milenzheni Yawe,
Khosi ya dzikhosi Ṱaḓulu ri ḓo I ambadza 

khare,
Musi lwendo lwashu lwo swika magumoni.
Dzina ḽavhuḓi, Dzina ḽavhuḓi!
Fulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu.

382 Billy u ḓo dzhena, awara ya rathi i tshi ṱoḓou rwa nṱha ha 
tshithoma, a tshi ṋekedza garaṱa dza thabelo kha vha no ṱoḓou 
ḓa mudubani wa thabelo. Ndi elekanya uri ndi khwine ri tshi 
zwi ita. Ro vha ri sa khou yo ita, fhedzi, ḽi gogo, ndi khwine ri 
tshi ita, ni a vhona.
383 Zwino Mu elelweni! Nga A dzule e muhumbuloni waṋu 
tshifhinga tshoṱhe, mbiluni yaṋu. Huṅwe na huṅwe hune na ya, 
ni a vhona, Yesu nga a dzule muhumbuloni waṋu.

Dzhiani Dzina ḽa Yesu (zwino thetshelesani),
Sa tshiṱangu kha tshikwekwe tshiṅwe na 

tshiṅwe; (naa hu bvelelani?)
Musi milingo i tshi ni kuvhanganela, (naa ni 

fanela u itani?)
Itonu fema iḽo Dzina ḽikhethwa nga thabelo.
Dzina ḽavhuḓi, Dzina ḽavhuḓi, Oo ḽi ḓifha 

hani!
Fulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu.

384 Kha ri kotamise zwifhaṱuwo zwashu zwino. Ndi khou yo 
humbela mufunzi uri a ḓe huno a balanganye vhathetshelesi. 
Murathu Neville, Mudzimu a ni fhaṱutshedze, Murathu 
Neville. 

